
جیهان( دەریدەکات و لە کاتی پێویستدا پاشکۆی دەبێت. پەیامی سەرەکی کارکردنە لە پێناو 

دارشتنی سیاسەتی زمانیی بۆ هەرێمی کوردستان.

ئــامــانــج لــە دەرکـــردنـــی ئــەم گــۆڤــارە، هــەوڵــدانــە بــۆ داڕشــتــنــی ســیــاســەت و پــانــدانــانــی زمــانــیــی بۆ 

هەرێمی کوردستان و ئاشناکردنی خوێنەری کوردە بە پر�سی زماننا�سی و سیاسەت و پاندانانی 

زمـــان لــە هــەرێــمــی کــوردســتــان، هـــەروەهـــا دەمــانــەوێــت هـــاوکـــاری دامـــودەزگـــا پــەیــوەنــدیــدارەکــان 

پـــەروەردە و میدیا لە  بیانییەکان لە  بین، ســەبــارەت بە چۆنیەتی مامەڵەکردن لەگەڵ زمانە 

کــۆمــەڵــگــەی کــوردیــیــدا. گــۆڤــاری زمــانــەوانــی ئامانجییەتی کــۆمــەڵــگــە لــە ئــەرکــی تـــاک و کــۆمــەڵ 

لــەوە دەکەینەوە  بکاتەوە، هاوکات جەخت  لە زمانی کــوردی هۆشیار  پارێزگاری  بە  بەرامبەر 

کە خوێندن بە زمانی دایک/زگماک و وەک شیری دایک بۆ منداڵ پێویستە و کاردەکەین بۆ 

چەسپاندنی ئەم بنەما نێودەوڵەتییە.

گۆڤاری زمانەوانی بە ئەرکی خۆی دەزانێت، کە کۆمەڵگە بە پێکهاتەی زمانی کوردی، شێوەزار 

و زار و بـــن-زارەکـــانـــی زمــانــی کــــوردی ئــاشــنــا بــکــات و ڕای پــســپــۆڕان و زمــانــنــاســان ســـەبـــارەت بە 

پر�سی زمان لە هەرێمی کوردستان کۆبکاتەوە و هەوڵی فراوانکردنی گەنجینەی زمانەوانی لە 

هەرێمی کوردستان بــدات، بە شێوەیەک کە بتوانرێت زۆرترین وشــەی کــوردی بخرێتەوە ناو 

پرۆگرامەکانی خوێندن و میدیا و ڕەوتی رۆشنبیرییەوە. گۆڤاری زمانەوانی وەک وەرزنامەیەکی 

ئــەکــادیــمــی و زمــانــەوانــیــی، گـــێـــڕانـــەوەی شــکــۆمــەنــدی بــۆ زمــانــی کــــوردی لــە هــەرێــمــی کــوردســتــان 

کـــردووەتـــە ئــەرکــی بــنــەڕەتــی خـــۆی و هــەوڵــی فــراوانــتــر دەدات بــۆ روونـــکـــردنـــەوەی زیــاتــری پرسە 

پــەیــوەنــدیــدارەکــان بــە سیاسەتی زمـــان؛ مافی زمــانــەوانــی، ئەلفبێی کـــوردی، زمــانــی ســتــانــدارد و 

زمانی فەرمی و نیشتمانی لە هەرێمی کوردستان.

گۆڤارەکە دەبێتە سەکۆی بابەت و بڵاوکراوە ئەکادیمییەکان لەسەر سیاسەت و پاندانانی 

زمان و هەوڵی دروستکرنی هەماهەنگی لەگەڵ ناوەندە زمانەوانییە ناوخۆیی و جیهانییەکان 

دەدات سەبارەت بە سیاسەت و پاندانانی زمانیی بۆ هەرێمی کوردستان.

گۆڤاری زمانەوانی

سەروتار
رۆڵی شێوەزارەكان 
لە بونیادنانی زمانی 

یەكگرتوودا

پ.د. ئومێد رفیق فتاح

رەنـــگـــە هــــەر نــاونــیــشــانــی ســــەروتــــارەكــــە بـــۆ خــــۆی جــێــگــەی مــشــتــومــڕ و گــفــتــوگــۆ بــێــت، 
سەبارەت بەوەی بەكارهێنانی زمانی یەكگرتوو یان ستاندارد دروستە، یاخود دروست 
نییە؟ باشتر نییە زمانی فەرمی بەكاربهێنرێت؟. چونكە ئــەوەی كە جێگەی گرنگییە بۆ 
زمــان بــە گشتی، بــە شــێــوەزار و بــن زارەوە، ئــەوەیــە كــە لــە رێــگــەی دەنــگ و پــاشــان وشە 
و ڕســتــەوە، ئــاخــاوتــن دروســتــبــكــرێــت، ئــەمــەش بــۆ دوزیـــنـــەوەی تێگەیشتن و رێكکەوتن 

لەسەر وشەكان و رستەکان.
زمــان وەكــو هــەر بوونەوەرێكی زیــنــدوو گەشە دەكــات و دەمــرێــت، هەندێكجار دەچێتە 
لوتكە، هەندێجاریش بــەهــۆی زۆر هــۆكــارەوە بـــەرەو نــەمــان و مــردن و مــەرگ دەڕوات، 
ســەدان نموونەی زیندوو هەیە، بۆ گەشەكردن و مردنی زمان و شێوەزارەكان، زمانی 
بــەهــۆی زۆر هــۆكــاری  ئینگلیزی و ئیسپانی وەكـــو نمونەی دوو زمــانــی زیــنــدووی جیهانی، 

ئابووری، سیا�سی و كۆمەڵایەتی گەشەیان كردووە. 
تایبەتییە، چونكە  پەیوەندی نێوان زمــان و شــێــوەزار وەكــو پەیوەندی نێوان گشتی و 
زمان كۆمەڵێك شێوەزار و دیالێکت لەخۆدەگرێت، هەموو شێوەزارەكانیش كۆمەڵێك 
تــایــبــەتــمــەنــدی هـــاوبـــەشـــیـــان هـــەیـــە، لــــەوانــــە تــایــبــەتــمــەنــدی زمــــانــــەوانــــی و دەربــــڕیــــن كە 
جیایان دەكــاتــەوە و دەبــن بە زمانێكی سەربەخۆ. بۆیەش شــێــوەزار لــەڕووی مێژوویی و 
كۆمەڵایەتییەوە لە ژینگەیەكی تایبەتدا گەشە دەكات و گوزارشتی لێدەكرێت و جیاوازە 

لە زمان، هەرچەندە ئەم بابەتەش دیسان جێگەی گفتوگۆ و ڕای جیاوازە.

هـــۆكـــاری ســـەرەكـــی دابــەشــبــوونــی زمــــان بــۆ شـــێـــوەزار و بــن زارەكـــــان بــۆ كــۆمــەڵــێــك هــۆكــار 
دەگــەڕێــتــەوە، لــەوانــەش، هــۆكــاری كــۆمــەڵایــەتــی_ سیا�سی، بــەهــۆی ژیــانــی كۆمەڵایەتی و 
فــراوانــبــوونــی دەســەڵاتــی دەوڵــــەت. هــەروەهــا هــۆكــاری كــۆمــەڵایــەتــی و دەروونــــی، ئــەوەش 
بــەهــۆی جــیــاوازی سیستەمی كــۆمــەڵایــەتــی و دابــونــەریــتــەوە، لــەگــەڵ ئــەوەشــدا هــۆكــاری 
جــوگــرافــی بـــەهـــۆی دانــیــشــتــوانــی نـــاوچـــە جـــیـــاوازەكـــانـــەوە و چــەنــدیــن هـــۆكـــاری تـــری وەكـــو 
ئــابــووری کاریگەری گــەورەیــان لەسەر دابەشبوونی زمــان بۆ شــێــوەزار و بن زارەکــانــەوە 

هەیە.
لە كۆنەوە ئەو پرسیارە كراوە و بە بەردەوامی دووبارە دەكرێتەوە، كە ئایا شێوەزارەكان 
هــــۆكــــاری بــەهــێــزیــن بـــۆ زمــانــێــكــی یـــەكـــگـــرتـــوو، یـــاخـــود هــــۆكــــاری لاوازی و بــــڵاوبــــوونــــەوەی 
زمانەكان، هۆكاری ئەوەن كە هەر شێوەزارێك وەكو زمانێكی سەربەخۆ مامەڵە دەكات 
و زیاتر بەخەمی پاراستنی شێوەزارەكەی خۆیەتی؟ لەم ڕووەوە زانایانی زمان بوون بە 
دوو ئاڕاستەوە، ئاراستەیەك، بەرگری لەوە دەكات کە بوونی شێوەزار هۆكاری بەهێزی 
و دەوڵــەمــەنــدی زمانی ستانداردە و جۆرێك لە فــراوانــبــوون و دەستكراوەیی لە زماندا 
دروســــت دەكــــات. بـــەڵام ئــاراســتــەكــەی تــر بـــڕوایـــان وایـــە كــە شـــێـــوەزار هــۆكــارە بــۆ لاوازی 

گەیشتن بەزمانی یەكگرتوو، هەردوو لایەنەكەش ئارگۆمێنتی خۆیان هەیە.
ئـــەوەی كــە ڕاستییە و پێویستە بــوتــرێــت ئــەوەیــە، شــێــوەزار هــۆكــاری بــەهــێــزە بــۆ ئــەوەی 
زمانێكی دەوڵەمەند بە وشە و ئاخاوتن دروستبكرێت. بەڵام ئــەوەی خاڵی لاوازە فرەیی 
شـــێـــوەزار نــیــیــە، بــەڵــكــو نــەبــونــی ســیــاســەت و پــانــدانــانــی زمــانــیــیــە. كــە ئــەركــی دەســەڵاتــی 
فەرمییە لە ڕێگەی یاسا و سیاسەتی و پاندانانەوە زمان لە لوتكەدا بهێڵێتەوە، هەروەها 
بــە ڕێــگــەی سیاسەتی گــرنــگــیــدان بــە تایبەتمەندی فــەرهــەنــگــی دەتــوانــێــت پــارێــزگــاری لە 

شێوەزارەكان بكات. 
لــە كــوردســتــانــدا؛ شــێــوەزارەكــان دەتــوانــن لــە ڕێــگــەی سیاسەتێكی فــەرمــیــیــەوە هــاوكــار و 
یارمەتیدەر بن بۆ بونیادنانی زمانێكی فەرمی یان یەكگرتوو. لەپاڵ ئەمەشدا گرنگیدان 
بــە شـــێـــوەزارەكـــان، ئــەركــی فــەرمــی حــكــومــەتــە كــە لــە ســیــاســەت و پــانــدانــانــی زمـــانـــدا بە 

شێوەیەکی فەرمی بایەخیان پێ بدات.
ئەم ژمارەیەی گۆڤاری زمانەوانی لە خەمێكی قووڵەوە و لە ڕێگەی كۆمەڵێك قەڵەمی 
پسپۆڕەوە لە دەرگای بابەتێكی هەستیار و گرنگیداوە، تاکو هەوڵەكان و بەربەستەكان 

و مەترسییەكان بخرێنەڕوو.

سەرۆکى زانکۆى جیهان-سلێمانى



مێزگرد





 ......................................................................................................................................................................................................................................................

.........................................................................................................................................................................................................................................................

ژمارە )٤(، بەهارى ٢٠٢٤ گۆڤاری زمانەوانی

9

دیداری:   آلاء نوری حەمەسعید - زانکۆی جیهان سلێمانی
 

پێشخستنی  ئابوورییەکانی  و  کۆمەڵایەتی  کاریگەرییە  پــرســیــاری  وەڵامـــی  لــە   
سەر  دەکــەنــە  کــار  چــۆن  و  چین  فرەدیالێکتدا  کۆمەڵگەیەکی  لــە  یەکگرتوو  زمانێکی 
کۆمەڵگە زمانییە جــیــاوازەکــانــی نــاو کۆمەڵگەیەک؟ د. ڕەحــمــان وەیــ�ســی حــەســار پێی 
وایە پێویستە سەرەتا زمانی یەکگرتوو و زمانی فەرمی جیا بکەینەوە. چونکە ئەو شتەی 
لە مێژووی ڕۆشنبیری کــوردیــدا وەک زمانی یەکگرتوو پێشنیازکراوە، زۆر جــیــاوازە لەو 
شتەی کە لەبواری زمانەوانیدا پێی دەگوترێت زمانی فەرمی. بەو بەڵگەیەی زمانی فەرمی 
لە بنەڕەتدا شێوازێکی زمانیی تایبەتە، کە دەسەڵاتێکی سیا�سی هەڵیدەبژێرێت و لە رێی 
فێرکاریی و پەروەردە و ناوەندە کۆمەڵایەتییەکانەوە لەنێو وڵاتێکدا بڵاویدەکاتەوە. بەڵام 
زمانی یەکگرتوو لە مێژووی ڕۆشنبیری کوردییدا، سەرەتا چەمکێک و شێوازێک نەبووە 
دەسەڵاتێک داینابێت، بەڵکو ڕۆشنبیرەکان بە هەوڵی تاکەکەسیانە دایانمەزراندووە. 
و  زاراوە  تێکەڵاوکردنی  بــە  هــەوڵانــەی دراوە ویستوویانە  لــەو  بکەین،  ئەگەریش سەیر 
بــکــەن. داخـــۆ ئــەو هەوڵە  دیالێکتە جــیــاوازەکــانــی کــــوردی، زمانێکی یەکگرتوو دروســـت 
هەوڵێکی ســەرکــەوتــوو بــوو یــان نــا، پێویست ناکا ئێستا لــەبــارەیــەوە بدوێین بــەڵام ئــەوە 
پرسێکە لای ڕۆشنبیرانی کورد، بە نێوی زمانی یەکگرتووەوە گەڵاڵە بووە و زۆر جیاوازە 
لەو شتەی کە لە زمانەوانیدا پێیدەڵێن زمانی فەرمی. ڕەنگە وا باش بێ زمانی یەکگرتوو 

پ.د. رەحمان وەیسی حەسار:

ــۆرە لــــە بــــــــواری زمــــانــــەوانــــی.  ــ ــس ــ ــی ــ ــرۆف ــ  *پ
 * پۆست دکتۆرای لە زمانی کوردی و زارە کوردییەکان خوێندووە.
*مامۆستایە لە بەشی زمانەوانی و زمانی ئینگلیزی لە کۆلێژی 

ئادابی زانکۆی کوردستان، سنە، ئێران.

دۆخی زمانە کوردییەکان یان شێوەزارە 
کوردییەکان لەئاستێکی باشدا نییە

بە زمانی Unified Language وەربگێڕین، کە تێکەڵاوییەک بووە لە هەموو ئەو زاراوانە. 
ئەگەر بڵیین زمانی فەرمی، واتە زمانی یەکگرتوو بنێنە لاوە، بۆ نموونە لە کۆمەڵگەی 
کوردیدا ئێمە شێوەزاری هەورامی و سۆرانی و کرمانجیمان هەیە بە بن زاراوەکانییەوە، 
لــە بــواری  ئـــەوا  تــر بکرێت،  بــۆ زاراوەکـــانـــی  ئــەگــەر یەکێکیان هەڵبژێرین و ڕێککەوتنێک 
کۆمەڵایەتی و ئابوورییەوە ڕەنــگــدانــەوەی زۆر دەبــێ، بە شێوەیەکی سروشتی زاراوەکــە 
دەبێ بە زمانی فۆرماڵ وەکو ئەو شتەی کە لە زماننا�سی کۆمەڵایەتی با�سی دەکەن، دەبێ 
بە پێوەرێک بۆ هەموو شتێک. واتە زمانەکانی تر و زاراوە کانی تر دەچنە ژێر دەستی ئەو، 
ئەویش پەرەدەستێنێت و ڕەنگە وردە وردە ببێتە هۆی سڕینەوەی زاراوەکــانــی تر. بەڵام 
خۆ لە زمانەوانییدا کە ناسراوە بەmonolingual  ئایدیۆلۆژی دەتوانین لە کۆمەڵگەی 
کوردەوارییدا، چەند پێوەریمان هەبێ. واتە پێویست ناکات تایبەت بێ بە زمانی پێوەر. 
بــۆ نــمــوونــە زاراوەی ســۆرانــی وەک زمــانــی نــاوەنــدیــی لــە بــەرچــاوی بگرین لەنێو وانــەکــانــی 
قوتابخانە و زانکۆ هاوتەریب لەگەڵ سۆرانی، بە هەورامیش وانە بڵێینەوە. بۆ نموونە 
لەو شارانەی کە هەورامین بەو زاراوە سەرەکییە تابلۆکان هەم هەورامی و هەم سۆرانی 
بێ، دەتوانین بەو شێوەیە ئێمە ڕوویەکی چەند پێوەریمان هەبێ بۆ کۆمەڵگەیەک کە 

چەند جۆر شێوەزاری جیاوازی هەیە.

" بۆ ئەوەی هەلەکان بە یەکسانی بڕەخسێنرێن
 بۆ کار و فێرکاری، ڕەچاوکردنی سیاسەتێکی چەند
 زمانە زۆر یارماتیدەرمان دەبێت بەڵام ئەوە بەو 

مانایە نییە کە ئێمە نابێت بە هیچ جۆرێک
 زمانێکی سەرەکییمان هەبێت``

پاشان لە ڕەخساندنی هەلی کــار و بۆ چاوپێکەوتن یــان ئــەو ئەزموونانەی کە    
وەرەدەگێرین، پێویستە تێبکۆشین زاراوە و شێوەزارەکانی ئەو کەسانەی کە داواکــارن 
بــۆ ئــەو دەرفــەتــە تایبەتە بــە هــەنــد وەرنــەگــیــرێ. واتـــە بــۆ ئـــەوەی هــەلــەکــان بــە یەکسانی 
بڕەخسێنرێن بۆ کار و فێرکاری، ڕەچاوکردنی سیاسەتێکی چەند زمانە زۆر یارماتیدەرمان 
دەبێت بەڵام ئەوە بەو مانایە نییە کە ئێمە نابێت بە هیچ جۆرێک زمانێکی سەرەکییمان 
Formal Dialect جیای  لە  و  Central Dialect هەبێت  ئێمە دەتوانین  لێرەدا  هەبێت. 
بکەینەوە. واتە بەڵێ ئێمە زمانێکمان هەیە وەک سۆرانی یان زاراوەیەکمان هەیە وەک 

ســۆرانــی، کە By default لــەو کەڵک وەردەگــریــت بــەڵام بــەو مانایە نییە کە زاراوەکــانــی 
کرمانجی و هــەورامــی، لە چاوپێکەوتنەکان و کــاری فێرکاریدا سوودیان لی وەرنەگیرێت. 
ــــەوەدا نــیــیــم بـــە هــیــچ جـــۆرێـــک زمـــانـــی ســەرەکــیــیــمــان نــەبــێــت، بــەڵــکــو پێویستە  لـــەگـــەڵ ئــ
زمانی سەرەکیمان هەبێت بــەڵام هاوتەریب لەگەڵ ئــەوە، پێویستە ئاسانکاری بکەین 
بــۆ ئــــەوەی کــە زاراوەکــــانــــی تــریــش و شـــێـــوەزارەکـــانـــی تــریــش لــە ژیــنــگــەی فــێــرکــاری و کـــار و 
 کــۆمــەڵــگــەدا کــەڵــکــیــان لــێــوەربــگــیــرێــت بــۆ ئــــەوەی کــە بــتــوانــیــن لایــەنــە نــەرێــنــیــیــەکــانــی ئــەو

 )Standard Language Ideology( کەمبکەینەوە.

" لە کۆمەڵگەی کوردیدا شێوەزاری هەورامی و
 سۆرانی و کرمانجیمان هەیە، بە بن زاراوەکانییەوە. 

ئەگەر یەکێکیان هەڵبژێرین و ڕێککەوتنێک
 بۆ زاراوەکانی تر بکرێت، ئەوا لە بواری 

کۆمەڵایەتی و ئابوورییەوە ڕەنگدانەوەی
 زۆر دەبێ``

  
هەروەها سەبارەت بە پرسیاری دۆخی زار و شێوەزارەکانی زمانی کــوردی لە   
چی ئاستێکدایە و چی بکرێت بۆ بە فەرمیکردنی زمانی یەکگرتوو؟ د. رەحمان وەی�سی 
دۆخــی زمانە کوردییەکان یــان شــێــوەزارە کوردییەکان هیچیان  حەسار ئاماژەی بــەوەدا 
تــۆڕە کۆمەڵایەتییەکاندا، تەماشا  ئینتەرنێت و  لە  نیین. بۆ نموونە  لە ئاستێکی باشدا 
بــەرچــاوی نییە، ئەگەر کەسێک لە گۆگڵدا  دەکەین زمانی کــوردی ئامادەییەکی هێندە 
بیەوێ بۆ شیعر و غەزەلی شاعیرێکی زۆر زۆر ناسراو بە کوردی بگەڕێت، زۆر بە قور�سی 
دەتوانێت ئەو شیعرە بدۆزێتەوە یان شیعرەکانی ئەو شاعیرە بدۆزێتەوە. ئەوە نیشانەی 
ئەوەیە بەداخەوە ئەو کەسانەی کاربەدەستن و لە توانایاندایە، هیچ تێنەکۆشیون بۆ 
ئەوەی پەرە بە ئامادەیی زمانی کوردی لە ئینتەرنیت و لە گوگڵدا بدەن و رووبەرەکەی 
فـــراوانـــتـــر بـــکـــەن. ئــەمــە یــەکــێــکــە لـــە گـــەورەتـــریـــن مــەتــرســیــیــەکــان بـــۆ لـــەنـــاوچـــوونـــی زمــانــە 
بــە ڕاســتــی هــەمــەگــیــربــوونــی مــــەودای ئینتەرنێت، ئێستا گرنگترین  کــوردیــیــەکــان چــونــکــە 
کــارە و پێویستە بکرێت. هــەروەهــا پیویستە هەرچی زووە تــەواوی دەقــە کوردییەکان لە 
ئـــەوەی خەڵک  بــۆ  بــن  بــەردەســت  تـــۆڕە کۆمەڵایەتییەکاندا  لەنێو  ئەدەبییەکاندا  دەقـــە 
لــە رێـــی ئــیــنــتــەرنــێــتــەوە دەســتــی بــگــات بــە زمــانــی کــــوردی بــــەڵام ئــامــادەیــی زمــانــی کــــوردی و 

شێوەزارەکانی لە مەودای ئینتەرنێتەوە، زۆر زۆر لاواز و سستە. هەروەتر لە سیاسەتی 
کتێبیشدا ئــەو کەموکورتییە هەیە. بۆیە من پێموایە دۆخــی هیچ یــەک لە زاراوەکـــان لە 
ئاستێکی بــاشــدا نییە و هــەوڵــەکــان کــەم و لــەرزۆکــن. ئــەو کــارانــە�ســی دەکــرێــن، هیچیان 
باری زانستیان نییە و بەداخەوە هیچ ڕەنگدانەوەیەکی ئەوتۆیان نییە. هەرچی لەبارەی 
بــە�ســی دووەمــــی پــرســیــارەکــەوە و داخـــۆ چــی بــکــرێــت بــۆ زمــانــی یــەکــگــرتــوو، پــێــمــوایــە هــەر 
ئەو کارانەی کەسانێکی وەک جەمال نەبەز و تۆفێق وەهبی و کەسانی تر کردوویانە، 
سیاسەتێکی زمانی باشە بۆ ئەوەی کە زمانی یەکگرتوو، نەوەکو هەڵبژاردنی دیالێکتێک 
و داسەپاندنی بەسەر هەموو  دیالێکتەکانی تردا بێت. بەو مانایە نا بەڵکو بەو مانایەی 
ئێمە تێبکۆشین ڕەنگدانەوەی هەموو زاراوەکــان ببێتە زمانی یەکگرتوو. واتە کرمانجی، 
هــــەورامــــی، ســـۆرانـــی و ســـەرجـــەم شـــێـــوەزارەکـــان بـــەســـەر زمـــانـــە یــەکــگــرتــووەکــەدا رەنـــگ 
بدەنەوە و هەموو زاراوەکــان لەخۆ بگرێت، پێموایە ئەم سیاسەتە سیاسەتێکی زمانی 

باشترە تاکو ئەوەی ئێمە بمانەوێ شێوەزارێکی شارێکی تایبەت بکەینە پێوەر.

" ئەگەر کرمانجی، هەورامی، سۆرانی و سەرجەم 
شێوەزارەکان بەسەر زمانێکی یەکگرتوودا رەنگ 
بدەنەوە، پێموایە ئەم سیاسەتە سیاسەتێکی

 زمانی باشترە تاکو ئەوەی ئێمە بمانەوێ شێوەزارێکی 
شارێکی تایبەت بکەینە پێوەر``

ــــان و دەســتــنــیــشــانــکــردنــی زمــانــێــکــی  ــــارەی پــــر�ســــی ســـیـــاســـەتـــی زمــ ــــەبـ هــــەرچــــی لـ  
یەکگرتوو چۆن کاریگەرییان لەسەر فرەچەشنی زمانەوانی و پاراستنی زار و شێوەزار 
لــەنــاو کــوردســتــانــدا هــەیــە؟ و ئــایــا چ ستراتیجێک دەتــوانــرێــت جــێــبــەجــێ بــکــرێــت بۆ 
هاوسەنگکردنی پێشخستنی زمانێکی یەکگرتوو لەگەڵ پاراستن و پێشخستنی زار و 
شــێــوەزارە جیاوازەکان؟ د. رەحمان وەی�سی حەسار بەمجۆرە وەڵامــی داینەوە بەپێی 
monolingual ideology یان Formal Standard Language Ideology، کاتێک ئێمە 
شێوەزارێک دەسەپێنین، شێوەزارەکانی تر لەناو دەچن و دەسڕدرێنەوە بەڵام پێویست 
ناکات ئێمە سیاسەتی تاکە زمانی پەیڕەو بکەین بەڵکو دەتوانین لە کۆمەڵگەی کوردییدا 
هــاوتــەریــب کـــار بــە چــەنــد شــێــوەزارێــک بــکــەیــن. نـــەک تــەنــیــا بــۆ فــێــرکــاری، بــەڵــکــو هــەتــا لە 
تابلۆکان و وتارەکان و بابەتی تریشدا. لەبەرئەوەی ئەم شێوەزارانە لە یەکەوە نزیکن، 
پێموایە زۆر کێشە دروست ناکات بۆ فامی دوولایانە یان ئەو شتەی کە لە زمانەوانیدا 

Mutual Intelligibility لــەو سۆنگەیەوە ئــەگــەر ســوود هــەم لــە کرمانجی و  پــێ دەڵــیــن 
هەم لە سۆرانی و هەمیش لە هەورامی وەربگرین، کێشەیەکی تایبەتەمان نایەتە پێش. 
بەڵکو دەبێتە هۆی ئەو شتەی وا پێی دەڵێین Multilingual Policy یان سیاسەتی چەند 
زمــانــی، بــەو مــانــایــەی لــە فێرکاریی و لــە کــۆمــەڵــگــەدا، لــەو شــتــەی کــە لــە زمــانــەوانــیــدا پێ 
دەڵیین Linguistic Landscape واتە لەسەر تابلۆی دوکانەکان و لە دۆکیۆمێنتەکاندا 
سوود لە هەر �سێ زاراوەکە وەربگرێت، ئەوەش دەبێتە هۆی نزیکتربوونەوەی زاراوەکان 
و تێگەیشتنی دوولایــەنــە. کــەواتــە بەڵێ ڕەنگە سەپاندنی زاراوەیــــەک بەسەر زاراوەکــانــی 
تردا، ببێتە هۆی سڕینەوەیان بەڵام ئەگەر بە هاوتەریبی سوود لە زاراوەکان وەربگرین، 
دەتوانرێت هەم هەموویان بهێڵینەوە و هەمیش لێکیان نزیک بکەینەوە. ئەمەش بەو 
مانایە نییە کــە ئێمە یەکێک لــە زاراوەکــــان وەکــو زاراوەی ســەرەکــی لــەبــەرچــاو نەگرین، 
دەتـــوانـــرێـــت زاراوەی ســـۆرانـــی وەکــــو زاراوەی ســـەرەکـــی یـــان ئـــەو شــتــەی پــێــی دەگــوتــرێــت 
وەڵێنەیی نیشانەنەکراو )Unmarked Priority( لەبەرچاو بگرین و لەگەڵ ئەو زاراوە 
ــــی تــریــش وەربـــگـــریـــن. بــــەوجــــۆرە ئــێــمــە دەتـــوانـــیـــن هــەم  ــانـ ســـەرەکـــیـــیـــەدا ســــوود لـــە زاراوەکـــ
زمانێک و زاراوەیــەکــی سەرەکییمان هەبێت هەمیش رێگە بە خۆمان دەدەیــن لەپەنای 
بــــەرژەوەنــــدی زاراوە  لــە  لــە زاراوەکــــانــــی تــریــش ببینین و  زاراوە ســەرەکــیــیــەکــەدا، ســــوود 
فێرکارییەوە  لەرێی  لە کۆمەڵگەدا   Linguistic Landscape واتــە  بێت،  سەرەکییەکەدا 
لەنێوان  پەیوەندی هەبێت  و  کارلێک  ئێمە دەبێت جۆرێک  واتــە  لێوەربگرین.  ســوودی 
زاراوە سەرەکییە هەڵبژێردراوەکەدا و گەنجینە زمانییەکانیش بە جۆرێک وەگەڕبخرێن 

و لە بەکارهێناندا، ئامادەییان هەبێت.
د. ڕەحمان وی�سی حەسار سەبارەت بە پرسیاری چۆن شارەزایی لە زمانێکی   
یەکگرتوودا پەیوەندی بە ئاستی خوێندن و هەلی کار و بزاوتی کۆمەڵایەتی لەنێوان 
 Standard( گروپە زمانەوانییە جیاوازەکاندا هەیە؟ وتی: ئێمە شتێکمان هەیە بە ناوی
پــێــوەردا  زمــانــی  لەبەکارهێنانی  کەسانێک  کاتێک  مــانــایــەی  بــەو   )Language Ideology
هاوبەشن، یان ئەو کەسانەی زیاتر بەو زمانە ئاشنان و زیاتر و ئاسانتر دەستیان بەو 
زمانە ڕادەگـــات، هــاوکــات هەلی کــاری زیاتریان بۆ دەستەبەر دەبێت و لە خوێندنیشدا 
سەرکەوتووتر دەبن. بۆیە بە جۆرێک لە جۆرەکان، جیاکاری و هەڵاواردن و نایەکسانی 
لەنێوان خەڵکی ئەو کۆمەڵگەیەدا دێتەئاراوە. هەر بۆیە بۆ رێگری لەو دۆخە، پێویستە 
Multihingual Policy وەگەڕ بخرێت. بەو مانایەی هاوتەریب لەگەڵ زمانێکی سەرەکی، 
پــێــویــســتــە تــێــبــکــۆشــیــن لـــە فــێــرکــاریــیــە ســەرەتــایــیــەکــانــدا، ســــوود لـــە زاراوە خــۆمــاڵــیــیــەکــان 

وەربگرین.

د.بەهرۆز چەمەنئارا:

یه کگرتنه وه ی زار و شێوه زاره  کوردییه کان 
لەپلانێکی زمانیی درێژخایه ن و به رده وامدا، 

ئه رکێکی نیشتمانییه 

دیداری: گۆڤاری زمانەوانی

ئابوورییەکانی پێشخستنی زمانێکی  کاریگەرییە کۆمەڵایەتی_  لەمەڕ پرسیاری   
لــەســەر کۆمەڵگە  کــاریــگــەری  لــە کۆمەڵگەیەکی فــرە دیالێکتدا چین و چــۆن  یەکگرتوو 
زمــانــەوانــیــیــە جــیــاوازەکــانــی نــاو میللەت هــەیــە؟ د. بــەهــرۆز چــەمــنــئــارا، بــەمــجــۆرە وەڵامــی 
داینەوە: ڕه نگه  هه ندێ که س دوو چه مکی »زمانی یه کگرتوو« و »زمانی ستاندارد« بە 
هاوواتای یه ک بزانن، به ڵام پێم خۆشه  ئه وه  هه ر لێره وه  پرسیاری بخه مه  سه ر و بۆچوونی 
خــۆم بڵێم. من ئــه م دوو چه مکه  له  یــه ک جــودا ده کــه مــه وه  و وا تێده گه م که  ئاماژه به  
دوو ڕه هــه نــد، دوو پــێــواژۆە و دوو جــۆری پێکهاته یی له  زمــان ده کــه ن. زمانی ستاندارد، 
زۆربه ی کات ئه و زاره یه  که  به هۆی پێشکه وتن له  ڕووی سیا�سی، ئابووری، کۆمه ڵایه تی 
و هتد بــووه  به  نوێنه ری سه ره کیی یــه ک زمــان و هه موو ئاخێوه ره کانی ئــه و زمــانــه ، ئه و 
زاره  به  زاری ستانداری خۆیان واته  نوێنه ری زمانی خۆیان ده ناسن و له  که شو هه وای 
فه رمیدا، واز له  زاری خۆیان ده هێنن و که ڵک له  زاری ستانداردبوو وه رده گرن. میناکی 
ئه مه ، فه رانسه ویی پاریسییه  که  بووه  به  زاری سه ره کی و ستانداردی زمانی فه رانسه وی. 
بـــاوه ڕی من ئــه و جــۆره  له  زمانه  که  له  یه کگرتنه وه ی دوو یا چه ند  زمانی یه کگرتوو به  
زاری یــه ک زمـــان پێک دێــت و وه کـــو ده ریــایــه ک کــه  هــه مــوو ڕووبـــاره کـــان لــه  خــۆ ده گـــرێ، 
تێگه یشتنه دا زمانی  لــه م  زاره کــانــی خــۆیــه تــی.  هــه مــوو  تایبه تمه ندییه کانی  و  داگـــری هێز 

ئــــــــــەدەب. و  زمــــــــــان  پـــــرۆفـــــیـــــســـــۆری   * 

زمــان  کۆلێژی  لــە  ــووە  ب مامۆستا  ســاڵ  چەندین  مـــاوەی   *

ئێران سنە،  کــوردســتــان،  ــکــۆی  زان لــە  بیانی  ئەدەبیاتی   و 

لێکۆڵینه وه ی  بۆ  نێودەوڵەتییە  ئه نیستۆی  ئێستادا سه رۆکی  لە   *

کۆمه ڵگەی کوردی، لە گۆتینگن-ئەڵمانیا

لــه  یه کگرتنه وه ی زاره کــــان پێک هاتووه   لــه  زمــانــی ده ســتــکــرده  کــه   یه کگرتوو چه شنێک 
نییه . زمانی ستاندارد ڕه فتاری کۆلۆنیاڵی  بنه ڕه تیی  ئاخێوه رێکی  له  خۆیدا هیچ  و خۆی 
هه یه  و زاره کانی تر په راوێز ده خــات و زمانی یه کگرتوو وه خۆگره ، ڕه فتاری دیموکراتی 

هه یه  و مافی ئاخێوه رانی هه موو زمانه که  ده پارێزێ.
ئه وه ی ڕاستی بێ ئه زموونی ئێمه ی کورد، نه ک هه وڵی پێکهێنانی زمانی یه کگرتوو، به ڵکوو 
هه وڵ بۆ به ستانداردکردنی زمانی کوردی بووه  و ئه وه ش جووت ستانداردی »سۆرانی/ 
کــورمــانــجــی«ـــی هــێــنــاوه تــه  ئــــاراوه . بــۆیــه  لــێــره دا بــه پــێــچــه وانــه ی ویستی که سه کیی خــۆم که  
سیاسه تی یه کگرتوویی زمانی کوردییه ، وەکو دیفاکتۆیه ک زۆرتر با�سی  ستانداردبوونی 

زمانی کوردی ده که م.
له   گــرێــدراوی  تێکه ڵاوییه ک  که   فره چه شنه یه ،  دیارده یه کی  ستاندارد  زمانی  به دیهاتنی 
کۆلکه کانی کۆمه ڵایه تی، سیا�سی، ئابووری و فه رهه نگییه،  که  ده کرێ لێره دا له  حه وت 
چه شندا بخرێنه  به ر باس، که  بریتین له  یه کگرتنه وه ی سیا�سی و ناوه ندیبوون؛ کۆلکه  
ته کنولۆجیکی؛  پێشکه وتنی  کــۆمــه ڵایــه تــیــیــه کــان؛  و  فــه رهــه نــگــی  کــۆلــکــه   ئــابــووریــیــه کــان؛ 
و گه شه پێدانی  هــه روه هــا شکۆمه ندی  و  مێژوویی  کاریگه ریی  زمانه وانی؛  تایبه تمه ندیی 

کۆمه ڵایه تی.
ئه گه ر ئه م حه وت خاڵه  لێره دا کۆ بکه مه وه ، ده بێ بڵێم ئه ندێشه ی نه ته وه - ده وڵه ت به  
شێوه ی سروشتی کۆمه ڵگەکان به ره و یه کگرتنه وه  و پێکهێنانی شوناسێکی یه کسان هان 
ده دات و خۆی له  ده سه ڵاتێکی سیاسیدا ده نوێنێ. سه قامگرتنی هێز و ده سه ڵاتی سیا�سی 
ڕێخۆشکه ری ته کووزیی ئابووری و ده رفه ته  ئابوورییه کان له  ناوه نده  سیاسییه کانه . بۆیه  
زمان یان زاری ده سه ڵاتی سیا�سی به  شێوه ی ناڕاسته وخۆ له و که شو هه وایه دا پێگه ی 
باڵاده ست به  خۆوه  ده گرێ و له  ئاکامدا وەکو زمانی ستاندارد پێناسه  ده کرێ. مێژووی 
زمانی کوردی پیشانده ری ده ستێوه ردانی ڕاشکاوانه ی ده سه ڵاتی داگیرکاری به ریتانیایە 
له  سه ره تای سه ده ی پێشوو  له  کوردستاندا . واته  ده سه ڵاتێکی داگیرکه ر به  مه به ستی 
قازانجی سیا�سی و سه ربازیی خۆی بۆ یه که مجار ده زگای چاپی خسته  خزمه تی کوردیی 
ناوچه ی بابان، هه مان چه شن ئێستا به  سۆرانی یان کوردیی ناوه ڕاست ده ناسرێ. ئه م 
دیارده  مێژووییه  له لایه که وه  له  پاڵپشت و یاریده ده ری پێشکه وتن و سه روه ریی سیاسیی 
لانیکه م به شێک له  زمانی کوردی له  نیشتمانی خۆی بووه ، هاوکات هۆی په راوێزکه وتنی 
چه شنه کانی ترە ، به  تایبه تی خێراکه ره وه ی پێواژۆی له ناوچوونی زمانی ئه ده بی گۆرانی 

بووه .
جموجۆڵی  خستووه ته   تری�سی  کوردییه کانی  زاره   نـــاوه ڕاســـت،  کــوردیــی  ســتــانــداردکــردنــی 
ستانداردکردنی خۆ، به  جۆرێک هه ندێ جار، هه ندێ له  نووسه ران و به رهه مهێنه ران 



 ......................................................................................................................................................................................................................................................

.........................................................................................................................................................................................................................................................

ژمارە )٤(، بەهارى ٢٠٢٤ گۆڤاری زمانەوانی

17

به  ئه نقه ست و به  مه به ستی پاراستنی شونا�سی زاری خۆیان، په نا بۆ وه رگێڕانی ده قگه لی 
کوردیی ناوه ڕاست ده به ن و به رانبه ر به  وشه  و چه مکه کانی کوردیی ناوه ڕاست، وشه  و 
چه مکی جیاواز داده نێن و پێشنیار ده که ن. ئه مه  له لایه که وه  هه م دیارده یه کی باشه  و 
هه م خــراپ. باش لــه وه ی که  وریایی زمانی زۆرتــر ده کاته وه  و خراپی لــه وه ی که  درێــژه  به  

هه بوونی بۆشایی له نێوان کوردی ناوەڕ است و زاره کانی تری زمانی کوردی ده دات.
یه کێک له  کاریگه رییه  نه رێنییه کانی پێواژۆی به ستانداردکردنی کوردی، سه قه تکردنی 
ــــوردی لـــه  قـــه بـــاره ی یــه کــێــک له   ــــوردی، بــچــووکــکــردنــه وه  و دابـــه زانـــدنـــی زمـــانـــی کـ زمـــانـــی کــ
ئــه نــدامــانــی ئـــه و زمــانــه یــه . بــۆ وێــنــه ، ڕێــنــوو�ســی زمــانــی کــــوردی بــه  پــڕانــی لــه  ژێـــر کــاریــگــه ریــی 
بـــووه  و  نــاوه ڕاســت یــان کــوردیــی ســـه روو  چۆنیه تیی تێگه یشتنی پێشینانمان لــه  کـــوردی 
کاتێک کتێبی ڕێزمان یان ڕێنووسیان نووسیوه ، سه ردێڕی »زمانی کوردی«ـیان له سه ر 
ــــاوه . واتـــه  ســـه ردێـــڕی کتێبه که یان زمــانــی کــــوردی بـــووه  بـــه ڵام نـــاوه رۆکـــی هـــه ر کــوردیــی  دانـ
نـــاوه ڕاســـت یـــان ســــه روو بــــووه . ئینجا کێشه  هـــه ر ئــه مــه  نــیــیــه ! تێگه یشتنی ســه قــه ت له  
زمــانــی ســتــانــداردی کـــوردی بــووه تــه  هــۆی سه قه تکردنی ده زگـــای ده نگیی زمــانــی کـــوردی و 
له  ئه لفبێشـدا ڕه نگی داوه تــه وه . ئه گه ر چاوێک به  کتێبه  ڕێزمانییه کان، فه رهه نگه کان 
و ڕێــنــووســه کــانــدا بخشێنین، بــۆمــان ده رده کـــه وێـــت ئــاســتــی تێگه یشتنی مــامــۆســتــایــان و 
له  به ستێنی  ته نانه ت  ته نانه ت ئێستاش چه نده  جیاواز و دژبـــه ره !  توێژه رانی پێشوو و 
زمــانــی ســتــانــداردی کــوردیــیــشــدا هێشتا ڕێـــژه  و ڕیـــزی ئه لفبێی زمــانــی کــوردیــمــان یه کایی 

نه کردووه ته وه .

" ستانداردکردنی زمان، به  هۆی به کارهێنانی
 هێز و یه کسانسازیی زمانی، ڕێگایه کی  ئاسانه 

 به ڵام گیچه ڵ و ئاژاوه ی له  دوادایه ``

ئه گه ر ئاوڕێک له و به رهه مگه له  که  له بواری ڕێنووسدا نووسراون، بده ینه وه .   
ئــاڵــۆزی و سه رلێشێواوییه کمان بۆ وه بــه رچــاو ده کـــه وێ. هــه ر له  ئه وه ڵه مین قه رائه تی 
کوردی به رهه می موحه ممه د زه کی ئه فه ندی )Zaki Effendi and Bashka 1٩20( که  
31 نیگاری بــۆ ئه لفبێی کـــوردی دانـــاوه  تــا ده گــاتــه  کاتی ئێستا، هێشتا تــه نــانــه ت له سه ر 
ده زگـــایـــه کـــی ئــه لــفــبــێــی کـــــوردی و ڕێــنــووســێــک ڕێ نـــه کـــه وتـــوویـــن. زۆرن ئـــه وانـــه ی بـــیـــروڕای 
بــه ڵام ئه گەر  بۆ وێنه  ئاورێک له  بیروبۆچوونی  هه ندێکیان بده ینه وه ،  جیاوازیان هه یه  
ده بــیــنــیــن ئه لفبێی زمــانــی کــــوردی لــه لایــه ن مــحــه مــمــه دی خـــاڵ 28 نــیــگــار، عــه بــدوڕه حــیــم 

کــامــه ران  وه فــا عه بدولکه ریم 30 نیگار، زه کــی ئه فه ندی و به شکه ، مامۆستا هـــه ژار و 
سلێمان بۆتی هه ر یه ک 31 نیگار؛ گیوی موکریانی، کامەران عالی به درخان و موقه ده م 
عه زیز ئاکره یی هه ر یه ک 32 نیگار؛ ئه کادیمیای کوردی 33 نیگار )ئه کادیمیای کوردی 
2013(؛ فریاد فازیل )Omer 200٥(، تاهیر سادیق و مه نسوور ڕه حمانی هه ر یه ک 34 
نیگار؛ عه لی نانه وازاده  3٥ نیگار؛ سه عید سدقی کابان، موحه ممه د سدیق موفتی زاده ، 
زه بیحی، عه زیزی ئیبراهیمی هه ر یه ک 36 نیگار، به رزنجی و نوسره تی، هه روه ها مه ردۆخ 
ڕۆحانی هه ر یه ک 37 نیگاریان ده ستنیشان کردووه. ئه م ئاڵۆزییه لانیکه م  پیشانده ری 

نایه کسانیی تێگه یشتنی ئه و لێکۆڵه رانه یە له  زمانی کوردیدا.
پــێــواژۆی ســتــانــداردکــردنــی زمــانــی کــــوردی، بــه  ڕای مــن، کــوێــر و دوگـــم نــه بــووه  و زۆرجـــار 
بـــه  ده ســــت و ئــامــێــزێــکــی کـــــــراوه وه  ڕووی لـــه  زاره  کــوردیــیــه کــانــی تـــر کــــــردووه  و کــه ڵــکــی له  
مــه ردۆخ ڕۆحانی )فه رهه نگی  بۆ وێنه   ئه وانیش وه رگــرتــووه .  تایبه تمه ندییه  زمانییه کانی 
زانستگای کوردستان 13٩7، سێزده ( له  خشته ی »ناو و شێوه نووسینی ئه لفو بێی زمانی 
کوردی« له به رانبه ر »واوی درێژ«ـدا بزوێنی /وو/ و بزوێن و نه بزوێنی/ۊ/ پێکه وه  هێناوه . 

واته  لێره دا کوردیی خوارووی له  به ستێنی فه رهه نگی کوردیی ناوه ڕاستدا دیتووه .
ــــێ بــڵــێــم بـــه ســـتـــانـــداردکـــردنـــی کـــوردیـــی نـــاوه ڕاســـت  ئـــه گـــه ر بـــمـــه وێ کـــورتـــی بـــکـــه مـــه وه ، ده بـ
ده ره نجامی دۆخێکی مێژوویی و سیا�سی بووه  و ده بێ وەکو دیفاکتۆیه ک چاوی لێ بکرێ. 
به ڵام کێشه  ئه وه یه  ده سه ڵاتی سیاسیی هه رێمی کوردستان ئه و توانایه ی نه بووه ، که  
لانیکه م له  ناوخۆی هه رێمی کوردستان، خه ڵکی کوردستانی پێ ڕابهێنێ. هه ر بۆیه  ئێستا 
دابڕانێکی زانستی برۆکراتیک له نێوان خه ڵکی بادینان و باقی خه ڵکی هه رێمی کوردستان 
خۆی ده نوێنێ و بێ سه روبه ریی زمانی به  ڕوخساری بازاڕ و ده زگا ده وڵه تییه کانه وه  دیاره ! 
ئــه مــه  ده ســکــه وتــی بــا�ســی لــێ نــابــێ و شکست و دابــه زیــنــه کــه ی، بــه ســه ر هــه مــووی زمــانــی 

کوردیدا ده شکێتەوە و کاریگه ریی نه رێنی به سه ر هه مووماندا داده نێت.
هەروەها دکتۆر بەهرۆز چەمنئارا لە وەڵامی پرسیاری دۆخی زار و شێوەزارەکانی زمانی 
کــوردی لە چی ئاستێکدایە و چی بکرێت بۆ بە فەرمیکردنی زمانی یەکگرتوو؟ ئاماژەی 
بەوەدا زار و شێوه زاره کانی تر بێجگه  له  کورمانجی، که  له  که شوهه وایه کی جیاوازدایه ، 
لـــه  دۆخــێــکــی مـــه تـــرســـیـــدان . کـــوردیـــی خـــــــواروو، لـــه کـــی و هــــه ورامــــی کــه مــتــریــن ده ســـه ڵاتـــی 
سیا�سی و ئابووری و هه روه ها که مترین دەستڕاگەیشتنیان به  ده زگاگه لی په ره وه رده یی 

و فێرکارییه وه  هه یه .
ئه گه رچی لــه م چه ند ساڵه ی ڕابـــردوو دا وشیاریی زمانی به  تایبه تی له  ڕۆژهـــه ڵات زۆرتــر 
بـــووه تـــه وه  و چــاپ و بــڵاوکــردنــه وه ی کتێب و ڕۆژنـــامـــه ، ڕادیـــۆ و تـــۆڕه  کۆمه ڵایه تییه کان 
ـــه ڵات  پـــه ره یـــســـه نـــدووه ، هـــاوکـــات ســیــاســه تــی پــه راوێــزخــســتــنــی ئـــابـــووریـــی شـــاره کـــانـــی ڕۆژهــ

ـــه ره و گـــه وره شـــاره کـــانـــی ئـــێـــران وەکــــو تـــاران  ــــژه ی کــۆچــبــه رانــی کــــورد بــ و بــــه رزبــــوونــــه وه ی ڕێـ
بــه رده وامــیــی ژیـــان، بــووه تــه  هۆی  بــه  مه به ستی به ده ستهێنانی هه لی کــار و  و ئیسفه هان 
زێده کردنی ده سه ڵات و شکۆی زمانی فار�سی به  تایبه تی له نێو به شێکی به رچاو له  چینی 
گه نجی قوتابی و ژنانی کــورد. ئه م دیــارده  له  خــودی هه رێمی کوردستاندا به  جۆرێکی تر 
خۆی ده نوێنێ. نه بوونی سیاسه تێکی زانستیی زمانی بۆ په ره وه رده  و شکۆدارکردنی زمانی 
کوردی له لایه که وه  و جێگیرکردنی زمانی ئینگلیزی له  باخچه گه لی منداڵان و قوتابخانه 
سه ره تاییه کان بووه ته  هۆی مه تر�سی بۆ داهاتووی زمانی کــوردی. زمانی کــوردی له کاتی 
ئێستادا که مترین ئاستی شکۆی هه یه،  به ڵام له  هه مان کاتدا له  به رزترین ئاستی سه رنج 
و جێی وشیاریی سیا�سی خه ڵک به  تایبه تی له  پارچه  داگیرکراوه کانه . هه ر بۆیه  ده بینین 
ــــه ره ڕای بــێ ســه روبــه ریــی زمــانــیــی لــه  هــه رێــمــی کــوردســتــان، زمــانــی کــــوردی لــه  ڕۆژهــــه ڵات  سـ
بووه ته  مه کۆی خه بات و به رخوه دان. ده یان کوڕ و کچ، مامۆستا و خوێندکاری زمانی 
کــوردی هــه ر ئێستا یــان ده ستبه سه ر کــراون یــان له  به ندیخانه کانی ئێران ئه شکه نجه  

ئه کرێن.

"  ناڕەزایی ئاخێوەرانی شێوەزارە جیاوازەکان،
 مه ترسیی تێکدانی ڕۆحی یه کپارچه ی

شوناسی کوردیی تێدایه .``

ــــوردی و  کــه مــتــریــن کــــاری ئــێــســتــای ئــێــمــه ، لـــه لایـــه کـــه وه  شـــکـــۆدارکـــردنـــی زمـــانـــی کـ  
لــه لایــه کــی تــــرەوە دیــکــوڵــونــیــاڵایــزەکــردن یـــان ڕزگـــارکـــردنـــی زمــانــی کــــوردی و لــێــکــۆڵــیــنــه وه ی 
کــوردیــیــه . بــه هــێــزکــردنــی ئــه کــادیــمــیــای کــــوردی و کــاراکــردنــی ئـــه و ئــه کــادیــمــیــایــه ، هــه روه هــا 
دامه زراندنی کتێبخانه ی نیشتمانیی و هه روه ها فه رهه نگستانی زمانی کوردی له  پله ی 
یه که می پێویستییه کانی ئێستای زمانی کوردین. حکومه تی هه رێمی کوردستان وەکو تاکه  
ده ســه ڵاتــی سیاسیی ســه قــامــدار، به رپرسیاره  ســه بــاره ت بــه  زمــانــی کـــوردی و داهــاتــووی 
شــونــا�ســی زمــانــیــمــان. دامـــه زرانـــدنـــی فــه رهــه نــگــســتــانــی زمـــانـــی کـــــوردی کـــه  تــێــیــدا بــاشــتــریــن 
شـــاره زایـــان و پسپۆڕانی زمــانــی کـــوردی وەکـــو ئــه نــدام کــۆ ببنه وه  و سیاسه تی سه ره کیی 
زمانی کــوردی دابین و ئاماده ی به ڕێوه بردن بکه ن، هه نگاوی یه که می دامــه زراوه ســازی 
ده توانێ  ئه م فه رهه نگستانه   به  فه رمیکردنی زمانی ستانداردی کوردییه . هه روه ها  بۆ 
هــاوکــات، دیفاکتۆی جـــووت ســتــانــداردی زمــانــی کـــوردی بـــه ره و یه کگرتوویی هــان بــدات 
و ڕێگه  بۆ به شداربوونی زاره  کوردییه کانی تر وەکــو هــه ورامــی، له کی، که ڵوڕی و دیملی 

له  به ستێنی زمانی ستاندارد خۆش بکات. دیاره  نابێ ئه رکه کانی وه زاره ته کانی خوێندنی 
بـــاڵا و وه زاره تــــــی ڕۆشــنــبــیــری لــه  بــیــر بــکــرێــن. پێویسته  نــاوه نــدگــه لــی نــاحــکــومــیــی کـــارامـــه  له  
بــواری زمــان و وێــژه ی کــوردی به هێز بکرێنه وه  و به  پشتیوانیی دامــه زراوه یــی و سیا�سی، 
هه روه ها بوودجه ی تایبه ت بۆ به هێزکردنی زمانی کوردی له  به ستێنی ژیریی ده سکرد  و 
تۆڕه کۆمه ڵایه تییه کان، جه سته  زمانییه کان و ناوه نده  توێژینه وه ییه کانی زمانی کوردی له  

ده ره وه ی هه رێم دابین بکرێ.
ـــان و دەســتــنــیــشــانــکــردنــی زمــانــێــکــی یـــەکـــگـــرتـــوو، کـــە چــۆن  ــەبــــارەت بـــە ســیــاســەتــی زمــ ســ
کاریگەرییان لەسەر فرەچەشنی زمانەوانی و پاراستنی زار و شێوەزار لەناو کوردستاندا 
هــەیــە؟ چ ستراتیجێک دەتــوانــرێــت جــێــبــەجــێ بــکــرێــت بــۆ هــاوســەنــگــکــردنــی پێشخستنی 
زمانێکی یەکگرتوو لەگەڵ پاراستن و پێشخستنی زار و شێوەزارە جیاوازەکان؟ د. بەهرۆز 
بــه رزبــوونــه وه ،  چەمنئارا پێی وایــە: ڕه هــه نــدی ستانداردکه ر به  دڵنیاییه وه  ده بێته  هــۆی 
گــه شــه کــردن  و پــه ره ســه نــدنــی به شێک لــه  زمــانــه کــه  و هــاوکــات دابــه زیــن، پــه راوێــزکــه وتــن 
و لــه نــاوچــوونــی بـــه ش یـــان به شگه لێکی تــر لــه  زمــــان. بـــه ڵام ڕه هـــه نـــدی یــه کــگــرتــوویــی ئــه و 
به ستێنه  بــۆ هــه مــوو زاره کــــان ئــامــاده  ده کــــات، کــه  خــۆیــان لــه  ویترینی زمــانــی هــێــز، زمانی 
ــــه روه رده دا ببیننه وه  و نــه ک ته نیا هه ست بــه  بــوون و ژیــان بکه ن به ڵکو  ده ســـه ڵات و پـ

ئاخێوه رانی هه ست به  شکۆ و ده وڵه مه ندی ده که ن.
دیاره  ستانداردکردنی زمان، به  هۆی به کارهێنانی هێز و یه کسانسازیی زمانی، ڕێگایه کی  
هاسانه  به ڵام گیچه ڵ و ئاژاوه ی له  دوادایه . ئه وه ی ئێستا ده نگی جیاییخوازیی هه ندێک 
لــه  ئاخێوه رانی هــه ورامــی یــان له کی لــه  ڕۆژهـــه ڵات ده بیسترێ، به شێکی ده گــه ڕێــتــه وه  بۆ 
ئه وه ی که  ئه و که سانه  خۆیان له  زمانی ده سه ڵاتدار واته  له  شونا�سی زمانیی کوردیدا 
نــابــیــنــنــه وه  و شــونــا�ســی زمــانــیــی کـــوردیـــی نـــاوه نـــدی هــه ڵــگــری تــایــبــه تــمــه نــدیــیــه  شــونــا�ســی و 
کوردیی  شونا�سی  یه کپارچه ی  ڕۆحــی  تێکدانی  مه ترسیی  بۆیه   نییه .  ئـــه وان  زمانییه کانی 

تێدایه !
به  پێچه وانه وه  یه کگرتووسازی کارێکی چه ندڕه هه ندی، پڕ له  ورده کـــاری و زۆر دژواره  
ــانــــده ری هــه مــوو  ــــزێ، هــ ــارێـ ــ ــــوردی ده پـ ــانـــی کــ ـــه ڵام هــــاوکــــات کـــه  هــــه مــــووی جـــه ســـتـــه ی زمـ بــ
ئاخێوه ران بۆ به هێزترکردنی شونا�سی نه ته وه یی و زمانییه  و پێواژۆی لێک نزیکبوونه وه ی 
زار و شـــێـــوه زاره کـــان خــێــراتــر و کـــارامـــه تـــر ده کــــاتــــه وه . ئـــه و ڕێــگــایــه کـــه  ئــێــمــه  تــاکــو ئێستا 
بڕیومانه ، ڕێگای ستانداردسازی بــووه . بــه ڵام ئــه وه ی ڕاستی بێ، هێزی زاره  کوردییه کان 
بــووه  که  توانیویەتی  وێــڕای نزیکبووه نه وه  و که ڵکوه رگرتن له  کوردیی  ئــه وه نــده  به رچاو 
ناوه ڕاست و ســه روو، بوونی خۆی�سی وەکــو دیفاکتۆیه ک به سه ر ده سه ڵاتی سیا�سی و 
فه رهه نگیدا بسه پێنێت. به  خۆشحاڵییه وه  ڕێگای ڕه فتار و سیاسه تی دیموکراتیک له  

به ستێنی په روه رده  لانیکه م له  هه رێم کراوه یه  و ده کرێ به  دامه زراوه سازی، ڕاسپاردنی 
ئــه رکــه کــان بــه  نــاوه نــده  ناحکومییه کان و کــه ڵــکــوه رگــرتــن لــه  ژیـــری ده ســتــکــرد کێشه کان 
یه کگرتووسازی که متر بکرێنه وه . ئه گه ر یه کگرتووسازی وەکو سیاسه ت ببێته  پرسێکی 
نه ته وه یی، ئه وکاته  ده توانین بڵێین فره چه شنیی زمانی کوردی ده پارێزرێ و زمانی کوردیی 
خۆیه تی،  به ستانداردبوونی  قۆناخه کانی  تێپه ڕاندنی  خه ریکی  ئێستا  کــه   ناوه ڕاستیش 

به هێزتر و به رزتر ده بێته وه .

"په یوه ندییه کی ڕاسته وخۆ له نێوان
 هه لی کار و هێزدا هه یه . تیۆری سه رمایه ی 

کۆمه ڵایه تی ئه م ڕاستییه مان بۆ ڕوون ده کاته وه  که 
په روه رده کردنی چه ند زمانه  جۆرێک

 له  سه رمایه  نانه وه یه ``

ــــۆن شـــــارەزایـــــی لــــە زمـــانـــێـــکـــی یـــەکـــگـــرتـــوودا  ــــارەت بــــە پـــرســـیـــاری چـ ــــەبـ هــــەرچــــی سـ  
پــــەیــــوەنــــدی بــــە ئـــاســـتـــی خـــوێـــنـــدن و هـــەلـــی کـــــار و بــــزاوتــــی کـــۆمـــەڵایـــەتـــی لـــەنـــێـــوان گـــروپـــە 
زمانەوانییە جیاوازەکاندا هەیە؟ د. بەهرۆز چەمەنئارا وتی: په یوه ندییه کی ڕاسته وخۆ 
له نێوان هه لی کــار و هــێــزدا هــه یــه . تیۆریی ســه رمــایــه ی کۆمه ڵایه تی ئــه م ڕاستییه مان بۆ 
ڕوون ده کاته وه  که په روه رده کردنی چه ندزمانه  جۆرێک له  سه رمایه نانه وه یه . به تایبه تی 
زمــــان ئـــامـــرازی ســه رکــه وتــنــی مــرۆڤــە لــه  ســـه رده مـــی بــه جــیــهــانــیــبــوونــدا . ئـــه و کــه ســانــەی له  
ڕووی زمــانــیــیــه وه  فــره چــه شــنــتــرن، ده ســه ڵاتــی زۆرتــریــان هــه یــه . ئــه م بــیــرۆکــه  لــه  به ستێنی 
کــۆمــه ڵــگــەی کــوردیــیــشــدا کــارامــه یــه . بــۆ وێــنــه  لــه کــاتــی ئێستادا کــوردیــی نـــاوه ڕاســـت زمانی 
سه ره کییه کانی  ته له فیزیۆنه   و  تۆڕه کۆمه ڵایه تییه کان  پـــه روه رده ،  و  سیا�سی  ده ســه ڵاتــی 
به  شێوه ی  بکاته وه ،  کــوردی که  هه موومان کۆ  هه رێمی کوردستانه . هه بوونی زمانێکی 
پراکتیک ده رفه تی یه کسانی که ڵک وه رگرتن له  هێز و ده سه ڵاتی کۆمه ڵایه تی به  هه موو 
ئاخێوه رانی زمانی کوردی ده دات. هاوکات، ئه و زمانه  که  خاوه نداریی لێ بکرێ و به  فه رمی 
ببێته  ئامرازی په یوه ندیی گشتی، له  کۆمه ڵگەی گــه وره ی کوردستان، خۆی له  خۆیدا 
ده بێته  هۆی شانازیی خه ڵکی کوردستانیش. کاتێک هه موومان له  زماندا، که  گرنگترین 
ئــه و کاته  ناسنامه ی لێکبڕاو  دیـــارده ی نوێنه ری شونا�سی مرۆڤه ، خۆمانمان وێنا کــرد، 
و پارچه پارچه ی کوردستانیشمان بۆ ده گه ڕێته وه  و زمان ده بێته  ئاوێنه یه کی ته واو که  
پیشانده ری ته واوی جه سته ی ئێمه یه . هه ر وه ک ده زانین زمان ته نها ئامرازی په یوه ندی 

نییه ، به ڵکوو نوێنه ری پله ی کۆمه ڵایه تی، ئاستی خوێنه واری، ڕه گه ز و ته نانه ت دۆخی 
ئابووری، هزری و ده روونیمانه . یه کگرتنه وه ی زار و شێوه زاره  کوردییه کان له  پانێکی 
زمانیی درێژخایه ن و بــه رده وام، ئه رکێکی نیشتمانییه  و هه ر کات که  ده ست پێ بکه ین 

قازانجه  و هه ر ئێستاش دره نگه !

" زمان ئامرازی سه رکه وتنی مرۆڤە له  سه رده می 
به جیهانیبووندا . ئه و که سانه له  ڕووی 

زمانییه وه  فره چه شنترن، ده سه ڵاتی
 زۆرتریان هه یه ``

ــیــــه ن کــه   ــیــ ــتــ ــــه م ڕاســ ــ دیــــــــــاره  تــــیــــۆریــــیــــه کــــانــــی تــــــوانــــــدنــــــه وه ی زمــــــــــان، ده رخـــــــــــــه ری ئـ  
ده ســـه ڵاتـــداران بــۆ هه ڵکێشانی زمانێکی تــایــبــه ت و تــوانــدنــه وه ی زمــانــه کــانــی تــر، چه ند 
ـــه ن، هــه نــدێ جــار  ـــه ن. بــۆ وێــنــه  هــه نــدێــجــار قــه ده غــه یــان ده کـ جـــۆر ته کنیک ده کــــار ده کـ
له  نوێنه رایه تیی سیا�سی و قانوونی بێبه شیان ده کــه ن، هه ندێجار په راوێزیان ده خه ن 
ته فروتوونا  هــۆکــارگــه لــی جــۆربــه جــۆر  بــه   یــان کۆمه ڵگەکانیان  و ده وریــــان هه ڵده چننه وه  
ده کــــــه ن، هــه نــدێــجــاریــش ڕێـــگـــه یـــان بـــۆ خــــۆش ده کـــــه ن تــاکــو خــێــراتــر پــــێــــواژۆی گـــــۆڕان و 
له ناوچوونی زمانه که یان بپێون، هه ندێجاریش به ره ڵایان ده که ن که  له نێو کۆمه ڵگەکانی 

تر بتوێنه وه  و نه مێنن.
مــێــژووی زمــانــی کــــوردی پــیــشــانــده ری ڕووبـــه ڕووبـــوونـــه وه ی کـــورد و زمــانــی کــــوردی لــه گــه ڵ 
هه موو ئه و ته کنیک و ستراتیژییه  دژه زمانیانه یه  که  عه ره ب، تورک و فارس به  سه رماندا 
ــــژه دان بــه  ژیــانــی هــــه زاران ســاڵــه ی هه موو  ســه پــانــدوویــانــه . زمــانــی کــوردیــی یــه کــگــرتــوو درێـ
پــــه ره وه رده  هه نگاو  زاره  به هێزه کانی زمانی کوردییه . لام وایــه  ئه گه ر سیاسه تی ده زگـــای 
هه ڵگرتن به ره و یه کگرتووییی زاره  کوردییه کان بێ، له  داهاتوویه کی نه  دوور و نه  نزیک، 
کــارامــه ، هاسان و شکۆمه ند خــۆی ده نوێنێ. زمانێک که  له  هه موو  زمانێکی گشتگیر، 
دیوه کانی کۆمه ڵایه تی، سیا�سی، ئابووری، فه رهه نگی و زانستییه وه  پشتئه ستوور ده بێ 
به  جه ماوه رێکی گه وره تر و سنووره کانی زمانی- فه رهه نگیمان بۆ به رینتر ده کاته وه . ئه مه  
خۆی له  خۆیدا به  واتــای شکۆداریی ناسنامه ، به رابه ریی ده رفه ته  ئابووری، سیا�سی و 
ڕکابه ریی  یــان  کۆڵنه دان  ئاستی  بــه رزکــردنــه وه ی  و  به هێزترکردنه وه   و  کۆمه ڵایه تییه کان 

فه رهه نگی له گه ڵ ده زگا زمانییه کانی دەوروبەرمانە.

دیدارى: گۆڤارى زمانەوانى

ئابووری و کۆمەڵایەتییەکان چ کاریگەرییەکیان لەسەر  لەمەڕ پر�سی هۆکارە   
كـــوردی هــەیــە؟ مامۆستا ســـوداد ڕەســـووڵ پێی وایــە  جێگیركردنی زمانێكی یەكگرتووی 
زمانێکی یەکگرتووی کوردی بۆ هەرێمی کوردستان، پێویستییەکی نەتەوەیی و ئیداری و 
پەروەردەیی و ئەکادیمی و کولتووری و ئابوورییە، بەبێ ئەم زمانە یەکگرتووە قەوارەی 
هەرێم هەرگیز بــەرەو یەکگرتوویی و دەوڵــەتــبــوون ناچێت، نەبوونی ئــەم زمانە هەموو 
سیستەمی حوکمڕانی هەرێمی کوردستان بەرەو دابڕانی نەتەوەیی و دوو هەرێمی زمانی 
دەبــات، لە هەمان کاتدا دوو ئابووریی زمانی و دوو کولتووری جیاواز بەرهەم دێنێت. 
بۆ نموونە کەسێک لە پارێزگای دهۆک کە بە بنزاری بادینیی کوردیی باکوور)کورمانجی( 
دەخوێنێت، بەهای ئابووریی زارەکــەی تەنیا لە پارێزگای دهۆکە، بــەڵام ئەو کەسە لە 
بادینان ئەگەر بیەوێ لە پارێزگایەکی دیکەی هەرێم کار پەیدا بکات، ناتوانێ بە بادینی 
کاری دەست کەوێت، یان ئەگەر بیەوێت لە زانکۆکانی دیکەی هەرێم درێژە بە خوێندن 
بدات، دیسان بۆی ئاسان نابێت، چونکە خوێندن لە هەموو پارێزگاکانی دی بە کوردیی 
ناوەندییە، ئەم تاکە لە پارێزگای دهۆک کە دێت بۆ پارێزگاکانی دی ناچار دەبێ کوردیی 

سوداد ڕەسووڵ:

چەند هۆکارێکی زمانی و ئابووری و کۆمەڵایەتی 
وا دەکەن کوردیی ناوەندی، ڕۆلی زمانێکی 

یەکگرتوو لە هەرێمی کوردستاندا بگێڕێت

* لەدایکبووی شاری هەولێرە

* ماستەری لە وەرگێڕان لە زانکۆ سێنترال لانکشایەر لە بەریتانیا بە 

دەست هێناوە

* خوێندکاری دکتۆرایە لە بواری سیاسەتی زمانی لە زانکۆی ساینس لە 

مالیزیا

* چەند توێژینەوەیەکی زمانەوانی لە گۆڤارە ئەکادیمییەکان بڵاو 

کردووەتەوە

ناوەندی فێر بێت. بۆیە لەم دۆخە زمانی و لەهجەییەدا، ئەم تاکە لە بادینان لە ڕووی 
ئــابــووریــیــەوە لــە پــارێــزگــاکــانــی دیــکــەی هــەرێــم لــە پـــەراوێـــزدا دەمــێــنــێــتــەوە، نــاتــوانــی هەموو 
خزمەتگوزارییەکانی هەرێم بە یەکسانی بە کار بێنێت، کەواتە بۆ ئەوەی هەموو تاکێکی 
ئــەم هەرێمە لــە ڕووی ژیــانــی ئــابــووری و ئــیــداری و ئەکادیمی یەکسان بێت، دەبــێ یەک 
زمــانــی یــەکــگــرتــووی کــــوردی هــەبــێــت، هــەمــوو هــاووڵاتــیــیــەکــانــی هــەرێــم بــە هــەمــوو کەمە 
نەتەوەییەکانەوە: ئاشووری)سریانی( و تورکمان و ئەرمەن و عــەرەب پێی بخوێنن، بۆ 
ئەوەی بەم زمانە یەکگرتووە، هەموویان بتوانن بە یەکسانی دەستیان بگات بە هەموو 
خزمەتگوزارییەکان، هەروەها لە هەموو کەرتە ئابوورییەکان و زانکۆکان و پۆستەکانی 
حــکــومــەت وەک یــەک کــار بــکــەن و هــەمــوو پــێــکــەوە خــۆیــان بــە هــاووڵاتــیــی هــەرێــم بــزانــن. 

زمانێکی هاوبە�سی کوردی، ڕایەڵی بەیەکبەستنەوەی هەموو تاکەکانی هەرێم بێت. 

"  تاکە لەهجەی کوردی لە ڕووی دانیشتووان
 و داتای زمان و ئاستی بەستانداردبوونەوە، 

بتوانێ ڕۆڵی ئەم زمانە یەکگرتووە بگێڕێ،
 کوردیی ناوەندییە``

  لە وەڵامی پرسیاری دۆخی زمان و شێوەزارەكانی زمانی كوردی لە چ ئاستێكدایە؟ 
چی بكرێت بۆ بە فەرمیكردنی زمانێكی یەكگرتوو؟ بەم شێوەیە وەڵامــی دایــنــەوە: وەک 
دیارە لە هەرێمی کوردستان درێژبوونەوەی چوار زاری کوردی هەیە، کوردیی ناوەندی، 
کـــە بـــە هـــەڵـــە بـــە ســـۆرانـــی نــــاســــراوە، لــەهــجــەیــەکــی ســـەرەکـــیـــی هــەرێــمــەکــەیــە، زۆریـــنـــەی 
دانیشتووانەکەی بەم زارە قسە دەکەن، لەپاڵ ئەمە، بنزاری بادینی هەیە کە سەر بە 
لەهجەی کوردیی باکوورە و لە پارێزگای دهۆک و قەزا کوردنشینەکانی پارێزگای مووسڵ 
و قەزای مێرگەسۆر لە پارێزگای هەولێر قسەی پێ دەکرێ، هەروەها درێژبوونەوەی دوو 
زاری دیکەی کوردییش هەیە کە هەورامییە لە پارێزگای هەڵەبجە، و کوردیی خوارووە 
لە ناوچەی خانەقین کە سەر بە پارێزگای دیالەیە. لە نێو ئەم زارانە، بادینی لە پارێزگای 
دهــۆک لــە مـــاوەی دوو دەیـــەی ڕابــــردوودا خوێندن بــە کــوردیــی نــاوەنــدیــیــان ڕەت کــردەوە 
و هەموو سیستەمی پــەروەردەیــان بە خوێندنی زانکۆوە کرد بە بادینی، تەنانەت زمانی 
ڕەسمیی حکومەتیشیان کرد بە بادینی، ئیدی زمانی ڕەسمی و یەکگرتووی کوردی بوو بە 
دوو لەتەوە. ئەم دۆخە دوو لەهجەییە پێی گوترا جووتستانداردی. نەبوونی سیاسەتی 
زمان، ئەم جووتستانداردییەی لە هەرێمەکە دروست کرد کە هەتا ئێستا بەردەوامە. 

بادینان کە پێیان گرنگ بووە بە زارەکەی خۆیان بخوێنن، ئەمە ئاسایییە، بەڵام دەبوایە 
زمانی ڕەسمیی حکومەت بە کوردیی ناوەندی وەک خۆی بهێڵنەوە و دەستیان لێ نەدایە 
یــەکــەوە گــرێ دەدات. ئەزموونی  کە تاکە زمانە هەموو دەزگاکانی حکومەتی هەرێم بە 
ئــەم هەنگاوە سەرکەوتوو  نیشانی دا کە  پارێزگایە  لــەم  دوو دەیــە بە جووتستانداردی 
نــەبــوو، چونکە ئــەم پارێزگایە لــە هــەرێــم بـــەرەو گۆشەگیریی کــولــتــووری و پــەراوێــزبــوونــی 

ئابووری دەبات. 
ــــەم زارە کـــوردیـــیـــە بــــە هـــــۆی کـــەمـــیـــی دانـــیـــشـــتـــووان و  ــی هـــــەورامـــــی، ئـ ــ ــــارەت بــــە دۆخــ ــــەبـ سـ
بێبایەخبوونی زارەکــە لە بــواری پـــەروەردە، هەتا دێ ژمــارەی ئاخێوەرانی کەم دەبێتەوە 
کە ئەمەش لە داهاتوو مەتر�سی لەناوچوونی لێ دەکــرێ، بۆیە پێویستە لە سیستەمی 
پــەروەردە بایەخی پێ بدرێ بۆ ئەوەی لانی کەم لە هەورامان ببوژێتەوە و گەشە بکات. 
هــەرچــی کـــوردیـــی خـــــوارووە ئــەویــش بــەهــۆی تــەعــریــبــی حــکــومــەتــی پــێــشــووی عــێــراقــەوە لە 
ناوچەکەیان بۆ ماوەیەکی درێژ، زارە کوردییەکەیان کاڵ بووەتەوە و زۆر لە ژێر کاریگەریی 
عــەرەبــیــدایــە، دانیشتووانیشیان کــەمــە، قــووڵایــیــی ئــەم زارە زیــاتــر لــە بـــەری ڕۆژهــەڵاتــی 
کــوردســتــانــە لـــە ئــوســتــانــی کــرمــاشــان و ئـــیـــام، لـــەوێـــش لـــە ژێـــر کــاریــگــەریــی فــارســیــدایــە، 
لەبەردەم تواندنەوە و فەوتانیشدایە، لە شارە گەورەکان قسەی پێ ناکرێ، بۆیە زۆر 

گرنگە ئەم زارە لە باشوور بایەخی پێ بدرێ و ببوژێنرێتەوە. 

"زمانێکی یەکگرتووی کوردی بۆ هەرێمی کوردستان، 
پێویستییەکی نەتەوەیی و ئیداری و ئەکادیمی و 
کولتووری و ئابوورییە، بەبێ ئەم زمانە یەکگرتووە 

قەوارەی هەرێم هەرگیز بەرەو یەکگرتوویی و 
دەوڵەتبوون ناچێت``

كاریگەریی  یەكگرتوو،  و دەستنیشانکردنی زمانێكی  زمــان  لەبارەی سیاسەتی   
ئەم زمانە لەسەر فرەچەشنیی زار و شێوەزاری كــوردی چۆن دەبێت؟ بۆ ئەم پرسیارە 
بەم شێوەیە وەڵامــی داینەوە: ئەم دۆخــە زمانییە کە لە هەرێم دروســت بــووە، بە پلەی 
یەکەم، دەگەڕێتەوە بۆ نەبوونی سیاسەتی زمان لە لایەن حکومەتی هەرێمەوە، ئەگەر 
حکومەت، سیاسەتی زمانی هەبایە، دەبایە هەر لە سەرەتاوە زمانێکی یەکگرتوو بۆ ئەم 
حکومەتە دەستنیشان بکات، لەپاڵ ئەم زمانە، لە ئاستی جیاواز بایەخ بە زارەکانیش 
بــــدات بــۆ ئــــەوەی بــە زیــنــدوویــی بــمــێــنــنــەوە. بــە یـــەکـــاکـــردنـــەوەی زمــانــێــکــی یــەکــگــرتــوو بۆ 



 ....................................................................................................................................................................................................................................................

.........................................................................................................................................................................................................................................................

ژمارە )٤(، بەهارى ٢٠٢٤ گۆڤاری زمانەوانی

26

هەرێم، فرەچەشنیی زار و شێوەزاری کوردی چی بەسەر دێت؟ زار و شێوەزارەکان لەناو 
نابات؟ زۆر جار ئەم پرسیارە دێتە پێش. بێگومان ئەمە ڕاستییەکی زمانەوانییە کە بە چ 
زمانێک دەخوێنرێ، شێوەزارەکانیش لەو زمانە نزیک دەبنەوە، بە شێوەی دایاکرۆنیک 
)بەتێپەڕبوونی کات( زار و شێوەزارەکان بەرە بەرە کاڵ دەبنەوە و جیاوازییان نامێنێت، 
تا لە کۆتاییدا هەموو شێوەزارەکان یەکسان دەبن کە ئەمە لە زمانەوانی پێی دەگوترێ 
لە  لەهجەییە،  و  زمــانــی  دۆخـــە  ئــەم   .  Dialect levelling شــێــوەزارەکــان  یەکسانبوونی 
هەموو دنیادا هەیە و بە تەنیا تایبەت نییە بە ئێمە، چونکە لــەم ســەردەمــەدا ناکرێ 
هــەمــوو شـــێـــوەزارەکـــان وەک یـــەک بــپــارێــزرێــن. بــۆ نــمــوونــە بــنــزارەکــانــی کـــوردیـــی نـــاوەنـــدی: 
گەرمیانی و سلێمانی بــەڕادەیــەک جیاوازییان کــەم بــووەتــەوە خەریکە یەکسان دەبــن، 
شــێــوەزارەکــانــی پــارێــزگــای هــەولــێــر کــە پــێــیــان دەگـــوتـــرێ ســـۆرانـــی، ئــەوانــیــش خــەریــکــە کــاڵ 
دەبنەوە لە زاری ستانداردی کوردیی ناوەندی نزیک دەبنەوە. ئەم پرۆسەیە، قانوونێکی 
سروشتیی گۆڕانی زمانە و لە توانای هیچ کەسێک نییە ئەم گۆڕانە ڕاگرێت، بەڵام ئەوەی 
لەم هەرێمە پێویستە بایەخی پێ بدرێ و بپارێزرێ زارەکانە واتە زاری بادینی و هەورامی 

و کوردیی خوارووە )کەڵهوری(. 

"  یەکخستنی زمان، یەکخستنی کۆمەڵگە
 بەرهەم دەهێنێت. ئەوەش پێویستی

 بە داڕشتنی سیاسەت و پلانێکی گونجاوە.``

هـــەروەهـــا لـــەبـــارەی پــرســیــاری چ ســتــراتــیــژیــیــەك دەتــوانــێــت جــێــبــەجــێ بــكــرێــت بۆ   
هاوسەنگكردنی زمانێكی یەكگرتوو لەگەڵ پاراستنی زار و شێوەزارە جیاوازەكان؟ لەم 
بــارەیــەوە گوتی: تاکە ستراتیژییەتێک هەرێمی کوردستان لەم دۆخــە ناهەموارە زمانییە 
ڕزگـــــار بـــکـــات، داڕشـــتـــنـــی ســیــاســەتــێــکــی زمــانــیــیــە لـــەلایـــەن حــکــومــەتــەوە بـــۆ بــەڕێــوەبــردنــی 
زمــان و زارەکــــان. هەرێمی کــوردســتــان فــرەزمــان و فرەلەهجەیە، سیاسەتی زمــان دەبــێ 
هــارۆلــد شیفمان  زمــان وەک  بێت. سیاسەتی  رەنــگــدانــەوەی فرەکولتووریی هەرێمەکە 
ئاماژەی پێ داوە بنەمایەکی کۆمەڵایەتی هەیە و هەڵقوڵاوی کولتووری ئەو کۆمەڵگەیە 
کــە زمانێک یــان چــەنــد زمــانــی هــەیــە؛ کــاپــان و بــالــداوفــیــش پێیان وایـــە سیاسەتی زمــان 
ڕەچاوکردنی کۆمەڵێک هزر و باوەڕ و یاسا و ڕێسایە کە لەو کۆمەڵگە زمانییە هەیە و 
پانسازی بۆ دەکرێ بۆ ئەوەی لەو کۆمەڵگەیە ئەو ئامانجە بۆ زمان بە دەست بێت کە 
هەوڵی بۆ دەدرێت بە دەست بێت. حکومەتی هەرێم قەوارەیەکی نەتەوەییە، کۆمەڵگەی 
لــە ڕووی  کــۆیــان دەکــاتــەوە، هەرێمەکەش  نــەتــەوە و نەتەوایەتی  زمانیی هەرێمەکەش، 

لــە پانی زمــان یەکخستنی  نــەتــەوەســازدایــە، بۆیە دەبــێ ئامانج  سیاسییەوە لــە قۆناغی 
نــەتــەوە و تــاکــەکــانــی بــێــت لــە قــەوارەیــەکــی نــەتــەوەیــیــدا. لـــەم دۆخــــەی ئێستا لــە هەرێمی 
کــوردســتــانــدا، تــاکــە لــەهــجــەی کــــوردی لــە ڕووی دانــیــشــتــووان و داتــــای زمــــان و ئاستی 
بەستانداردبوونەوە، بتوانێ ڕۆلی ئەم زمانە یەکگرتووە بگێڕێ، کوردیی ناوەندییە، کە 
دەبــێ ئــەم زارە ستانداردە، ڕۆلــی سەرەکی بۆ سیستەمی ئیدارە و پـــەروەردە و زانکۆکان 
هەبێت، لــەپــاڵ ئــەم زمــانــە سەرەکییە، زارەکــانــیــش بەپێی قـــەوارەی خــۆیــان لــە ناوچەی 
خــۆیــان لــە سیستەمی پـــــەروەردە بــەکــار بــێــن، واتـــە دۆخــێــکــی دیگلۆسیا کـــاری پــێ بــکــرێ، 
لەهجەیەک لە ئاستێکی باڵا بۆ هەموو کاروبارێک ڕۆلی سەرەکی دەگێڕێ، لەهجەکانی 
دیکەش لە ئاستێکی دی کاریان پێ دەکــرێ. زمانی ڕەسمیی حکومەت، یەک زمــان بێت 
کــە ئــەویــش کـــوردیـــی نــاوەنــدیــیــە، بــــەڵام لــە سیستەمی پــــــەروەردە دەکــــرێ فــرەلــەهــجــە و 
فــرەزمــان بێت. بۆ نموونە لە پارێزگای دهــۆک لەپاڵ خوێندنیان بە بادینی، بە کوردیی 
پـــەروەردە لە نێوان هـــەردوو زار نیوە بە نیوە  ناوەندییش بخوێنن، دەکــرێ دەرسەکانی 
بــێــت. بـــەم ڕێــگــەیــە، تــاکــێــک لــە بــادیــنــان زارەکـــــەی خـــۆی دەپــارێــزێــت و لــە هــەمــان کــاتــدا 
زاری ســەرەکــیــی هــەرێــمــەکــەش فێر دەبــێــت. ئــەگــەر ئــەم کێشەیە لــە بــادیــنــان چــارەســەر 
بـــکـــرێـــت، ئـــیـــدی کــێــشــەی جـــووتـــســـتـــانـــداردی نــامــێــنــێــت، حــکــومــەتــی هـــەرێـــم دەبـــێـــت بە 
خاوەنی یەک زمانی ڕەسمی و نەتەوەیی یەکگرتوو بۆ هەموو هەرێمەکە. سەبارەت بە 
هـــەردوو زاری هــەورامــی و کــوردیــی خـــوارووش، دەکــرێ ئەوانیش لە ناوچەکەی خۆیان 
چەند دەرسێک بە زارەکەیان بخوێنن. ئەمە بێجگە لەوەی لە بوارەکانی دیکەش وەک 
مێدیا و گــۆڤــار و ڕۆژنــامــە و بـــواری هــونــەری وەک شــانــۆ و گــۆرانــی دەکـــرێ بــە زار بێت. 
کۆمەڵگەکەی  کولتوورییەکانی  پێویستییە  هــەمــوو  وەڵامـــی  هــەرێــم  زمانییە،  پــانــە  بــەم 
دەداتــەوە کە لەڕووی نەتەوەییەوە دەبێ بە خاوەن یەک زمانی یەکگرتووی نەتەوەیی، 
لەهەمان کاتدا زارەکانیش بایەخی خۆیان لە دەســت نــادەن و لە سیستەمی پــەروەردە 
پێیان دەخوێنرێ، لە فەزای گشتیش کاریان پێ دەکرێ. دەکرێ بە هەمان پانی زمان، 
زمانی کەمینە نەتەوەکانی ئاشووری و تورکمانییش مامەڵەی لەگەڵ بکرێ، بەم زمانە 
یەکگرتووە کوردییە بخوێنن، لەپاڵ ئەم زمانەش چەند دەرسێک بە زمانەکانی خۆیان 
بخوێنن، ئەمە باشترە لەوەی هەموو دەرسەکان لە قوتابخانە بە زمانی خۆیان بخوێنن 

و دواتریش لە بازاڕی کار ناتوانن بە زمانی خۆیان کار پەیدا بکەن. 
ئەم پانە زمانییە، چارەسەرێکی دیموکراتییە لە کۆمەڵگەیەکی فرەزمان و فرەنەتەوە 
و فرەکولتوور و فرەلەهجە. نموونەی ئەم جۆرە کۆمەڵگە فرەچەشنە زمانییە لە زۆر 
وڵاتانی دنیادا هەیە، وەک ئەندەنۆسیا کە زیاتر لە 600 زمانی هەیە، بەڵام یەک زمانی 
ڕەسمی و نەتەوەیی هەیە کە ڕۆلــی لینگوا فرانکا دەگێڕێ ئەویش زمانی ئەندەنۆسییە، 
کە فۆرمێکی کەمێک جیاوازیی زمانی مەلاوییە، زمانەکانی دی لە سیستەمی پــەروەردە 
چــەنــد دەرســێــکــیــان پــێ دەخــوێــنــرێ. مالیزیا یــەک نــەتــەوەی ســەرەکــی هــەیــە کــە نــەتــەوەی 

مەلاوییە، دوو نەتەوەکەی دی چینی و تامیلی، سەدە و نیوێک پێش ئێستا بە کۆچبەری 
بۆ وڵاتەکە هاتوون و ئێستا بــوون بە هاووڵاتیی مالیزی، لە مالیزیا یەک زمانی ڕەسمی 
و نەتەوەیی هەیە، بــەڵام لە سیستەمی پـــەروەردە مافی خوێندن بۆ هـــەردوو کەمینەی 
نــەتــەوە دابــیــن کـــراوە کــە چەند دەرســێــک بــە زمانەکانی خــۆیــان دەخــوێــنــن. لــە بــاشــووری 
ئەفەریقا لە دوای هەڵوەشاندنەوەی سیستەمی ئەپارتاید لە ساڵی 1٩٩4، بێجگە لە 
پێدا  نۆ زمانی دیکەی ئەفەریقییەکان بۆ خوێندن دانــی  ئینگلیزی و ئەفریکانی،  زمانی 
نرا، ئێستا لە وڵاتەکە یازدە زمان ڕەسمییە بۆ خوێندن، بەڵام بۆ سیستەمی کارگێڕی و 
ئیداری، یەک زمان ئەم ڕۆلە دەگێڕێ کە ئەویش ئینگلیزییە، نۆ زمانە ئەفەریقییەکان لە 

سیستەمی پەروەردە چەند دەرسێکیان پێ دەخوێنرێ. 

  ســـەبـــارەت بــە پــر�ســی یەكخستنی زمــانــێــكــی هـــاوبـــەش، و چــۆنــیــەتــی کــاریــگــەریــی 
لـــەســـەر ئــاســتــی خــوێــنــدن و هــەلــی كــــار و بـــزاوتـــی كــۆمــەڵایــەتــیــیــەوە؟ گـــوتـــی: یەکخستنی 
زمان، یەکخستنی کۆمەڵگە بەرهەم دێنیت، بەپێی ئەم سیاسەت و پانە زمانییەی لە 
ســەرەوە ئــامــاژەی پێ درا، هەموو هەرێم لە یــەک زمــان کۆ دەبێتەوە، هەموو تاکەکانی 
بە یەکەوە گرێدراو دەبــن، یەک ئابووری و یەک کولتووری هاوبەش کۆیان دەکاتەوە، 
کــۆمــەڵــگــەیــەکــی خــــاوەن یــەکــزمــانــی یــەکــگــرتــوو، دەرفـــەتـــی یــەکــســان بــۆ هــەمــوو تــاکــەکــان 
لە هەموو  بۆ هەموو هاووڵاتییان  لە ســەرانــســەری هەرێمەکە  دەڕەخسێنێ، خوێندن 
زانکۆکان یەکسان دەبێت، هەلی کار بۆ هەموو تاکێک بە یەک زمان بەردەست دەبێت، 
لە بازاری کار هەموو هاووڵاتییەک دەتوانی بە یەکسانی بە دوای کاردا بگەڕێ، چیدی 
فرەزمانی و فرەلەهجەیی نابێ بە کۆسپ لە ڕێی هاووڵاتیانی هەرێم، واتە هەرێم لە ڕووی 
کۆمەڵایەتییەوە لــە یــەک زمــان و نــەتــەوە کــۆ دەبــێــتــەوە، لــە هــەمــان کــاتــدا فرەنەتەوەیی 
و فــرەچــەشــنــیــی زمــــان و زاریـــــش دەپــــارێــــزرێ. بـــەم پــانــە زمــانــیــیــە، هــەرێــمــی کــوردســتــان، 
نــاســنــامــەیــەکــی یــەکــگــرتــووی زمــانــی و نــەتــەوەیــی دەبــێــت و لــە پـــرۆســـەی نــەتــەوەســازیــش 

هەنگاوێکی گەورە دەچێتە پێشەوە.

دیدارى: گۆڤارى زمانەوانى

لەبارەی پرسیاری کاریگەرییە کۆمەڵایەتی_ ئابوورییەکانی پێشخستنی زمانێکی   
لــەســەر کۆمەڵگە  کــاریــگــەری  لــە کۆمەڵگەیەکی فــرە دیالێکتدا چین و چــۆن  یەکگرتوو 
زمانەوانییە جیاوازەکانی ناو میللەت هەیە؟ د. هیوا سەلام پێی وایە: لە بنەڕەتدا لەگەڵ 
دروستکردنی زمانی یەکگرتوو نیم بەو جۆرەی کە هەندێک بەڕێز بانگەشەی بۆ دەکەن. 
چونکە من پێم وایە ئێستا هیچ دیالێکتێکی زمانی کوردی توانای ئەوەی نییە لە ڕووی 
کــرداریــیــەوە ببێتە نوێنەری هــەمــوو دیالێکتەکانی زمــانــی کـــوردی و ژینگەیەکی لــەبــار بۆ 
ئەمە نەڕەخساوە. هەروەها، هیچ کام لە دیالێکتەکان نە لە ڕووی ئەدەبییەوە ئەوەندە 
بەسەر ئەوەکانی تردا زاڵ بوون کە خۆیان بسەپێنن نە لە ڕووی سیاسییەوە. ئەم دوو 
بوارەم بە نموونە هێنایەوە چونکە زمانە یەکگرتووەکان بەزۆری بەم ڕێگایانە دروست 
بــــوون. ئــــەوەی مــن وەکــــو تـــوێـــژەر و مــامــۆســتــایــەکــی زمـــانـــەوانـــی لــە هــەرێــمــی کــوردســتــانــدا 
دەیبینم، ئەوەیە ڕێگریی سیا�سی لەبەردەم زمانی کوردیدا بەهێزە و بەرژەوەندیی لایەنە 
سیاسییەکان لە بەیەکەوە کارنەکردنی دیالێکتەکانی زمانی کــوردی ڕوون و ئاشکرایە. 
هــەر ئــەمــەش وایـــکـــردووە زۆرجــــار ئــاڵــۆزی لــەنــێــوان ئــەو دیالێکتانەدا دروســـت ببێت و 

 د.هیوا سەلام خالد:

لەبری بیرکردنەوە لە زمانی یەکگرتوو، 
پێویستمان بە پلانی زمانیی هەیە

 * ماستەر لە لێکۆڵینەوەی زمانی کوردی

 * دکتۆرا لە زمان و کولتووری کوردی.

 * چەند ساڵێک مامۆستا بووە لە بەشی کوردی زانکۆی کۆیە.

* ئێستا مامۆستایە لە زانکۆی ئیندیانا - ویلایەتە یەکگرتووەکانی ئەمریکا 

لە بەشی خوێندنی نێودەوڵەتی.

هــەمــوو ئــەو ئــاڵــۆزیــیــانــەش لــە کــۆتــایــیــدا بــە شــێــوەیــەکــی ســیــا�ســی بــەکــاردەهــێــنــرێــن. ئەگەر 
سەیری ناوچەکانی هەر چــوار دیالێکتەکە بکەین لە هەرێمی کوردستاندا، کە بریتین 
لــە هــەورامــان وەکـــو نــوێــنــەری گـــۆران، نــاوچــەکــانــی سلێمانی و هەولێر و گــەرمــیــان وەکــو 
نــوێــنــەری کــوردیــی نــاوەنــدی یــان ســۆرانــی، نــاوچــەی بــادیــنــان وەکـــو نــوێــنــەری کورمانجی و 
ــــەری وەکـــو نــوێــنــەری کــوردیــی بــاشــوور، کێشەیەکی ئەوتۆ  هــەروەهــا خانەقین و دەوروبـ
بـــەردەوام ڕێگایان دۆزیــوەتــەوە بۆ ئــەوەی مامەڵە لەگەڵ یەکدیدا  لەنێوانیاندا نییە و 
توندوتۆڵ  پەیوەندیی کۆمەڵایەتیی  و  ژنــخــوازی  و  لــە ڕووی کۆمەڵایەتییەوە ژن  بــکــەن. 
لــەنــێــوان کـــوردانـــدا هــەیــە و لــە ڕووی ئــابــووریــشــەوە بــە هــەمــان شــێــوەیــە. بـــەڵام ئـــەوەی 
بـــردووە، هەرگیز جیاوازییە زمانەوانییەکان  بــەرەو لاوازی  ئــەم پەیوەندییەی  بـــەردەوام 

نەبووە، بەڵکوو زیاتر سیاسەت بووە.

"  پەیوەندی کۆمەڵایەتی و ئابووری توندوتۆڵ
 لەنێوان کورداندا هەیە بەڵام ئەوەی بەردەوام

 ئەم پەیوەندییەی بەرەو لاوازی بردووە، هەرگیز 
جیاوازییە زمانەوانییەکان نەبووە، بەڵکو زیاتر 

سیاسەت بووە ``

هەروەها د. هیوا ســەلام لە وەڵامــی پرسیاری دۆخــی زار و شێوەزارەکانی زمانی   
کــوردی لە چی ئاستێکدایە و چی بکرێت بۆ بە فەرمیکردنی زمانی یەکگرتوو؟ ئاماژەی 
بـــــەوەدا زیـــاتـــر لـــە بــیــرکــردنــەوە لـــە زمـــانـــی یــەکــگــرتــوو، ئــێــمــە پــێــویــســتــمــان بـــە پــانــی زمــانــی 
هەیە. ئەگەر خواستمان دروستکردنی زمانی یەکگرتووی کوردییە، دەبێت دەست لە 
ناوچەگەری هەڵبگرین و بە پانێکی زمانیی درێژخایەن هەوڵ بۆ لەیەکتر نزیککردنەوەی 
پـــەروەردە و سیستەمی  لە  کــوردی بدەین و شــێــوازە ناوچەییەکان  دیالێکتەکانی زمانی 
ئـــیـــداری دوور بــخــەیــنــەوە. دەبــێــت دەســتــەیــەکــی ســەربــەخــۆ هــەبــێــت و ســەیــری هــەمــوو 
دیالێکتە کوردییەکان بکەن و شارەزایی تەواویان لە کوردستان و زمانی کوردی هەبێت 
و دوور لــە بــیــروبــاوەڕیــی ســیــا�ســی و هێنانی بــۆ نــاو زمـــان، ســەیــری لایــەنــە هــاوبــەشــەکــان 
بکەن و بەهێزیان بکەن. بە پێچەوانەوە، جیاوازییەکان لە سیستەمی پــەروەردە دوور 
بخەنەوە و بۆ خەڵکی قسەکەر و ئاخێوەری خودی ناوچەکانی جێ بهێڵن. بۆ نموونە، 
لە هەر دوو زاری کوردیی ناوەندی )سۆرانی( و کوردیی باکوری )کورمانجی( بەربڵاوترین 
شـــێـــوازی نــەنــاســراوکــردنــی وشـــەیـــەک )ەک(ــــــە. بــــەڵام لــە ڕێــزمــانــی کـــوردیـــدا خــوێــنــدکــار و 

قوتابیان لەسەر )ێک( ڕا دەهێنرێن. بەم جۆرە خوێندکارێک و قوتابییەکی کورد ناچار 
ئــەوەش  دەکرێت کە دوو فۆنیمی جیاواز بۆ هەمان مەبەست بەکاربهێنێت و هۆکاری 
دەســتــبــەردارنــەبــوونــی خــوێــنــدەوارانــی شــارێــکــە لــە شــێــوازی قــســەکــردنــی خــۆیــان لەپێناو 
وێنە گشتییەکە، کە زمانی کوردییە. کاتێک ئێمە بیر لە هاوبەشییەکان بکەینەوە و لە 
سیستەمی پەروەردەدا یەکیان بخەین، ئەوە گەورەترین خزمەتە بۆ زمانی کوردی. ئەم 
زمانێکی  دروستکردنی  بۆ  زمانەوانی.  بەردەوامیی  دەگوترێت  پێی  زمانەوانیدا  لە  بابەتە 
ببەستین.  بە هاوبەشییەکان  ئێمە دەبێت پشت  پــــەروەردەدا  لە سیستەمی  یەکگرتوو 
ئەگەر شێوازی دهۆک و سلێمانی زۆر لەیەکەوە دوورن و جیاوازن، با شێوازی شەقڵاوە 

و ئاکرێ لەبەرچاو بگرین. مەگەر هەمووی هەر زمانی کوردی نییە؟!

"  سیاسەتی زمان ئەگەر سیاسەتێکی نەرم 
و ڕاستگۆیانە بێت و ئامانج لێی شارچییەتی و 

ناوچەگەرێتی نەبێت، دەکرێت خزمەتی گەورەی
 زمانی کوردی بکات و ببێتە هۆکارێک 

بۆ لەیەکدی نزیککردنەوەی هەمووان ``

سەبارەت بە سیاسەتی زمان و دەستنیشانکردنی زمانێکی یەکگرتوو، کە چۆن   
کاریگەرییان لەسەر فرەچەشنی زمانەوانی و پاراستنی زار و شێوەزار لەناو کوردستاندا 
هــەیــە؟ چ ستراتیجێک دەتــوانــرێــت جــێــبــەجــێ بــکــرێــت بــۆ هــاوســەنــگــکــردنــی پێشخستنی 
زمانێکی یەکگرتوو لەگەڵ پاراستن و پێشخستنی زار و شێوەزارە جیاوازەکان؟ د.هیوا 
سەلام پێی وایە: سیاسەتی زمان ئەگەر سیاسەتێکی نەرم و ڕاستگۆیانە بێت و ئامانج 
لێی شارچییەتی و ناوچەگەرێتی نەبێت، دەکرێت خزمەتی گەورەی زمانی کوردی بکات 
و ببێتە هۆکارێک بۆ لەیەکدی نزیککردنەوەی هەمووان. پێچەوانەکە�سی هەر ڕاستە، 
ئەگەر ئەو سیاسەتە بە بیرێکی تەسکەوە ئاڕاستە بکرێت کــاردانــەوە دروســت دەکــات. 
هـــەر وەک ئـــەو بــەیــانــنــامــەی کــە کــۆمــەڵــێــک لــە نـــووســـەران لــە ســـەرەتـــای ســــەدەی نــوێــدا 
دەریــان کرد و داوایــان کرد کە دیالێکتی کوردیی ناوەندی بکرێت بە زاری فەرمی زمانی 
کـــوردی بــەبــێ گوێگرتن لــەوانــی تــر. بــەهــۆیــەوە کـــاردانـــەوەی تــونــد لــەنــاو ڕۆشنبیرانی تری 
کورددا دەرکەوت و ئەمەش بووە هۆی لێکترازانی زیاتری زمانی کوردی لەجیاتی ئەوەی 

خزمەتێک بکات.

هــەرچــی ســەبــارەت بــە پــرســیــاری چــۆن شــارەزایــی لــە زمانێکی یــەکــگــرتــوودا پــەیــوەنــدی بە 

ئاستی خوێندن و هەلی کار و بزاوتی کۆمەڵایەتی لەنێوان گروپە زمانەوانییە جیاوازەکاندا 

هـــەیـــە؟ د.هـــیـــوا ســــەلام وتــــی: گــرنــگــتــریــن ســتــراتــیــژ و پـــان بـــۆ زمـــانـــی کـــــوردی کـــارکـــردنـــە بۆ 

یەکخستنی ئەلفبێی زمانی کوردی. چونکە ئەگەر گەنجێک لە هەولێرەوە نەتوانێت ئەوە 

بنێین.  هەنگاو  ناتوانین  ئیتر  پێچەوانەوە،  بە  و  دەنووسرێت  ئامەد  لە  کە  بخوێنێتەوە 

پێویستمان  ئێمە  پانی زمانیی زۆر گرنگە.  بە  کــارکــردن  ئەلفبێدا،  لەگەڵ یەکخستنی 

بــە پانی هــاوبــەشــە نــەک ناساندنی دیالێکتێک وەکــو زمــانــی ســتــانــداردی کـــوردی. ئێمە 

یــەکــدی بڕیار  لــە جیاتی  یــەکــدی بخوێنینەوە، چــۆن دەتــوانــیــن  نــاتــوانــیــن  لەکاتێکدا کــە 

بدەین؟! ئێمە کە خوێندکاران و مامۆستا و پڕۆفیسۆرەکانی بەشەکانی زمانی کوردیمان 

نازانن بە دوو دیالێکتی کوردی بئاخڤن، چۆن دەتوانین با�سی یەکگرتوویی زمان بکەین؟!

"ڕێگریی سیاسی لەبەردەم زمانی کوردیدا 
بەهێزە و بەرژەوەندیی لایەنە سیاسییەکان لە 
بەیەکەوەکارنەکردنی دیالێکتەکانی زمانی کوردی

 ڕوون و ئاشکرایە. ``

هەروەها لەمەڕ پر�سی یەكخستنی زمانێكی هاوبەش چۆن دەتوانێت پەیوەندی   

بە ئاستی خوێندن و هەلی كار و بزاوتی كۆمەڵایەتییەوە هەبێت؟ د.هیوا سەلام پێی وایە: 

بۆ ئەوەی بتوانین چارەسەر بدۆزینەوە، دەبێت سەرەتا دان بەوەدا بنێین کە کێشەمان 

هـــەیـــە. لـــە هــەنــدێــک لـــە قــوتــابــخــانــە و خــوێــنــدنــگــەی وڵاتــــە پــێــشــکــەوتــووەکــان خــوێــنــدنــی 

ئیمێرشن هەیە. کە ئێمە زۆر بەبا�سی دەتوانین ســوودی لێ ببینین. خوێندنی ئیمێرشن 

بریتییە لە ڕاهێنانی خوێندکار لەسەر چەند زمانێک بەبێ ئــەوەی لە کۆر�سی فێربوونی 
زماندا بێت. ئەوە ئەرکی حکومەت و دەسەڵاتی بەڕێوەبردنە، کە دڵنیا ببێتەوە لەوەی 

بە  هەیە  مامۆستایەک  کوردستاندا  خوێندنگەیەکی  و  قوتابخانە  هــەمــوو  لــە  لانیکەم 

ئــەوە دەبینن، بە شێوەیەکی  دیالێکتێکی جیاواز وانــە دەڵێتەوە. کاتێک خوێندکارەکان 

سروشتی خۆیانی لەگەڵ ڕا دێنن و لەگەڵی دەگونجێن و فێر دەبــن. بــەڵام کاتێک ئەوە 

دەکەین، کە ئێستا خەریکین و قوتابی و خوێندکارەکان هەتا زانکۆش دەخوێنن هەر 

شارەکەی خۆیانیان بینیوە و بە کوردانی تر ئاشنا نەبوون، بێگومان ئەنجامەکان باش 

نابن. تەنانەت چەندین خاوەن دکتۆرامان هەیە، کە تەواوی ژیانی خوێندنی بە ماستەر 

و دکــتــۆراشــەوە لە هەمان شــار و زانــکــۆدا خوێندووە. ئــەم بابەتە بۆ خــۆی پێچەوانەی 

ئەوەیە کە دەبێت کاری بۆ بکەین و جێگەی داخ و کەسەرە. بۆیە لە کۆتاییدا دەتوانم 

بڵێم کـــارکـــردن بــۆ زمـــان مـــەرج نییە بــە شــێــوەیــەکــی ڕاســتــەوخــۆ بــێــت و بــیــر لــە بـــڕیـــاردان 

بکەینەوە دەربـــارەی ئەوانی تر، بەڵکو پێویستمان بە ڕێگەی نــەرم و گونجاو هەیە کە 

ببنە مایەی یەکترناسین و کۆبوونەوە لە دەوری یەکتری نەک بڕیاردان لە جیاتی یەکتر.





وتار

کــوردســتــان نیشتمانی نـــەتـــەوەی کـــــوردە. کـــەوتـــووەتـــە ڕۆژهـــەڵاتـــی نـــاوەڕاســـت.   
ڕووبــەرەکــەی )4080000( کــم2دەبــێ. نزیکەی )٥0( ملیۆن قسەکەری هەیە. بەسەر 
چوار وڵات )عێراق – ئێران – تورکیا – سووریا( و چوار ناوچەی جوگرافی دابەشکراوە، 

بەم جۆرە:

کوردستانی باکوور: 1٩4.400 کم2
کوردستانی باشوور: 72000 کم2

کوردستانی ڕۆژهەڵات : 124.٩٥0 کم2
کوردستانی ڕۆژئاوا : 18.300 کم2

زمانی کوردی سەر بە بنەماڵەی هیندوئەوڕوپییە.
 لەم نەخشەیەدا شوێنی لەناو بنەماڵەی هیند

ئەوڕوپیدا خراوەتە ڕوو.

پ.د.وریا عمر أمین    
 

ڕەوشی ستانداردی زمانی کوردی

 * 1947/3/15 له شاری كۆیه  له دایك بووه . 
* 1971 به كالۆریۆسی له زمان و ئه ده بی كوردیی له  زانكۆی به غداد به  

 پلەی یه كه م ته واوكردووه .
* 1972-1980 له  زانكۆكانی مۆسكۆ و له نده ن خوێندوویه تی و بڕوانامه ی 

 به كالۆریۆس و دبلۆم و ماجستێر و دكتۆرای وه رگرتووه .
* 1992 پله ی پڕۆفیسۆریی وه رگرتووه ، یه كه م كه سه  پله ی پرۆفیسۆری له 

  زمانی كوردیدا به ده ستبێنێت.
 * 2004 دكتۆرای دووه می له  مێژوودا وه رگرتووه .

* پڕۆفیسۆری زمانه وانییه  له زانكۆی به غداد و پرۆفیسۆری وانه بێژە له 
 زانكۆكانی سه ڵاحه ددین و سلێمانی و كۆیه  و گه رمیان و ڕاپه ڕین.

زمـــانـــی کـــــوردی لـــە پــێــنــج شــــێــــوەزاری نــــاوەنــــدی Dialect پــێــکــهــاتــووە، )بــــاکــــوور – زازا – 
ناوەڕاست – گۆران – باشوور( وەک لەم نەخشەیە خراوەتەڕوو: 

 

نەخشەی شێوەزارەکانی زمانی کوردی

هەر یەکە لەم شێوەزارانە لە چەندین بێچوەشێوەی Subdialect بچووک و بچووکتر 
پێک دێت. وەک لەم خشتەیە )بە شێوەیەکی گشتی( خراوەتە ڕوو: 

کورد و زمانی ستاندارد
ــــورد هـــەرگـــیـــز نــیــشــتــمــانــێــکــی یـــەکـــگـــرتـــووی ســــەربــــەخــــۆی بــــەخــــۆوە نــەبــیــنــیــوە.  کــ  
بــووە، دابــەش کــراوە لەنێوان دراوسێکانی، کە هەموو  هەمیشە لەتلەت و ژێردەستە 
دوژمــنــی دەمــارگــیــری دڕنـــدەن، بۆ بنبڕکردنی کــورد هەمیشە لە کــارن. بۆیە کــورد هەرگیز 
دەرفەتی بۆ نەڕەخساوە دەسەڵات و وڵاتێکی سەربەخۆی یەکگرتووی خۆی هەبێ، تا 
بە شێوەیەکی سروشتی، وەک هەموو میللەتانی سەر ڕووی زەمین، زمانی ستانداردی 
بــۆ پێک بــێ. لــەگــەڵ ئــەمــەشــدا نـــاوە نـــاوە )ستانداردۆکە(ـیێکی ناوچەییی بــۆ پــەیــا بــووە. 

بەزۆری شیعریان پێ نووسراوە.

"کورد هەرگیز دەرفەتی بۆ نەڕەخساوە
 دەسەڵات و وڵاتێکی سەربەخۆی 

یەکگرتووی خۆی هەبێ، تا بە شێوەیەکی
 سروشتی زمانی ستانداردی بۆ پێک بێ ``

لە ڕووی مێژووییەوە کورد بەلای کەمی �سێ ستانداردی هەبووە، )هەورامی، کرمانجیی 
ژووروو و کرمانجی خواروو(. بەم جۆرە:

1 - ستانداردی هەورامی: لە ناوچەی هەورامان لەنیوەی دووەمی سەدەی چواردەیەمی 
زایـــیـــنـــی ســـەریـــهـــەڵـــدا. بـــە زۆری شــیــعــری پـــێ نـــــووســـــراوە. )پـــەریـــشـــانـــی دیـــــنـــــەوەری( کـــە لە 



 ....................................................................................................................................................................................................................................................

.........................................................................................................................................................................................................................................................

ژمارە )٤(، بەهارى ٢٠٢٤ گۆڤاری زمانەوانی

40

تاکو کۆتایی  ئەدەبییە  ئــەم قوتابخانە  مـــردووە کۆنترین شاعیریەتی.  دا  ســاڵــی)13٩٥ز( 
ســەدەی نــۆزدەیــەم بـــەردەوام بــووە. مەولەویی تــاوەگــۆزی )1806 – 1882( و محەمەد 
وەلــی کرماشانی )؟ - 1٩01( دوا شاعیرە ناودارەکانی بــوون. دوای ئەمە، دانانی شیعر 
بەم شێوەزارە ڕووی لە کزی کردووە. کە زمانی نووسین لە ناوچەی باشوور سەریهەڵدا، 
نــووســەر و شاعیرانی هــەورامــان ڕوویـــان تێکرد. دەیــان نــووســەر و کەڵەشاعیریان تێدا 
لــێ هــەڵــکــەوت. لــەم چــەنــد ســاڵــەی دوایــیــدا هــەنــدێ لــە ڕۆشــنــبــیــرانــی ســەر بــە هــەورامــان 
کەوتوونەتەوە نووسین بە شێوەزاری هەورامی و داوای خوێندن بە شێوەزاری هەورامی 

دەکەن.

"کوردی خواروو یان سۆرانی دەوڵەمەند و
 فراوان بووە بە وەرگرتنی وشە و دەربڕینەکانی 

شێوەزارەکانی تر و زمانە بیانییەکان ``

بــە شــیــعــرەکــانــی مــــەلای جـــەزیـــری )1٥70 – 1640(  2 – کــرمــانــجــیــی ژووروو )بـــادیـــنـــی(: 
دەست پێ دەکات. پێش جەزیریش شاعیری تر هەبوون بەم شێوەزارە بنووسن، بەڵام 
هیچ بەرهەم و ئاسەوارێکیان لە پاش نەماوە. دوای جەزیری، فەقێ تەیران )1٥٩0 – 
1660( و ئینجا عەلی تــەڕەمــاخــی و تاکو دەگــاتــە ئــەحــمــەدی خانی )16٥1 – 1707( و 
ئــەکــراد( و  مەحمودی بایەزیدی )17٩7 – 18٥٩( خاوەنی )عــادات و ڕسووماتنامەی 
هی تر، کە هەموو شاکاری ئەدەبیی مەزنیان بە شێوەزاری کرمانجیی ژووروو پێشکەش 
کردووە. دوای ئەمانە چەند نووسەر و شاعیرێک دەرکەوتن. تاکو ئەم دواییە بە تایبەتی 
بــە کرمانجی ژووروو  دوای ڕاپــەڕیــن، چــالاکــی و جموجۆڵێکی ڕۆشنبیری و ئەدەبیی زۆر 
سەریهەڵداوە. بە ســەدان کتێب و گۆڤار و ڕۆژنــامــەی پێ دەردەچـــن، چەندین ئیزگە و 

کەناڵی تەلەفزیۆنیی پێ پەخش دەکرێ.

3 – کــــــــوردی خـــــــــواروو )ســـــــۆرانـــــــی(: هــــەوێــــنــــەکــــەی شــــــێــــــوەزاری شـــــــاری ســلــێــمــانــیــیــە. بــە 
سەرهەڵدانی خوێندنگەی شیعری بابان، نالی )1800– 18٥6ز( دەست پێدەکات. ئەوە 
بوو بە دووسەدە، بە بەردەوامی پێی دەنووسرێ. لە سەردەمی فەرمانڕەوایی حوکومەتی 
شێخ مەحموود بووەتە زمانی فەرمیی ئەو ناوچەیە. هەروەها زمانی کۆماری کوردستان 
لە مەهاباد بــووە. ئەدەبێکی دەوڵــەمــەنــدی پتەوی پێ نــووســراوە. لـــەڕووی فەرهەنگەوە 
تـــەشـــەنـــەی کـــــــردووە، دەوڵـــەمـــەنـــد و فــــــراوان بـــــووە بـــە وەرگـــرتـــنـــی وشــــە و دەربــڕیــنــەکــانــی 

شێوەزارەکانی تر و زمانە بیانییەکان. سەدان گۆڤار و ڕۆژنامە و دەیان هەزار کتێبی پێ 
لە هەموو بوارەکاندا دەرچـــووە. لە بیستەکانی ســەدەی ڕابـــڕدووەوە زمانی خوێندنە لە 
کاروبارە  کوردستانە،  حوکومەتی  و  پەرلەمان  فەرمیی  زمانی  ئێستاش  قوتابخانەکاندا. 

فەرمییەکان و پەیوەندییە دیبلۆماسییەکانی پێ هەڵدەسووڕێ.
یەکگرتوو  زمانێکی  بــە  پێویستی  نەتەوەییی خــۆی،  یەکێتی  پاراستنی  بــۆ  کـــورد،  میللەتی 
هەیە بە هــۆیــەوە هەموو دەڤــەر و ناوچەکانی لێک ببەستێ و کــاروبــارە فەرمییەکانی و 
پــەیــوەنــدیــیــە دەرەکــیــیــەکــانــی پــێ هــەڵــســووڕێــنــێ. ئــێــمــەی کـــورد ئێستا دوو ســتــانــداردمــان 
هەیە، )کوردیی خــواروو و کوردیی ژووروو(. هەر یەکە ڕەگــی مێژووییی خۆی داکوتاوە. 

هەر لایە خۆی بە خاوەن ماف تێدەگا ببێتە زمانی ستاندارد. 

"کورد، بۆ پاراستنی یەکێتی نەتەوەییی 
خۆی، پێویستی بە زمانێکی یەکگرتوو هەیە

 بە هۆیەوە هەموو دەڤەر و ناوچەکانی
 لێک ببەستێ و کاروبارە فەرمییەکانی و

 پەیوەندییە دەرەکییەکانی
 پێ هەڵسووڕێنێ ``

بۆ چارەسەری ئەم کێشەیە �سێ هەڵبژاردەمان لەبەر دەمدایە:
یەکەم: واز لێک بهێنین و لێک دابڕێین و ببین بە دوو زمان و دوو نەتەوە. بەمە ماڵمان 

بە یەکجاری وێران دەبێ.
لــەم سەردەمەی  لــەم دوو شێوەزارانە بکرێ بە ستاندارد. پێدەچێ ئەمە  دووەم: یەکێ 
لــە هــــەردوولا دەڤــەرپــەرســت و بەرهەڵست زۆرن،  ئــاســان نەبێت، چونکە  ئێستاماندا 

قبووڵی ئەوەکەی تر ناکەن. 
سێیەم: پێڕەوی ئەم جووتستانداردییەی ئێستامان وەک هەیە بەردەوام بێ. بەڵام شان 
بە شانی ئەمە دەبێ پان و بەرنامەیێکی نەتەوەییی ستراتیجیی درێژخایەن بە بنەماکانی 

Language Planning دابنرێ، بەم هەنگاوانە: 
1 - یەکاندنی هەموو فۆڕمەکانی کارگێڕیی دەزگا فەرمییەکان.

2 – خوێندن لە قوتابخانەدا بە لایەنی کەم دوو بابەت بە شێوەزارەکەی تر بێ.
3 – ڕۆشنبیر و خوێنەرانی هەردوو شێوەزار نووسین و بڵاوکراوەکانی یەکتر بخوێننەوە. 

4 - نووسەر و میدیاکان زاراوە و وشە و دەربڕین و فەرهەنگی یەکتر بەکاربهێنن. 
خۆشبەختانە ئەم پڕۆسێسە لە ئــارادایــە و هەر لە ســەرەتــاوە بــەردەوامــە بــەڵام نەختێ 
ــــەرووی هـــەمـــووان ئـــەوەیـــە بــەبــێ  ســســتــە. پــێــویــســتــی بـــە بــایــەخــدانــێــکــی جــــددی هـــەیـــە. ســ
پشتگیریی دەســەڵات و هاوکاریی نێوان دەزگــا زانستی و ڕۆشنبیرییەکانی هـــەردوولا ئەم 

ئاواتە هەرگیز نایەتە دی.

سەرچاوەکان:
لە  کـــورد  خــوێــنــکــارانــی  یێکیەتیی  بـــڵاوکـــراوەی   .  Zimanî Yekgirtûy Kurdî  )1٩76( نــەبــەز  جــەمــال 

ئەوڕوپا. ئەڵەمانیا. 

عزەددین مستەفا ڕەسوول )1٩71( زمانی ئەدەبی یەکگرتووی کوردی. بەغداد 1٩71.

وریا عومەر ئەمین )1٩82( خزمایەتی لە زماندا. گ. ڕۆشنبیری نوێ، ژ ٩4 ساڵی 1٩82، ل 26 – 31.

٥٩ی  ژ  بـــــــارزان،  ــامــــەی  ڕۆژنــ نـــاکـــرێ.  درووســــــت  دەبـــــێ  درووســــــت  ســـتـــانـــدارد   )2008(---------------

.)2008/3/16(

ی   18٥ ژ  چــــاودێــــر،  ڕۆژنــــامــــەی  کــێــشــەکــانــی.  و  یــەکــگــرتــوو  ئـــەدەبـــیـــی  زمـــانـــی   )2008(---------------

.)2008/7/14(

.set=a&124٥6720422٩6٩0٩=https://www.facebook.com/photo/?fbid

زمــانــی کـــوردی و شــێــوەزارەکــانــی بابەتێکی گــرنــگــن، نــەک لــە لای شــارەزایــیــان و   
و  بــووە  پێدان  لــەلایــەن رۆژهەڵاتناسانیشەوە، مایەی گرنگی  بەڵکو  کــوردیــی  زماننا�سی 
چەندین وتار و لێکۆڵینەوە و کتێبی لەبارەوە نووسراوە. ئێمەش لەم لێکۆڵینەوەماندا، 
لــە هەمانکاتیشدا بۆچوونی  بــابــەتــە گــرنــگــە،  ئــەو  هـــەوڵ دەدەیــــن تیشك بخەینە ســەر 
زمانناسە کورد و رۆژهەڵاتناسەکان لەمبارەیەوە دەخەینە ڕوو، بەو هیوایەی کۆشكی 

زمانی کوردیمان، رازاوەتر و جوانتر بکەین.

به �سی  یه كه م: رۆژهەڵاتناسەکان
ــاوا  ــ ــــه وڵ و لــێــدوانــێــك و نــووســیــنــێــكــی  جــیــهــانــی  رۆژئــ رۆژهــــه ڵاتــــنــــا�ســــی : بــریــتــیــیــه  لـــه  هــــه ر هـ
له سه ر رۆژهــه ڵات، به  هه وڵی  تاكه  كه �سی  بێت یان ده سته  و كۆمه ڵ بن، وه سفكردن 
بێت یــان دژایــه تــیــكــردن. بــه هــه ر هــۆكــارێــك رۆژهــه ڵاتــنــاســه كــان هــاتــبــن، هــه نــدێــك بابه تی 
)ئه ده بی ، زمان، جوگرافیا، مێژوو، كولتووری …..هتد.( جۆربه جۆریان كۆكردووه ته وه ، 

م.سالم حەسەن عه زیز

مێژوو و دابه شبوونی  زمانی  كوردی ، 
له دیدی  ڕۆژهه ڵاتناس و توێژه رانی  

ئه كادیمییه وه 

* بەکالۆریۆس و ماستەری لە زمانی کوردی خوێندووە، مامۆستا و 

سەرۆکی بەشی زمانی کوردییە لە کۆلێژی پەروەردەی شارەزوور- 

زانکۆی هەڵەبجە. ئێستاش خوێندکاری دکتۆرایە لە زمانی کوردی لە 

زانکۆی سلێمانی

بردوویانه  له  كێبخانه كانی  ئه وروپادا دانراوه ، خوێندكارانی  كورد بۆ توێژینه وه  سوودی  
لێوه رگرتوون.

ئامانجی  رۆژهه ڵاتناسه كان:
1-ئــایــیــنــی : بــریــتــیــبــووه  لـــه  ئــامــانــجــێــكــی  تــایــبــه تــی ، كـــه  ئـــه ویـــش ســه پــانــدنــی  ئــایــیــنــی  خــۆیــان 
)مه سیحیه ت(، ره خنه گرتنیان له  ئایینه كانی  رۆژهه ڵات به  تایبه تی  ئایینی  ئیسام، تاکو 

گومان لای  هه ڵگرانی  دروست بكه ن.
2-ســیــا�ســی: بــۆ ســه پــانــدی  ده ســه ڵاتــی  خــۆیــان بــه ســه ر جیهانی  ئیسامیدا، بــۆ ئه مه ش 
به  كــاری  رۆژهــه ڵاتــنــا�ســی  رێیان خــۆشــده كــرد، هــه ر ئه مه ش وایــكــرد دواتــر ده ســت بگرن 

به سه ر رۆژهه ڵاتدا.
3-ئابووری : تاکو بتوانن شاره زای ئابووریی  ببن، لەبواری  ئابووری  خۆیاندا كاری  له سه ر 

بكه ن.
4- زانــســت: كومه ڵێك بــۆ وه رگــرتــنــی  زانــســت هــاتــوون، لــه و زانــســتــه  ســوودمــه نــدبــوون، 
چونكه  )پ.جڤری  بــڕۆن( له  كتێبی  )پوخته ی  مێژووی  ئه وروپا( دا ئاماژه  به وه  ده دات، 

كه  ئه وان بە بردنی  زانستی  جیهانی  ئیسامی  سوودیان به  ڕۆژئاوا گه یاندووه .

كاری  رۆژهه ڵاتناسه كان:
بریتیبووه  له  ئاسانكاریی بۆ هه ڵمه تی  هێرشكردنی  جیهانی  رۆژئاوا بۆ سه ر رۆژهه ڵات، كه  
هه ڵمه تی  ڕۆژئاوا بۆ سه ر جیهانی  ئیسامی  به  جه نگی  خاچپه رسته كان ناسراوه ، وڵاتانی  
تــریــش كــه  مــوســڵــمــان نـــه بـــوون بـــه ر هــه مــان هــه ڵــمــه تــی  ڕۆژئــــــاوا كـــه وتـــوون، دیــارتــریــنــیــان 
هیندستانه ، تاکو ناوه ڕاستی  سه ده ی  بیسته م له  ژێر چه پۆكی  داگیركه ری  به ریتانیدابووه .

خوێندنگه یه كی  رۆژهه ڵاتنا�سی :
خوێندنگانه   ئــه م  ئامانجی   هــه یــه ،  ڕوســیــا،…(  به ریتانیا،  ئیسپانیا،  )ئیتالیا،  وڵاتــانــی   لــه  

بریتییه  له :
1-ده ستگرتن به سه ر ناوچه كانی  ده وروبه ری  ده ریای  ناوه راستدا.

2-ئه و دوژمنایه تییه  تونده ی  كه  له نێوان خه لافه تی  عوسمانی  و روسیدا هه بووه .
3-هه وڵیانداوه  ئه وه  بسه لمێنن كه  ئایین ئه فسانه یه ، ئیسام هه ر له  سه ره تاوه  به  زۆر 

و فشار بڵاوبووه ته وه .
لــه  ئــه نــجــامــی  گــــه ڕان و لــێــكــۆڵــیــنــه وه ی  ڕۆژهــه ڵاتــنــاســه كــان، ســـه بـــاره ت بــه  زمــانــی  كـــوردی  
گه یشتونه ته  ئه و ئه نجامه ی  كه  زمانی  كوردی  سه ر به  زمانی  ئێرانی  كۆنه  و ئه ویش سه ر 

به  خێزانی  هیندۆ ئه ورپییه 
شــوێــنــه وارنــاســه كــان )ئــه ركــۆلــۆجــیــه كــان( لــه  ئــه نــجــامــی  پشكنین و گـــه ڕانـــدا لــه  رۆمــانــیــا، 
بلوجستان، كوردستاندا …..هــتــد. شارستانیه تی  مرۆڤی   بــاشــوری  ڕوســیــا، هیندستان، 
)هاوشێوه  یان چوونیه ك( یان دۆزیوه ته وه ، كه  هی  یه ك گه له  ناویان ناوه  گه لی  هیندۆ 

ئه ورپی ، راوبۆچوون وایه  ئه م شارستانیه تە ده گه ڕێته وه  بۆ )4000سال .پ.ز(.
ناوچه ی  جوگرافی   به پێی   دابه شبوونی  زمانی  كوردییان،  ڕۆژهه ڵاتناسه كان هه ندێكیان 
لــه  هه رێمه كاندا حوكمڕانییان  كــه   میرنشینه كان،  به پێی  ده ســه ڵاتــی   تــریــان  و هه ندێكی  

كردووه  دیاریکردووە، به ڵام ڕاسترینیان ئه وه یه  به پێی  ئاخێوەران دابه ش بكرێت.

"ڕۆژهه ڵاتناسه كان هه ندێكیان دابه شبوونی  زمانی  
كوردییان، به پێی  ناوچه ی  جوگرافی  و هه ندێكی  تریان 

به پێی  ده سه ڵاتی  میرنشینه كان دیاریکردووە ``

زۆربه ی  ئه و ڕۆژهه ڵاتناسانه ی  له و لێكۆڵینه وانه ی  ئه نجامیان داوه ، له و بڕوایه دا نین 
كه  زمانی  كــوردی  لقێك بێت له  زمانی  فار�سی ، له م ڕووه وه  هیچ په یوه ندیه كی  به  زمانی  

فارسییه وه  نییه ، به ڵكو زمانێكه  تایبه تمه ندی  و ناونیشانی  سه ربه خۆی خۆی  هه یه .
ئه و رۆژهه ڵاتناسانه ی ، كه  ده ڵێن زمانی  كوردی سه ربه خۆیه :

1-جه ستی : له سه ر ئه و باوه ڕه  سووره ، كه  زمانی  كوردی  لقێك نییه  له  زمانی  فار�سی  بگره  
له  ڕووی  ڕژێمی  ده نگ و ڕژێمی  لێداتاشین و لێوه رگرتنیشه وه ، له  زمانی  فار�سی  جیاوازه .

2-سۆلین : ئــه وه ی  ڕوونــكــردووه تــه وه  كه  زمانی  كــوردی  دیالێكتێكی  بــرا زمانی  په هله وی  
و زمانی  فار�سی  نوێ نییه ، به ڵكو په یوه ندی  نێوانیان مه سه له یه كی  دوورتــره ، هه روه ها 

ئه وه ی  ڕوونكردووه ته وه ، كه  زمانی  كوردی  لقێكی  زمانی  فار�سی  نییه .
ئـــه وه ی ، كه  زمانی  كــوردی  زمانێكی  تــه واو سه ربه خۆیه ،  3-سندی  پمپ: ســوره  له سه ر 
تر  ناسه كانی   له  رۆژهـــه ڵات  په ره سه ندنی  ڕاسته قینه ی  مێژوویی  خــۆی  هه یه . هه ندێك 

ڕێگەیان بزر یان ون كردووه  له وانه 
1-)د. مه كه نزی ( ده ڵێت: دیالێكته كانی  )گۆران و لوڕ(ی  سه ر به  زمانی  كوردیی نیین، و  

به م جۆره  زاره كانی  دابه ش كردووه :
-زاری  ژووروو: )بایه زیدی ، هه كاری ، بادینانی ، دیاربه كر، بۆتانی ، شه نگاری (.

-زاری  ناوه ڕاست: )موكری ، سۆرانی ، سلیمانی ، ئه ردەڵانی (
-زاری  خواروو: )كرماشانی ، له كی ، زه نگه نه …(

2-)ژۆیــس بلۆ( كه  پرۆفیسۆره  له  به �سی  زمان و ئه ده بیات و شارستانی كوردستان، له  
ئه نیستیتۆی نــه تــه وه یــی زمــانــه كــان و شارستانێتی  رۆژهــــه ڵات لــه  پــاریــس، زاره كــــان زمانی  

كوردی  بۆ �سێ  گروپ دابه ش ده كات. هه مان بۆچونی  مه كه نزی  هه یه .
-گروپی  زاره  كوردییه كانی  باكوور، كه  پێی  ده ڵێن كرمانجی .

-گروپی  زاره  كوردییه كانی  ناوه راست، كه  پێی  ده ڵێن سۆرانی . 
-گروپی  زاره  كوردییه كانی  باشوور.

هـــه روه هـــا لـــەلایـــه ن هــه نــدێــک نـــووســـه ری  تـــری  ســۆفــیــه تــی  )ئـــۆســـكـــارمـــان، ك.هـــه ده نـــگ، 
ئــا.كــریــســتــنــســن..( ئــــه م بـــۆچـــوونـــه  خـــــراوه تـــــه ڕوو، لـــه ڕاســـتـــیـــدا بــــه و جـــــۆره  نــیــیــه ، چــونــكــه  
ئــاخــێــوەران و قــســەپــێــکــەرانــی ئـــه م دوو زاره  خــۆیــان لــه  نـــه تـــه وه ی  كـــورد و زمــانــی  كـــوردی  
ئــابــووری  و كومه ڵایه تیان  و  ژیــانــی  ســیــا�ســی   یه كێكه  و  ئایینیان  جــیــانــاكــه نــه وه ، چونكه  
پێكه وه  گرێدراوه ، یه ك چاره نووسیان هه یه . ڕاوبۆچوونی  هه ندێك له  روژهه لاتناسه كان 
سه باره ت به  زمانی  كوردی  یان هه ندێك له  دیالێكته كانی ، كه  سه ر به  زمانی  فار�سی بن، 

ده گه ڕێته وه  بۆ ئه م هۆكارانه :
1-ئــــه و كــه ســانــه ی   هــاتــوونــه تــه  ئـــه م نــاوچــایــه  لــه  زمــانــی  كــــوردی  و دیــالــێــكــتــه كــانــی  شــــاره زا 

نه بوون.
2-ده بێت په یوه ندی  به و كه سانه وه  هه بێت كه  له  گه ڵیاندا كاریانكردبێت.

3-ده گونجێت ئه و رۆژهه ڵاتناسانەی زمانی کــوردی بە لقێکی زمانی فار�سی دەزانــن،  به  
مه به ستی  تایبه تی  و به  دڵی  نه ته وه ی  سه رده ست به  تایبه تی  فار�سی  قسه یان كردبێت.

4-نه بوونی  زمان و دیالێكتێكی  ستاندارد له و سه رده مانه دا.
٥-په یوه ندی  به  هه ژاری  سامانی  چاپكراوی  ئه و كاته ی  زمانی  كوردییه وه  هه بێت.

ڕاو بۆچوونی  رۆژهه ڵاتناسه كان سه باره ت به  زمانی  كوردی  و دابه شبوونی  دیالێكته كان.
1-ئــه ولــیــا چــه لــه بــی  لــه  ســیــاحــه تــنــامــه دا ســاڵــی  )16٥٥( دا، زمــانــی  كــــوردی  خــاوه نــی  )1٥( 
دیالێكته ، ئه مانه ن )زازا، لۆلۆ، عه ونیكی ، مه حموودی ، شیروانه یی ، جزیری ، په سانی ، 
حه ریری ، ئه رده ڵانی ، سۆرانی ، خالیدی ، چه كۆقه نی ، عه مادی ، رۆژه كــی (. دابه شكاری  

ئه م رۆژهه لاتناسه  به  له  به رچاو گرتنی  دوو بنه ما بووه .
-ناوبراو گه یشتوه ته  هه ر شوێنێك گوێی  له  ئاخاوتنی  ئه و ده ڤه ره  بووه ، ئه و ئاخاوتنه ی  

گشتگیر كردووه  و به  دیالێكتێكی  له  قه ڵه م داوه . 
-به بێ ڕۆچوون به  قوڵایی  هیچ كامیاندا، ته نها له سه ر بنه مای  جوگرافی .

2-مینۆرسكی ؛ ده ڵێت: زمانی  كوردی  گه لێك دیالێكتی  هه یه ، ئه م رۆژهه ڵاتناسه  له  ساڵی  
لــه ســه ر )زمـــان و كو لتوور و جوگرافیا  1٩1٥دا هــاتــووه تــه  كــوردســتــان و لێكۆڵینه وه ی  
و ئایین و مێژوو( كـــردووه ، له سه ر ئافره تی  كــوردی  نووسیوه ، بــه م جــۆره  دیالێكته كانی  

دابه شكردووه :
-زمانی  باشوور: كرماشان و سنه  ده گرێته وه . 

-زمانی  رۆژهه ڵات: سلێمانی  و مەهاباد ده گرێته وه . 
-زمانی  رۆژئاوا: له سه رتاسه ری  كوردستان پێی ده دوێن، كورده كانی  رۆژهه ڵات و رۆژئاوا 

به  زمانه كه ی  خۆیان ده ڵێن كرمانج…هتد.

"ڕاستترین دابه شبوونی  زمانی  كوردی، 
ئه وه یه  به پێی  ئاخێوەران دابه ش بكرێت ``

بە�سی دووەم: نووسەر و ئەکادیمییەکانی کورد
دابه شكردنی  دیالێكته كانی  زمانی  كوردی  له لایه ن نووسه ر و مێژوونوسه  كورده كانه وه ، 

به م جۆره  بووه :
1-شه ره فخانی  به دلی�سی  له  كتێبی  )شه ره فنامه (دا نزیكه ی  چوار سه د ساڵ پێش ئێستا 
)1٥42- 1604( به مجۆره  دیالێكته كانی  زمانی  كــوردی  دابــه ش كــردووه . )كرمانج، لوڕ، 

كه لهوڕ، گۆران(.
2-محه مه د مه ردۆخی  له  كتێبی  )مێژووی  كورد و كوردستان( دا، به مجۆره  دابه شیكردوون. 

)كرمانج، گۆران، لوڕ، كه لهوڕ( 
3-مـــحـــه مـــه د ئــه مــیــن زه كـــــی  لـــه  كــتــێــبــی  )خـــاصـــه  تـــاریـــخ الـــكـــرد و كـــردســـتـــان( بــــه م جـــۆره  

دابه شیكردوون )كرمانجی  رۆژهه ڵات، كرمانجی  رۆژئاوا، كرمانجی  باشووری  رۆژئاوا(.
4-شێخ محه مه دی  خاڵ له  فه رهه نگی  خاڵدا به م جۆره  دابه شیكردوون: )زازا، كرمانجی  

ده ستی  چه پ، كرمانجی  ده ستی  راست، لوڕ(.
-كرمانجی  ده ستی  چه پ )بۆتانی ، بادینانی ، هه كاری ، بایه زیدی ، شه مدینانی (.

-كرمانجی  ده ستی  راست )سۆرانی ، بابانی ، موكری ، ئه ردەڵانی ، كه لهۆڕ، گۆران(.
-لوڕ )به ختیاری ، له كی ، فه یلی (.

٥-زبیر بیال له  كتێبی  زمانی  یه كگرتوی  كوردیدا، به مجۆره  دابه شیكردوون. )كۆمه ڵه ی  
ژووروو، كۆمه ڵه ی  خواروو.

6-تۆفیق وه هبی  له  كتێبی  )ئه شكه وتی  گۆندۆك( و گۆڤاری  په یامدا، له  نیوه ی  یه كه می  
سه ده ی  بیسته مدا به م جۆره  دابه �سی  كردوون:

-كرمانجی : أ/ كرمانجی  شیمالی : )بایه زیدی ، بۆتانی ، ئاشتیانی ، هه كاری ، بادینانی (. ب/ 
كرمانجی  جنوبی : )موكری ، سۆرانی ، سوله یمانی ، سنه یی (.

-لوڕی : )به ختیاری ، له كی، فه یلی ، كه لهوڕی ، مامه سانی (.
-گۆران: )باجه لانی ، كاكه یی ، زه نگه نه ، هه ورامی (.

-زازا: )له  هه ندێک  ناوچه ی  ئه رزڕۆم، خه رپوت، به دلیس، دیاربه كر( قسه ی  پێده كه ن.
ــانــــی  كــــــوردی  و دابـــه شـــبـــوونـــی  جــوگــرافــیــایــی   7-د. فـــوئـــاد حـــه مـــه خـــورشـــیـــد لـــه  كــتــێــبــی  )زمــ

دیالێكته كانی (دا به مجۆره  زمانی  كوردی  بۆ دیالێكته كانی  دابه ش ده كات. 
-كرمانجی  باكوور: )بایه زیدی ، هه كاری ، بۆتانی ، شه مزینانی ، بادینانی ، زاری  رۆژئاوا(.

-كرمانجی  ناوه ڕاست: )موكری ، سۆرانی ، ئه رده ڵانی ، سلێمانی ، گه رمیانی ( 
-كرمانجی  باشوور: )لوڕی  ره سه ن، به ختیاری ، مامه سانی ، كۆهگۆ، له ك، كه لهوڕ(.

-گۆران: )گۆرانی  ره سه ن، هه ورامانی ، باجه لانی ، زازا(.

"بەشێک لە ڕۆژهه ڵاتناسان له و بڕوایه دان
 زمانی  كوردی  زمانێكه  تایبه تمه ندی  و ناونیشانی  

سه ربه خۆی خۆی  هه یه  و لقی هیچ زمانێکی تر نییە ``

8-د.جه مال نه به ز له  كتێبی  )زمانی  یه كگرتووی  كوردی (دا، زاره  كوردییه كانی  به مجۆره  
دابه شكردووه.

  أ/ دوو شێوه  بنچینه ییه كه 
-كرمانجی  ژوورو: )بۆتانی ، جه زیره یی ، هه كاری ، بادینانی ، ئاشیته یی ، بایه زیدی (.

ئه رده ڵانی ، كه ركوكی ، گه رمیانی ، هه ولێری ،  )سلێمانی ، سنه یی ،  ناوه ڕاست:  -كرمانجی  
سۆرانی ، موكری ، شارباژێڕی ، پشده ری (.

ب/ دوولا ته نیشته كه : 
-كرمانجی  ژێرو: )فه یلی ، كرماشانی ، له كی ، كه لهوڕی ، خانه قینی ، لوڕی (.

-كۆمه ڵه  شێوه ی  گۆرانی - زازایی . )جمال نه به ز، 1٩76 :22(.
ــــی  كـــــــوردی  و  ــانـ ــ ــــادی  جـــه هـــانـــفـــه رد لــــه  تـــوێـــژیـــنـــه وه یـــیـــه كـــیـــدا بــــه  نـــاونـــیـــشـــانـــی  )زمـ ــــه جــ ٩-ســ
شێوه زاره كانی (، كه  پشتی  به  پێوه ره  زمانه وانییه كان به ستووه ، له  بــواری  )ده نگسازی ، 
بڕگه یی ، سینتاك�سی(دا، زمانی  كوردی  له  دوو لقی  سه ره كی  كرمانجی  و گۆرانی – زازا پێك 

دێت:
ده سته ی  كرمانجی :

-كرمانجی  ژوورو: )كرمانجی ، بادینی ، بایه زیدی ، بۆتانی ، هه كاری ، شه مزینانی (.
-كــرمــانــجــی  نــــاوه ڕاســــت: )ســـۆرانـــی ، مــوكــریــانــی ، بــابــانــی ، ئـــه رده ڵانـــی  )ســنــه یــی (، ســه قــزی ، 

پشده ری ، هه ولێری ، جاڤی ،….هتد.(.
-كرمانجی  خـــواروو )كــه ڵــهــوڕی (: )گێانی  )ئــه یــوان و شــابــادی (، كرماشانی ، خانه قینی ، 
ئیامی ، گــه ڕۆ�ســی  )بیجاڕی (، گــاواره یــی )گـــۆران(، كولیایی ، سنجاوی  و خزڵی ، په یره یی ، 

كورده لی ، كرنی (

ده سته ی گۆرانی 
-هه ورامی : )لهۆنی ، ته ختی ، شه به كی ، كاكه یی ، كه نوله یی ، زه رده یی ، گه وره جووی (.

-زازاكی : )كردكی ، كرمانجی ، دملكی (.
-له كی: )ناوه ندی  )كاكه وه نی (، كوده شتی ، هه رسینی (.

"ئاخێوەران و زاره کوردییەکان
  خۆیان له  نه ته وه ی  كورد و زمانی  كوردی

  جیاناكه نه وه ، چونكه  ئاینیان یه كێكه  و ژیانی
  سیاسی  و ئابووری  و كومه ڵایه تیان

 پێكه وه  گرێدراوه  ``

افیه وه.  دیالێكته كانی  زمانی  كوردی  له  رووی  جوگر
یه كه م/ دیالێكتی  كرمانجی  سه روو/ له  هه موویان فراوانتر و ژماره ی  ئاخێوەرانی زۆرتره ، 

به شه  دیالیكته كانی  برتین له :
-بایه زیدی :- ده كه وێته  باكوور و باكووری  خۆرهه ڵاتی  ده ریاچه ی  وان.
- هه كاری :- ده كه وێته  باشوور و باشووری  خۆرئاوای  ده ریاچه ی  وان.

ــی  بـــۆتـــان شــــاری  )ســـیـــعـــره ت، ئـــه رتـــوش، جـــه زیـــره  و  -بـــۆتـــانـــی :- ده كـــه ونـــه  ده وروبـــــــه ری  دۆڵــ
دیاربه كر(.

زێی   خۆرهه ڵاتی   و   توركیا  خۆرهه ڵاتی   بــاشــووری   گۆشه ی   )شه مزینانی (:-  -شه مدینانی  
گه وره .

-بادینی :- پارێزگای  دهۆك و قه زاكانی  )ئامێدی ، زیبار، شێخان، ئاكرێ (.
-به شه  دیالێكتی  خۆرئاوا:- خه رپوت، ئورفه ، عەفرین، مه ڕاش)مه رعه ش(.

دووه م/ دیالێكتی  كرمانجی  ناوه ڕاست: به شه  دیالێكته كانی :
-موكری :- شنۆ، مه راغه ، شاهێندژ، میاندواو، بۆكان، سه قز، بانه ، سه رده شت.

-سۆرانی :- قه زای  زێباری  لێ ده رچێ  هه موو پارێزگای  هه ولێر ده گرێته وه  و  شاری  هه ولێر 
ناوجه رگه یه تی .

-سلێمانی :- هه موو پارێزگای  سلێمانی  ده گرێته وه  جگه  له  قه ڵادزێ  )پشده ر (.
بــه ڵام  نییه   سلێمانیدا   زاراوه ی   لــه گــه ڵ  ئــه وتــۆی   جیاوازییه كی   ئه مه شیان  -گــه رمــیــانــی :- 
شــێــوه  زارێــكــی  ســه ربــه خــۆیــه،  نــاوچــه كــانــی  )كـــه ركـــوك، كــفــری ، قــه ره تــه پــه ، شــــوان، دووز 

خورماتوو(.
-ئـــــه رده ڵانـــــی :- ســنــه ، بــێــجــار، كـــه نـــگـــه وه ر، ڕوانــــســــه ر، بـــاكـــوری  نــاوچــه كــانــی  جـــوانـــڕۆ له  

كوردستانی  ئێران )ڕۆژهه ڵات( و كوردستانی  عێراق قه زای  قه ڵادزێ  )پشده ر(.

لـــوڕ، مامه سێنێ( ئه مانه   بــه خــتــیــاری ، كــه لــهــوری ،  )لــه كــی ،  بــاشــوور:-  سێیه م/ كرمانجی  
پــارێــزگــای  لــوڕســتــان و كــرمــاشــان چـــــوارده وری  تــاکــو ده گــاتــه  ســنــووری  قــه ســری شیرین و 

خانه قی ده گرێته وه .

چواره م/ گۆران/ ئه م دیالێكته  په رتوبڵاوه .
1-گۆرانی  ڕه سه ن: دانیشتوانه كانی  ناوچه ی  ) كرند، زه هاوی  . جوانڕۆ ( و  له  كوردستانی  

عێراق هه ندیك له  كاكه ییه كان و تیره ی  زه نگه نه و  ناوچه ی  داقووق قسه ی  پێده كه ن
2- هـــه ورامـــی : دانــیــشــتــووی  شــاخــه كــانــی  هـــه ورامـــان ده گــرێــتــه وه ، دوو بــه شــن: أ/ لــهــۆنــی :- 
ده كـــه ونـــه  خــــۆرئــــاوای  ڕیــــزه  شــاخــه كــانــی  هــــه ورامــــان )كــوردســتــانــی  عـــێـــراق( . ب/ تــه خــت:- 

ده كه ونه  رۆژهه ڵاتی  ڕێزه  شاخه كانی  هه ورامان )كوردستانی  ئیران(.
3-باجه ڵان: ئه م شێوه زاره یه  په رتوبڵاوه  هه ندێك له  باكووری  خۆرهه ڵاتی  شاری  موسڵ 

)شه به ك( به شێكیشیان له نزیك )خانه قین(ن.
4-زازا: ئـــه م لــقــه  دیــالــێــكــتــه  نــاوچــه كــه ی  ده كــه وێــتــه  كــوردســتــانــی  بـــاكـــوور لــه  تــوركــیــا، كه  
ده كــه وێــتــه  ناوچه كانی  نــێــوان )ئــــه رزرۆم، خــه رپــووش، مــوش( هــه ر هــه مــوویــان ده كــه ونــە  

ناوچه ی  ده رسیم.

مــــرۆڤ پــێــش هــاتــنــە دنــیــای بــە مــۆســیــقــای تــرپــەی دڵـــی دایــکــی ئــــارام دەگـــرێـــت  و   
گوێکانی وردەوردە ئاشنای دەنگی زمانی دایکی دەبێت! کە دێتە دنیا وە یەکەم دەربڕینی 
دەنــگــی هــاوبــە�ســی نــێــوان مرۆڤایەتییە. واتــە دەگـــری و گریانی )واقـــەی( لێهەڵدەسێت  و 
پاشان قاقا )قاقای پێکەنین( و ئیتر بەس گوێگرە و دەچێتە قۆناغی بەستەزمانیەوە. 
ــێـــت و  ــاڵــــودەی گـــوتـــن دەبـ ــانـــی و ئــ ـــەر  زمـ زۆر نــاخــایــەنــێــت وتـــــەی خــۆشــەویــســتــی دێـــتـــە سـ
بــەگــوێــرەی چــــواردەور و )بیئە( دەنگەکانیش کــۆدەکــاتــەوە و بەیارمەتی پیت  و وشــە بە 
پێشودواکردنی وشە ڕستە و بە ڕستەکانی پەیامی خۆی دەگەیەنێت و فێری زمانێک بۆ 
دووان دەبێت. جا سەرەی نووسین دێت و ئەقڵ )ئاوەز( یەکەم کەڵکی خۆی دەنوێنێت! 
سەرەی ئەلفوبێی زمانە و بە گوێرەی خولیای دەربڕینی پەیامەکانی دەنووسێتەوە. ئەمە 

سەرەتایەکی مرۆڤایەتییە بۆ چوونە نێو جیهانی زمانەوە.
 دایــکــەکــان بــە ســەرچــاوەی زمــان نــاســراون، لــە یــەک زمانیشدا جــیــاواز قسە دەکـــەن  و 
مناڵانیش بە زمــان و بیری دایکیان گۆ�سێ هــزری دەکرێن. لێرەوەیە زمانی دایــک گۆ�سی 
هزریی مناڵانمانە. مناڵان بە جیاوازی قسە دەکەن  و فرەجۆری ئاخاوتەکانیش دروست 
دەبـــن، کــە دۆخێكی مـــرۆی و ئاساییە. ئــەو زمــانــەی لــە مناڵییەوە قــســەی پــێ دەکــەیــن، 
زمانی ستاندارد نییە. یەکنووسین بەرەو زمانی فەرمی و ستاندارمان دەبات. بەڵام ئایا 
لێکۆڵینەوە هەیە. واتە  بە  پێوستی  ئــەوە  )ســتــانــداردا( چۆنە،  پێڕەوبەنددا  لە نووسینی 

پ.ی.م. بێستون ئەبوبەکر عەلی

فرەجۆری زمانیی لە ئاستانەی*
 زمانی ستاندارد دا

ــدا     کــوردی ــی  ــەدەب ئ ــان و  زمـ ــە  ل بــەکــالــۆریــۆســی   )2009( ســاڵــی   *
 تەواوکردووە. لە ساڵی )2015( ماستەری لە زمانی کوردیدا( وەرگرتووە.  
و  نێوخۆیی  زانستییە  گۆڤارە  لە  زانستی  توێژینەوەی  حــەوت   *
زماندا. فێربوونی  بــواری  لە  بڵاوکردووتەوە،   -  نێودەوڵەتیتەکاندا 
* ئەندامی نوسینی کتێبی )شاڕێ: 2018( یە، بۆ فێربوونی زمانی کوردی – 
 بۆ بیانییەکان، کە دوو بەرگە، لەسەر ئەرکی زانکۆی سلێمانیی چاپکراوە. 

* نازناوی )پرۆفیسۆری یاریدەری( لە زانستی زماندا - وەرگرتووە.

سەرەتا قسەکردن لە زماندا هەیە و دواتــر نووسین بۆ قسەکردن لە چێوەی زانستی 
زمان و هونەری نووسیندا ڕێکدەخرێن، لە ئاخاوتندا فرەجۆری هەیە، کرتاندن هەیە، 

بەڵام لە ستانداردا فرەجۆری یەکدەخرێت و کرتاندیش ڕێگەپێدراو نییە. بۆ نموونە:
)خشتەی ژمارە )1( جیاوازی ئاخاوتن و نوسین(

 )فەردیناند دیسۆسێر( با�سی فرەجۆری زمان و ئاخاوتنی کردووە، بە دوو هاوکێشە �سی 
کردووەتەوە:

ا. 1 + 1 + + 1 +1... =1. مەبەستی ئــەوەیــە: )كوڕێکی کــورد + كچ + پیاو + ژنــی کــورد( = 
زمانی كوردی.

ب. 1/ +1// +1/// +1////... =1. )فەرهاد + نەسرین + میرزا + گوڵبەهار(= ئاخاوتنی 
زمانی كوردییە، لێرەدا هەر داشێك )/( نوێنەرایەتی شێوەی ئاخاوتنی تاكێکی کردووە و 
پێكەوەیش هەموویان شێوەكانی ئاخاوتنی زمانی كــوردی )مناڵ، كــوڕ، كچ و ژن و پیاو 
و بەتەمەن )ساڵمەند(...هتد، پێکیهێناوە. شێوەكانی ئاخاوتنیش بەپێی گۆڕانی توخم  و 
بۆنەكۆمەڵایەتییەكان گــۆڕاون. فرەجۆری لە زمانەکان  و ئاخاوتنەکانی یەک زمانیشدا 

هەن و پێویستی بە ڕێکخستن هەیە. 
 زاراوەی فـــرەجـــۆری لـــەبـــواری زانــســتــی زمـــانـــدا، کـــەرەســـتـــەیـــەک/ شــتــێــک جــــۆری زۆری 
هەبێت- گرتووەتەوە. ئاشکرایە هەر شتێك، کە جۆری زۆری هەبوو لە تاکەوە بەرەو 
ئــەم دیــــاردە زمانییە.  لــێــرەوەیــە لێکۆڵەر دەڵــێــت: زاراوەی )فـــرە( پــڕ بەپێستی  کــۆ چـــووە . 
هەر بۆ ئەم زاراوەیـــە، لە زمانی ئینگلیزی )Variation( ، لە عەرەبیدا )التنوع اللغوی( ، 
لـــە فـــارســـیـــدا )گـــونـــاگـــون( و لـــە زمـــانـــی كـــوردیـــشـــدا چـــەنـــد زاراوەیـــــەکـــــی بـــۆ بـــەکـــارهـــاتـــووە. 
وەک زاراوەی )هــەمــەجــۆری(. )هــەمــە( فــۆرمــەكــەی لــە فــارســیــەوە نزیكە و لــە فارسیدا 
كرمانجی  لــە  بەكارماننەهێناوە.  زاراوە  وەك  لــەبــەرئــەوەیــە  زیــاتــرە.  )هــەمــە(  بەكارهێنانی 

ژووروودا )جۆراوجۆریا زمان( بۆ ئەم دیاردە زمانییە بەکارهێنراوە. 
 لە زمانی کوردیدا وشەی )فرە( لە کۆندا لە ئاخاوتنی ڕوژانە و پەنددا زۆر بەکارهاتووە 
وەک )فرەجوان، فرەوێژ، فرەزان، فرەوتن هەر بۆ قورئان باشە..هتد( لە هەموویاندا 
بە واتــای زۆر هاتووە. لە ڕوانگەی زانستی بنجوبنەوانی وشــەوە )ئیتیمۆلۆجی(ـیەوە، با 

تەماشای واتای کۆنی ئەم وشەیە لە زمانی کوردیدا بکەین.
 وشەی ئاڤێستای )فرەهای: Frehiy(، كە هاوڕیشەن لە شێوەزارەكانی زمانی كوردیدا، 
بە واتای فرە و فراون هاتووە. لە زمانی پەهلەویشدا )فرە( واتای فراوان و زۆر هاتووە. 

لــە زمــانــی مــادەکــانــدا )یەکێکە لــە زمــانــە کۆنەکانی کـــورد( بــە واتـــای )فـــرەن: Firen(ــــیـــان - 
بۆ دانــاوە، کە بە واتــای گەورەیی و شكۆ هاتووە. لە زمانی ئەڵمانیدا )فــروه : Froh( بە 
واتـــای شــادوخــۆشــحــاڵ هــاتــووە. )ژیـــار )164:2012(. وەک لــە ســەرچــاوەکــانــدا هــاتــووە، 
زاراوەی )فــرە(، بە واتــای زۆر ، فـــراوان ، گــەورەی و شکۆ و شــادی  و خۆشحاڵی هاتووە. 
لێرەوە دەتوانرێت بگوترێت: بوونی فرەجۆری لە زماندا دیاردەیەکی سوودبەخشە، بە 

مەرجێک بە ئاگاییەوە کاری پێ بکرێت. 

" ئەو زمانەی لە منداڵییەوە قسەی پێ دەکەین 
زمانی ستاندارد نییە. یەکنووسین بەرەو زمانی

 فەرمی و ستاندارمان دەبات ``

ــــە. تــەنــانــەت  فـــرەجـــۆریـــی لـــە زانـــســـتـــی زمــــانــــدا، بــابــەتــێــكــە ســــنــــووری زۆر فـــــراوانـ  
)زاراوەی فرەجۆریی زمانی، زاراوەیەكە لە زانستی زمانی كۆمەڵایەتیدا ناسراوە و ئاماژە 
بە هەر سیستێمێكی دەربڕینی زمان لە بەكارهێنانیدا کــردووە. كە بە بارودۆخی جیاواز 
- جیاوازی ئاخاوتنەوە - گرێدراون. لە ڕوانگەی هەندێك زمانەوانی ترەوە بە شێوەیەكی 
تر پێناسەی )فــرەجــۆری زمــانــی( کـــردووە. كە جۆرێكی جــیــاواز و تایبەتی زمــانــە. زۆرجــار 
لە  جــیــاوازەكــان  زارە  لــە  لێكۆڵینەوە  گــرتــووەتــەوە.  )دیالێكتەکانیش(  زمانی�سی  زارەکــانــی 
زمــانــێــكــدا، یــارمــەتــیــدەرە بــۆ تێگەیشتنی ســروشــتــی زمــانــەكــە و لــێــكــچــوون  و جـــیـــاوازی  و 

دونیابینی زمانەكەیش - زیاتر ڕووندەکاتەوە.
 وێــڕای ئــەوەیــش فــرەجــۆری زمانی - دەوڵــەمــەنــدی زمانەكانیش دەردەخــــات، چونكە لە 
نێو شێوەزارەكانی زماندا شێوەی )فۆڕمی( جیاوازی وشە بۆ ناونانی شتەكانی دەوروبەر 
دانراون. ئەمەیش دەستی نووسەر، شاعیران و ئاخێوەرانی دەکاتەوە کە ئاسان و باشتر 

بیروڕای خۆیان بخەنەڕوو.

 فرەجۆری لە ئاستانەی زمانی پێڕەوبەندا )ستانداردا( 
لە زانستی زماندا ئەو هۆکارانەی )فرەجۆری زمانی( دێنە ئــاراوە – دیاریکراوە   
ــــەروەردە و  و بــریــتــیــن لـــە: )بـــارودۆخـــی کــۆمــەڵایــەتــی، کــاروپــیــشــەی جـــیـــاواز، جــوگــرافــیــا و پــ
توخمی ئاخێوەر و جیاوازی نەژاد )خێڵ  و عەشیرەتیش دەگرێتەوە(، لە چەند ئاستێکی 
زمـــانـــدا ئــەمــانــە هــۆکــارەکــانــی فـــرەجـــۆریـــن. بــۆ نــمــوونــە: ئــاخــاوتــن و نــووســیــن لــە ڕوانــگــەی 

کۆزمانەوانییەوە، ئاساییە هەرتاکێک بەشێوەی خۆی بدوێ، بەڵام لە بواری نووسینی 
فەرمیدا ئازاد نییە. 

لە وڵاتانی ئەورپایشدا فرەجۆری زمان – نووسین، تاڕادەیەکی زۆرباش چارەسەرکراون. 
ئەگەرچی لە کۆندا بۆ نموونە لە وڵاتــی بەریتانیادا، سەرەتا خەڵکەکەی چۆن قسەی 
کردووە، هەر بە ئەو شێوەیش دەینو�سی و هەر شارێک  ڕێنوو�سی جیاوازی شاری خۆی 
هـــەبـــووە. لــەبــەر ئـــەوە گــیــروگــرفــتــەکــان زۆر بــــوون. تــەنــانــەت نـــووســـەرە گــەورەکــانــیــش لە 

فرەجۆری نووسیندا نەیانتوانیوە خۆیان دەرباز بکەن.
هــەر وەک )دەیــڤــد کریستاڵ( دەڵــێــت: )شکسپیر( بــۆ نووسینی نــاوی خــۆی، بــە شەش 
ــنــــوو�ســــی جــــیــــاواز نــــووســــیــــووەتــــەوە، وەک )هــــتــــد.... ــــۆی بــــە ڕێــ ــێــــوەی جــــیــــاواز نــــــاوی خـ شــ

پیشان  زیــاتــر  گــیــروگــرفــتــەکــەمــان  ئــەمــەیــش  کــە   ،)shakspeare, shkspere, shksper
دەداتەوە. 

فــرەجــۆری زمــانــی، لــە ئاییندا هــۆکــارەکــەی بــاســکــراوە کــە چــۆن  و بــۆچــی دروســـت بــوون. 
ئایین. هەندێکیشیان  پــاڵ  و دراونــەتــە  ئەفسانەیین  ئایینییەکان  لە بۆچوونە  هەندێک 
ڕاســتــیــن. بــۆ نــمــوونــە لــە پەیمانی کــۆنــدا )تـــــەورات(. چــیــرۆک و ئــەفــســانــەی )بــۆرجــی بابل(

یان – باسکردووە و دەڵێن: سەرەتا هەموو مرۆڤایەتی بە یەک زمان قسەیان کردووە، 
جولەکەکان لە بابلدا تاوەرێکی بــەرزیــان دروســتــکــردووە. تا بگەن بە بەهەشت و قسە 
لە تەک خواوەنددا بکەن. دیارە خوای گەورە ئەمەی پێ دروست نەبووە و بورجەکەی 
تێکداوە  و هەرکەس کەوتووەتە شوێنەکەوە و پاشان هەریەکەیان بە زمانێکی جیاواز 
قسەیان کــردووە  و دواتــر لە یەکتری نەگەیشتوون. ئەوکات فــرەجــۆری لە زمانەکاندا 
دروست بوون. دوای ئەوە هەرکەس بە شێوەیەک قسەی کردووە، کەس لە کەس باش 

تێنەگەیشتووە و فرەجۆری لە دنیادا ئاوا بڵاوبووەتەوە. 
 لــە قــورئــانــدا هــاتــووە و خـــوای گـــەورە فــەرمــوویــەتــی: یەکێک لــە نیشانەکانی دەســەڵاتــی 
خوای گەورە ئەوەیە کە مرۆڤەکانی سەر زەوی لە )زمان و ڕەنگی پێست  و دەموچاودا( 
بــە جـــیـــاوازی دروســـتـــکـــراون. ئــەمــەیــش کــە بــە جـــیـــاوازی دروســتــکــراویــن  و بــە جــیــاوازیــش 
قسە دەکەین، بۆ ئەوەیە یەکتری باشتر بناسین. لێرەدا ئەوە دەگەیەنێت هیچ زمانێک 
لە زمانێکی تر پیرۆزتر نییە و فرەجۆری زمانی نیشانەیەکە لە نیشانەکانی دەسەڵاتی 

خوای گەورە و بۆ کەس ناسڕێتەوە. 
 لێرەوەیە، زانستی زمان بە فرەجۆری زمان ڕازییە، بەڵام چارەسەری�سی بۆ داناوە . سەرەتا 
عــەرەبــەکــان زمــانــی قــورئــان کــە بــە )عـــەرەبـــی ڕەوان( نـــاوبـــراوە، وەک زمــانــی پــێــڕەوبــەنــدی 
)ستانداردی( خۆیان هەڵیانبژاردووە و بەو شێوەیش لە نووسیندا دەنووسن و دیاردەی 
فــرەجــۆریــان لە چێوەیەکی زانستیدا تا ڕادەیــەکــی بــاش چــارەســەرکــردووە، بــەڵام ئێمەی 

کورد تاکو ئێستا نەمانتوانیووە وەک عەرەب و ئینگلیزەکان ئەم دیاردەیە بخەینە سەر 
رێگای زانستیی و چارەسەری تەواوی بکەین. 

زمانی ستاندارد ) پێڕەوبەند(، ئەو زمانەی لە منداڵیدا لە دەوروبــەرەوە وەریدەگرین و 
فێری دەبــیــن و دووبــــارەی دەكــەیــنــەوە، زمــانــی ســتــانــدارد نییە. بەڵکو ئــەو زمــانــەی کــە لە 
پێی  و  بنووسین   پێی  ڕووی ڕامیاریی  و کۆمەڵایەتییەوە ڕێکدەکەوین وەک زمانی فەرمی 
بخوێنین ... هــتــد، ئـــەوە زمــانــی ســتــانــداردە، کــە ئێستا هــەمــانــە و لــە ڕووی ڕامــیــاریــیــەوە 

بڕیارەکەی ماوە بدرێت.

" فرەجۆری زمانی، دەوڵەمەندیی زمانەكانیش
 دەردەخات. دەستی نووسەر، شاعیران و

 ئاخێوەرانی دەکاتەوە ئاسان و باشتر بیروڕای
 خۆیان بخەنەڕوو ``

)پێوانە: میعیار(  ئاوەڵناو بە واتــای  لـــەڕووی زاراوەوە وشــەی ستاندارد، وەك   
بــۆ وەســپــكــردنــی شتێك بــەكــارهــاتــووە. وەك پــۆلــە ڕەگــــەزی نــاویــش لــە بــــواری ســەربــازیــدا 

بەكارهاتووە، كە بە واتای كۆكردنەوەی هێزی سەربازی لە ژێر یەك خاڵدا هاتووە. 
 لە زمانی فەڕەن�سی كۆندا بە )estandart( گۆكراوە. واتای )ئاڵا، یان بەیداخ(ـی گەیاندووە، 
لــەســەردەمــی كــۆنــدا خەڵكی لــەژێــر ئــاڵایــەك كــۆبــوونــەتــەوە و هێزی خــۆیــان یەكخستووە 
بــۆ هــێــرشــكــردن، یـــان بــەرگــریــكــردن بـــەڵام ئێستایش ئـــەم وشــەیــە لــە واتــــای كــۆنــی خــۆی 
نەپچڕاوە. كاتێك وەك )زمانی ستاندارد( گۆدەكرێت و دەنووسرێت، كۆكردنەوەی هێزی 
)ئیتیمۆلۆژی(  واتــای مێژووییەوە  لە ڕوانــگــەی  لە زمانەكەیدا دەردەخـــات.  نەتەوەیەك 
تەماشای وشــەی ســتــانــدارد بكەین، لــە كــۆنــدا بــۆ كــۆبــونــەوەی هێز بــەكــارهــاتــووە لــە ژێر 
یەك سەیوان / ئاڵادا، لە ئێستاشدا ئەگەر تەماشا بكەین زمانی پێڕەوبەند )ستاندرد( 
بۆ یەكخستنی هێزی میللەتێكی وەک کوردە لەژێر یەک زار، یان دوو زاردا دەگەیەنێت.

 ئەوروپییەکان تا چارەکی یەکەمی ساڵی هەزار و هەشتسەدەکانیش زمانی لاتینی زمانی 
نووسین و فەرمی بوو، بەرانبەر ڕۆژهەڵات و لە نێوخۆی خۆشیان بەکاریان هێناوە. 

لــە فەرەنسایش ساڵی )1786( شــێــوەی ئاخاوتنی شــاری پــاریــس، کــە نــاوەنــدی ڕامــیــاری 
وڵاتـــەکـــەیـــان بــــوو، بــە زمــانــی پــێــڕەوبــەنــدی )ســـتـــانـــداردی( هــەمــوو فــەرەنــســا دیـــاریـــکـــراوە. 
ــیـــــووە. دواتــــــر لــەڕێــگــەی  ــ ســــەرەتــــا تــەنــیــا )10٪( خــەڵــکــی فـــەرەنـــســـا ئــــەم شـــێـــوەیـــەیـــان زانـ
نــاوەنــدە ڕۆشنبیرییەکانەوە بــڵاوکــرایــەوە و ئەوانیش دیـــاردەی فرەجۆری  پــــەروەردەوە و 

زمانیان تا ڕادەیەک چارەسەرکردووە  و نووسین و ئاخاوتنی زانستی و ڕامیارییان لەسەر 
ئاستی وڵاتی خۆیان یەکخستووە.

پێوەر و هەندێک  پێنج  بە  پێڕەوبەند )ســتــانــدارد(، هەندێک  پێوەرەکانی ئێستای زمانی 
بە چوار پێوەر دیاریان کردوون. واتە زارێك بۆ ئەوەی ببێت بە زمانی پێڕەوەند، پێوستە 
ســەرەتــا زارەکـــە لــەنــاو زارەکــانــی زمــانــەکــەی خــۆیــدا لــەلایــەن هاونیشتمانی  و دەســەڵاتــی 
ڕامـــیـــاریـــیـــەوە هـــەڵـــبـــژێـــرێـــت. دواتــــــر نــووســیــنــی پـــێ تـــۆمـــار بــکــرێــت  و ئــــەو جـــــۆرە نــووســیــنــە 
بــدات و بەکاریبهێنێت  و پاشان لەلایەن  خەڵکی بەگشتی/ زۆریــنــە ڕەزامــەنــدی لەسەر 
دەستگایەکی ئەکادیمیی  و فەرمییەوە چاودێری بەردەوام بکرێت. ئەوا ئەو زارە لەڕووی 
زانستی زمانەوە پێی دەگوترێت )زمانی ستاندارد(. وەک لە ئەم هێڵکارییەدا خراوەتەڕوو، 
زاری ناوەڕاست بە هەموو پێوەرەکانی ڕۆشتووە. وردەوردە خەریکە زاری ژووروویــش بە 

هەمان ڕێگای زانستییدا بە پاڵپشتی ڕامیاری بڕوات. 

 

لە هەرێمی کوردستاندا مــاوەی یــەک ســەدەیــە، لە ڕووی ڕامیاریی   ، یاسایی، ڕۆشنبیری  
نــاوەڕاســت( هــەڵــبــژێــردراوە. حکومەتی عێراقیش هــەر بە ئەم  و کۆمەڵایەتییەوە، )زاری 
ئەمەیش  لــە عەرەبییەوە وەرگــێــڕدرا. هاوشانی  عــێــراق(  نوێنەرانی  )ئەنجومەنی  زارەیـــش 
ـــاوەی ئـــەم دە ســاڵــەی ســــەدەی بــیــســتــویــەکــەمــدا بــەپــێــی تــوێــژیــنــەوە  )زاری ژووروو( لــە مـ
زانــســتــیــیــەکــان - شــانــکــێــی زاری نــــاوەڕاســــت بـــە زۆری دەکـــــات. هـــەردووکـــیـــان لـــە زۆربــــەی 

کایەکاندا بەشدارن  و کاریان پێ دەکرێت.
بۆ نموونە کاتێک تەماشای پێشکەشکردنی بەرنامەی کەناڵە ئاسمانییەکانی کوردستان 
لــەســاڵــی )2014( بــکــەیــن. ڕێــــژەی قــســەکــردن لــە ئـــەو کــەنــاڵانــە لــە ڕۆژێـــکـــدا بــە پەخ�سی 
یەکبارە و دووبارەکردنەوەدا، بەپێی لێکۆڵینەوە زانستییەکان، لە نێوان )4٥0 بۆ 480 

( خولەک قسەکردندایە. 
 زاری ناوەڕاست )33٥ بۆ 3٩0( خولەک بووە، بە پێچەوانەوە، زاری ژووروو )14٥ بۆ 
1٩0( خولەک بــووە. واتــە ڕێــژەی بەکارهێنانیان زۆر جــیــاواز بــووە، ئێستا ئــەو دوو زارە 
لە زۆربەی کەناڵەکان نیوەبەنیوە هەواڵ  و بەرنامەیان پێ پێشکەش دەکەن. ئەمەیش 

شانکێیی هەردوو زارەکە بۆ بوون بە زمانی پێڕەوبەندی )ستانداردی( کوردی بە جوانی 
خستووەتەڕوو.

"لە هەرێمی کوردستاندا ماوەی یەک سەدەیە، 
لە ڕووی ڕامیاریی   ، یاسایی، ڕۆشنبیری  و 

کۆمەڵایەتییەوە، زاری ناوەڕاست هەڵبژێردرا ``

 ئێستا ئاوا بڕوات بەرەو دوو زمانی پێڕەوبەندی )ستاندارد/ یەکگرتوو( دەڕۆین. هۆکاری 
سەرەکیش لایەنی ڕامیاریی و کۆمەڵاتییە. گەرچی دوو ستانداردی لە زۆر وڵاتــی وەک 
ژمــارەمــان  کــوردی خۆمان کە  بۆ  بــەڵام  بەریتانیا..هتد.( هەیە.  )هیندستان، سویسرا، 
ئێستا لە هەرێـمی کوردستان بە نزیکەی )حەوت( ملیۆن زیادترین، بەڵام لە کوردستانی 
گـــــەورەدا )٥0( مــلــیــۆن دەبــیــن و ئــەوانــی تــریــش چــاویــان لــە دەمـــی ئــێــمــەیــە، دیــــارە لــەچــاو 
ئەو میللەتانەی باسمانکرد، کە کەمترینیان )هەشتا( ملیۆنە و زۆرترینیان )ملیاردێک 
و چــوارســەد( ملیۆنە، بــــەراورد ناکرێین و بــە ســوودمــان نییە بــە دوو زمـــان بنووسین و 
لەئاستی فەرمیدا قسەی پێ بکەین، چونکە ئەوکاتە نووسەرانیش کتێبێك چاپ بکەن، 
نیوە یان زیاتر خوێنەرانی زمانی کوردی کتێبەکانیان دەکڕن - بۆ ئەوەی بیخوێننەوە، بۆ 
نموونە ســەیــری خشتەی یــەک بکەین، کــە ژمـــارەی کتێب بــە زاری نــاوەڕاســت زۆر زۆر 
زیاترە لە زاری ژووروو. بەڵام ئێستا تەنانەت نامە زانستییەکانی زانکۆکانی سەلاحەدین  
و دهۆک بە دوو شێوەزاری کوردی چاپ دەکرێن. کتێبەکانیش لە ئەو دوو شارە، بە دوو 

زاری کوردی جیاواز چاپ دەکرێت.

 لە کۆتایدا دەتوانین بڵێین: فرەجۆری زمانی لە ڕووی زانستی زمان ، ئایین و کۆمەڵەوە 
- دیاردەیەکی باشە   و بەسوودە. ئەگەر بمانەوێت لە چێوەی زمانی ستانداردا یەکیان 
بخەین، لە زارەکانی تریش زمانە ستاندارەکە لەڕووی وشە و زاراوەوە دەوڵەمەند بکەین 

و زمانی ستانداردی بۆ کوردستانی گەورە پێ دروست بکەین. 



 ....................................................................................................................................................................................................................................................

.........................................................................................................................................................................................................................................................

ژمارە )٤(، بەهارى ٢٠٢٤ گۆڤاری زمانەوانی

58

سەرچاوەکان:
1.بێستون ئەبوبەکر عەلی )201٥(، دەرکەوتەی دوودیویی زمانی لە کۆمەڵەئاخاوتنییەکاندا، نامەی 

ماجستێر، زانکۆی سلێمانی، کۆلێجی زمان بە�سی کوردی، سلێمانی.
2.س.ژیار جیهانفەرد .)2012(، فەرهەنگی ناونامەی مانێشت، دەستگای بڵاوکردنەوەی ئەبا حەیان 

– تاران.
لە  دەربــراوەکــۆمــەڵاتــیــیــەکــان   )2021( عەلی  ئەبوبەکر  بێستون  و  حەمەحسەین  ئەحمەد  3.جــوانــە 
تەرازووی زانستی زماندا، گۆڤاری دەستەی کوردستانی بۆ دیراساتی ستراتیجی، ژمارە )٩(، سلێمانی.

* تێبینی: ئاستانە: واتە بەردەم ماڵ/ بەرماڵ.



 ......................................................................................................................................................................................................................................................

.........................................................................................................................................................................................................................................................

ژمارە )٤(، بەهارى ٢٠٢٤ گۆڤاری زمانەوانی

59

زۆرجار لە کۆرس و سیمینار و چالاکییە ئەکادیمییەکانی سەر ئاستی زانکۆ و   

پەیمانگەکان گوێبیستی ئەم پرسیارە دەبینەوە، وەک بڵێی فێربوون و راهێنان لەسەر 

لــە قۆناغی شــەرم/  پەیمانگەکاندا  زانــکــۆ و  لــەنــاو فێرخوازانی  ئینگلیزی  فێربوونی زمــانــی 

تـــرس/ دڵــەڕاوکــێــدا مـــاوەتـــەوە، ئــەمــە بــە تــەواوەتــی بــۆ نـــەوەی پێشووتریش دروســتــە، بە 

تایبەت زۆرێک لە پاڵێوراوانی خوێندنی ماستەر و دکتۆرا کە گرفتی گەورەیان بڕوانامەی 

ئینگلیزییە. 

بــە گشتی دڵـــەڕاوکـــێ/ تـــرس و شـــەرم لای فــێــرخــوازانــی زمــانــی ئینگلیزی لــە کــوردســتــان و 

ڕۆژهەڵاتی ناوەڕاست )یان لە هەر ناوچەیەکی تر کە ئینگلیزی زمانی دایکیی/ فەرمییان 

نییە( دەتوانرێت بگەڕێنرێتەوە بۆ چەند هۆکارێک:

1-ڕێبازە پەروەردەییەکان: شێوازەکانی فێرکردنی ڕابــردوو، کە زیاتری نەریتی/ کاسیکی 

بـــوون و زیــاتــر جەختیان لــەســەر لــەبــەرکــردن دەکـــــردەوە، فێربوونی زمــانــی ئینگلیزی بۆ 

مامەڵە و پــەیــوەنــدی و کارپێکردن نــەبــووە. بــۆ نموونە فــێــرخــوازان پێویست بــوو لیستی 
وشەسازیی زۆر و زەبەن یان یاساکانی ڕێزمانی زمان لەبەربکەن بەبێ ئەوەی بزانن چۆن 

بەکاریدەهێنن یان دەرفەتی بەکارهێنانی گونجاویان هەبێت.

د. موئمین زەڵمی

ترس یان شەرم؛ بۆچی فێرخوازانی کورد 
ناتوانن ئاڵەنگاری فێربوونی زمانی 

ئینگلیزی تێپەڕێنن؟

* ماستەر لە زمان و ئەدەبی ئینگلیزی و دکتۆرا لە سیاسەت و
پلاندانانی زمان.

* سەرۆکی بەشی وەرگێڕانە لە زانکۆی جیهان-سلێمانی.
* سەرنووسەری گۆڤاری زمانەوانی لە زانکۆی جیهان-سلێمانی.

2-چاوەڕوانی زۆر: لە زۆرێک لە ژینگە جیاوازە پەروەردەییەکاندا فشارێکی زۆر هەبووە 
بۆ سەرکەوتن لە ڕووی ئەکادیمییەوە لە وانەی زمانی ئینگلیزی، کاتێک زمانی ئینگلیزی 

وەک بابەتێکی سەرەکی سەیر دەکرێت و جەخت لەسەر نمرەی تەواو دەکرێتەوە، بە 

تایبەت لای مامۆستایان و تەنانەت دایبابی فێرخوازانەوە، کەواتە ترس و دڵەراوکێی 

ــــاوە لــەســەر  ــــژمـ هـــەڵـــەکـــردن دەتـــوانـــێـــت دڵـــەڕاوکـــێـــکـــە گــــەورەتــــر بـــکـــات و کـــاریـــگـــەری درێـ

فێرخوازان بەجێبهێڵێت.

ـــــردوودا جـــیـــاوازی گــــەورەی کــولــتــووری هــەبــووە  ــیـــاوازی کــولــتــووری: بــە گشتی لــە ڕابـ 3-جـ

لەنێوان کۆمەڵگە ئینگلیزییەکان و کۆمەڵگەکانی رۆژهەڵاتی ناوەڕاستدا، یانی زۆرجار 

وا بینراوە و ئەزموونکراوە کە زمانی ئینگلیزی بیرۆکە و دابونەریتی جیاواز/ ناپەسەند/ 

حەرام بە فێرخوازانی ڕۆژهەڵاتی ناوەڕاست دەناسێنێت، ئەمەش وایکردووە فێربوونی 
زمانی ئینگلیزی نەک تەنها ئاڵەنگاریی زمانەوانی بەڵکو ببێتە ئاڵەنگاریی کولتووریش.

ــێـــرخـــواز لـــە ڕابــــــــــردوودا رووبــــــــــەڕووی ئـــەزمـــوونـــی  4-ئــــەزمــــوونــــی نـــەرێـــنـــی پـــێـــشـــوو: ئـــەگـــەر فـ

نــەرێــنــی/ نـــادروســـت بــووبــێــتــەوە لــە قــۆنــاغــی ســەرەتــایــی و نــاوەنــدیــی و تــەنــانــەت ئــامــادەیــی 

قــوتــابــخــانــەکــامــدا، وەک ســەرزەنــشــتــکــردن لـــەســـەر هــەڵــە یـــان گــاڵــتــەپــێــکــردن لــەلایــەن 

مامۆستایان و هاوڕێیانەوە، ئەوە دەتوانێت ترسێکی بــەردەوام و دڵەڕاوکێ و شەرم لە 

نزیککەوتنەوە و مامەڵە لەگەڵ وانەی زمانی ئینگلیزیدا دروست بکات.

"زمانە باڵادەستەکان لە ڕۆژهەڵاتی ناوەڕاستدا، 
جیاوازییەکی بەرچاوی پێکهاتەیی و فۆنێتیکیان

 لەگەڵ زمانی ئینگلیزیدا هەیە. نائاشنابوونەکە بە 
جیاوازییە رێزمانیی و پێکهاتەییەکان، دەتوانێت 
فێرخوازان لە زمانی ئینگلیزی زیاتر دوور بخاتەوە ``

٥-پێکهاتەی زمـــان: زمــانــی کـــوردی و زمــانــی عــەرەبــی کــە زمــانــی بــاڵادەســتــە لــە ڕۆژهــەڵاتــی 

ئینگلیزیدا  زمانی  لەگەڵ  فۆنێتیکیان  و  پێکهاتەیی  بەرچاوی  جیاوازییەکی  ناوەڕاستدا، 

هەیە. نائاشنابوونەکە بە جیاوازییە رێزمانیی و پێکهاتەییەکان دەتوانێت فێرخوازان لە 
زمانی ئینگلیزی زیاتر دوور بخاتەوە.



 ......................................................................................................................................................................................................................................................

.........................................................................................................................................................................................................................................................

ژمارە )٤(، بەهارى ٢٠٢٤ گۆڤاری زمانەوانی

61

6-تێگەشتن/ بیروڕا/ هەڵوێستی کۆمەڵایەتی: کاتێک تێگەشتن/ بیروڕا/ هەڵوێستی باو 
و فراوان لە کۆمەڵگەدا هاتووەتەئاراوە بەوەی کە زمانی ئینگلیزی وانەیەکی زۆر قورسە 
و فێرخوازان بە ئاسانی ناتوانن ئەمە تێپەڕێنن، ئەوا ئەم تێگەشتن/ بیروڕا/ هەڵوێستە 
کاریگەری نەرێنی درێژخایەن لەسەر بیرکردنەوەی فێرخوازان جێدەهێڵێت، بۆیەش ئەم 
تێگەیشتنە زیاتر بەربەست دەخاتە بەردەم متمانە و ئامادەیی فێرخوازان بۆ مامەڵە و 

فێربوونی زمانەکە.

7-کەمی و سنوورداری سەرچاوەکان: بە گشتی لە ڕابردوودا لە زۆربەی قوتابخانەکانی 
کــوردســتــانــدا، کــەمــی و ســـنـــوورداری ســـەرچـــاوەی گــونــجــاو یـــان مــامــۆســتــای ڕاهــێــنــراو بۆ 
فێرکردنی زمانی ئینگلیزی کاریگەری زۆری لەسەر پرۆسەکە هەبووە و دەتوانین بە روونی 
ئاماژە بەوە بکەین کە لە دوو دەیەی پێشووتردا ئەزموونی فێرکردنی زمانی ئینگلیزی لە 

پرۆسەی پەروەردەی هەرێمی کوردستاندا »سەرکەوتوو« نەبووە.

"زۆرینەی فێرخوازانی کورد نەیانزانیوە ئامانج 
لە خوێندنی زمانی ئینگلیزی چییە و 

هیچ جۆرە بەرکەوتنیان لەگەڵ 
بەکارهێنانی زمانەکەدا نەبووە ``

8-تـــاقـــیـــکـــردنـــەوە و هــەڵــســەنــگــانــدن: تــاقــیــکــردنــەوە و هــەڵــســەنــگــانــدن و گــــرەو لــەســەر 
ئەنجامی بــاش و نــمــرەی بـــەرز، زۆرجـــار دەتــوانــێــت دڵــەڕاوکــێ زیــاتــر بــکــات. یــانــی زۆرجـــار 
فێرخوازان ڕووبەڕووی تاقیکردنەوەکان کراونەتەوە کە بە هیچ شێوەیەک ئامادەنەبوون 
بــۆ تاقیکردنەوە، ئــەمــەش تــرس و دڵــەڕاوکــێــی لای فــێــرخــوازان زیــاتــر کـــردووە، وەک بڵێی 
زۆرجـــار مامۆستاکان گــرەویــان لــەســەر ئــەوە کـــردووە کــە زۆریــنــەی فــێــرخــوازانــی قۆناغە 

جیاوازەکان لە وانەی ئینگلیزی دا دەرنەچن و بکەون.

٩-ئینگلیزی بــۆچــی؛ زۆریــنــەی فــێــرخــوازانــی کـــورد نــەیــانــزانــیــوە ئــامــانــج لــە خوێندنی زمانی 
ئینگلیزی چییە و هیچ جــۆرە بەریەککەوتنیان لەگەڵ بەکارهێنانی زمانەکەدا نەبووە، 
یانی دەرەفەتی ئەوەیان بۆ نەرەخسێنراوە کە فێربوون و بەکارهێنانی زمانی ئینگلیزی لە 
ژیانی رۆژانەیاندا رەنگبداتەوە، بۆیەش فێرخوازان متمانەیان بە تواناکانیان لادروست 

نەبووە.

10-گواستنەوە بۆ زانکۆ: کاتێک فێرخوازان چوونەتە زانکۆکانەوە، دووبارە رووبەڕووی 

زۆرترین لۆمە و سەرزەنشت بوونەتەوە لەسەر ئاستی زمانی ئینگلیزی، دواجــار کاتێک 

لە  قۆناغیی  نادروستی  گواستنەوەیەکی  ئینگلیزیشەوە،  زمانی  فێربوونی  خولی  چوونەتە 

بیرکردنەوە و هاز و ئاوەزی فێرخوازەکەدا دروست بووە و ئەم گۆڕانکارییە هەستکردن 

بە ناتەواوی یان دڵەڕاوکێی دووبارە وروژاندووەتەوە.

  لە کۆتاییدا، زاڵبوون بەسەر ئەم دڵەڕاوکێیە پێویستی بە رێبازێکی پەروەردەیی 

فرەلایەن هەیە. بۆ نموونە گۆڕانکاری لە شێوازەکانی پەروەردە و فێرکردن، دابینکردنی 

ســـەرچـــاوەی زیـــاتـــر، دروســتــکــردنــی ژیــنــگــەی فــێــربــوونــی پــاڵــپــشــت و زیــادکــردنــی مــامــەڵــە و 

تێکەڵبوون لەگەڵ زمانەکە لە چوارچێوەی جیاوازدا لەخۆبگرێت، بۆ دڵنیابوون لەوەی 

فێرخوازان متمانە و خۆڕاگرییان بۆ ڕووبەڕووبوونەوەی ئاستەنگەکان لادروست ببێت، 

هەوڵ دەدەم لە داهاتوودا چارەسەری کەمکردنەوەی ئەم ترس/ شــەرم/ دڵەراوکێیە 

لای فێرخوازان و پاڵێوراوانی خوێندنی باڵا بخەمەڕوو، و وەڵامی ئەو پرسیارە بدەمەوە، 

چۆن دەتوانین هاوکاریی دەرچــووانــی زانکۆ و پەیمانگەکان و پاڵێوراوانی خوێندنی باڵا 

بکەین تاکو ترس/ شەرم/ دڵەراوکێیان لە فێربوونی زمانی ئینگلیزی لا کەم بکەینەوە و 
ڕێگاکەیان بۆ روون بکەینەوە.

زمــان ئامرازێکی بەهێزە کە مــرۆڤ و کولتوور و گــەلان پێکەوە دەبەستێتەوە،   

شێوەزارەکانی زمانیش وەک نیشانەی ناسنامەی ناوچەیی و گرنگی مێژوویی و کولتووریی 

دەســتــنــیــشــان دەکـــرێـــن. بــــەڵام  پێشخستنی زمــانــێــکــی یــەکــگــرتــوو و پــاراســتــنــی شـــێـــوەزارە 

جـــیـــاوازەکـــانـــی زمــــان لـــە هـــەمـــان کـــاتـــدا، لـــەلایـــەک کـــردەیـــەکـــی ئـــاڵـــۆزە و  لــەلایــەکــی تـــرەوە 

چــارەنــووســســازە. ئــەم ئاڵۆزییەش لەنێو کۆمەڵگە فــرە کــولــتــوور و فــرە شــێــوەزارەکــانــدا  
زێدەتر بەرچاو دەکەوێت.

تێگەیشتن لە گرنگی زمان و شێوەزارەکان پێکەوە، وامان لێ دەکات دۆزینەوەی ڕێباز و 
ئەمیشدا  تــەک  لە  یەکگرتوو  بەدەستخستنی زمانێکی  و  بۆ هاوسەنگکردن  ڕێکارەکان 
پــاراســتــن و هــێــشــتــنــەوەی شـــێـــوەزارەکـــان بــە گــرنــگ دابــنــێــیــن چــونــکــە زمــانــێــکــی یەکگرتوو 

دەتوانێت ئاسانکاری بۆ یەکێتیی نەتەوەیی و بەڕێوبردن و پێشکەوتنی چەندان لایەن 

بکات، لەلایەکی تریشەوە شێوەزارەکان نوێنەرایەتی فرەچەشنی و دەوڵەمەندی زمانی 

ناوچەیەیە و هەستکردن  ناوچەیەک دەکــەن کە ڕەنگدانەوەی میراتی کولتووری ئەو 

ــنــــن، بــــۆیــــە هـــــەر ڕێــــکــــارێــــک کــــە ئــامــانــجــی  ــێــ بــــە ســــەربــــەخــــۆیــــی بــــۆ قــــســــەکــــەرانــــی دەڕەخــــســ

هاوسەنگکردنی ئــەم دوو لایــەنــە بــێــت، دەبــێــت وەکـــو یــەک بــەهــا بــە هــــەردوو لایەنەکە 

بدات.

سیما ڕەمزی عەبدولقادر

ڕێکارە گرنگەکانی هاوسەنگکردن لەنێوان 
بەرەوپێشبردنی زمانی یەکگرتوو

* بەشی وەرگێڕان- زانکۆی سلێمانی

لە ڕێی ئەم باسەشەوە دەکرێت چەن پرسێک بێنە ئــاراوە، وەک: بۆچی دەبێت لەگەڵ 
باسکردنی هەوڵدان بۆ بەدەستهێنانی زمانێکی یەکگرتوو با�سی پاراستنی شێوەزارەکانی 
زمـــان بێتە گـــۆڕێ یــاخــود چـــۆن بــتــوانــیــن لــە هــەمــان کــاتــدا هـــەم یــەکــگــرتــوویــی و زمانێکی 
ستانداردمان بووێت و هــەم فرەچەشنی و مــانــەوەی شــێــوەزارەکــان؟ وەڵامــەکــە دەکــرێ 
سادە ببێتەوە بە وەڵامێک، کە زمان و شێوەزارەکانی زمان دووانەیەکی لێک دانەبڕاون 
و هەردووکیان وەک یەک گرنگن. لە درێژەی وتارەکەدا ئاماژە بەو ڕێکارە جۆراوجۆرانە 
بــکــرێــن، کــە هــەم  ئـــەم هاوسەنگییە جێبەجێ  بــۆ بەدیهێنانی  دەدەیـــــن، کــە دەتــوانــرێــت 
ــــان و هــــەم پـــاراســـتـــن و مــــانــــەوەی شــــێــــوەزارە هـــەمـــەجـــۆرەکـــانـــی زمــانــێــک  یــەکــگــرتــوویــی زمـ

مسۆگەر دەکات.

"زمان و شێوەزارەکانی زمان دووانەیەکی
 لێک دانەبڕاون و هەردووکیان

 وەک یەک گرنگن ``

پاراستنی  و  یەکگرتوو  زمانێکی  بەرەوپێشبردنی  لەنێوان  هاوسەنگکردن  ڕێکارەکانی 

شێوەزارە جیاوازەکان:

 1- پاڵپشتی کەرتی پەروەردە:
کـــەرتـــی پـــــــەروەردە لــەنــێــو خــوێــنــدنــگــە و فــێــرگــەکــانــدا، ڕێــبــازێــکــی بــەهــێــزە بـــۆ پێشخستنی 
زمــانــێــکــی یــەکــگــرتــوو. لـــە هـــەمـــان کـــاتـــدا بـــۆ پــاراســتــنــی شـــێـــوەزارەکـــانـــی زمـــانـــێـــک، دەکــــرێ 
جــیــاوازەکــانــی  وانـــە  لــە  یــەکــگــرتــوو،  زمانێکی  بەکارهێنانی  لــە  لەنێو خوێندنگەکاندا جیا 
خوێندندا لەڕێی دانانی وانەیەکی تایبەت بە شێوەزارەکان هەم زمانی ستاندارد و هەم 
شێوەزارە جیاوازەکان بە خوێندکار ئاشنا بکرێت، ئەم شێوازی خوێندنە بوار دەدات 
بە خوێندکار شارەزا بێت لە زمانی نەتەوەیی و شێوەزارەکانی هەمان زمان، کە دەرفەتی 
پەیوەندییەکی بەهێزتر و فراوانتر لەنێو تاکەکانی هەمان کۆمەڵدا زیاد دەکات، هاوکات 
خۆشەویستی بۆ زمانی دایک و ویستی پاراستن و بەکارهێنانی زمان و شێوەزارەکان لای 
تاک دەستەبەر دەکــات. ئەم جۆرە پرۆگرامانە دەتوانن لە ئاستی سەرەتاییەوە دەست 
بـــەردەوام بن، کە وردەوردە سەرنج لە شێوەزارەکانەوە  پێ بکەن و تاکو خوێندنی باڵا 

دەگوازنەوە بۆ زمانی یەکگرتوو.

2- هەوڵی ڕاگەیاندنەکان و پەرەپێدان بە لایەنی ڕۆشنبیری و کولتووری:
میدیا کاریگەرییەکی بەرچاوی لەسەر بەکارهێنان و پاراستنی زمان هەیە، ڕادیۆ و کەناڵە 
تەرخانکردنی  و  لایـــەک  لــە  یەکگرتوو  زمــانــی  بەکارهێنانی  ڕێــگــەی  لــە  تەلەفزیۆنییەکان 
ــێــــوەزارە جـــیـــاوازەکـــانـــی زمــــان لـــەلایـــەکـــی تــــــرەوە، دەتــــوانــــن هــەم  بـــەرنـــامـــەی تــایــبــەت بـــە شــ
زمـــانـــی ســـتـــانـــدارد لــەنــێــو کــۆمــەڵــدا جــێــگــیــر بــکــەن و هـــەم گــوێــگــر و بــیــنــەر بـــە شـــێـــوەزارە 
جیاوازەکانی زمان ئاشنا بکەن. ئەمەش بەکارهێنانی زمانێکی یەکگرتوو و بەرچاوڕوونی 
بۆ شێوەزارەکانیش لە کایە گشتییەکاندا دەچەسپێنێت، کە گرنگترین لایەنی نێو ئەم 
کایەیەش گەنجەکانن، هەروەها بەسەرکردنەوەی بۆنە کولتوورییەکان وەک فێستیڤاڵ 
و بۆنەی نەتەوەیی و جەژنە ئاینییەکان و نمای�سی شانۆ و بەرهەمهێنانی فیلم و دراما، 

کاریگەرییان لەسەر یەکگرتوویی زمان هەیە.

" پاراستنی شێوەزارە جیاوازەکان، پێویستی 
بە ڕێبازێکی فرەلایەن هەیە کە کەرتی پەروەردە و

 میدیا و پاڵپشتی سیاسیی و تەکنەلۆژیا و 
هەوڵی لایەنە ئەکادیمییەکان و بەشداریکردنی

 تاکەکانی کۆمەڵگە بگرێتەوە ``

3- پاڵپشتی یاسا و حکومەت:
حکومەت و دەسەڵاتی سیاسیی بەرپرسیارن لە دەرکردنی یاسای فەرمی بۆ بەکارهێنانی 
زمانی ستاندارد، ئەمەش بڕگەکانی بەکارهێنانی زمانی ستاندارد لە شوێنە فەرمییەکاندا 
دەگرێتەوە، وەک فەرمانگە و خوێندنگە و کەناڵەکانی ڕاگەیاندن. هەروەها ڕێکارێکی 
تـــر، کــە پێویستە حــکــومــەت بیگرێتە بـــەر، فــەرمــانــکــردنــە بــە دانــانــی وانــــەی تــایــبــەت بە 
پــــەروەردەدا و دابینکردنی بودجە بۆ ڕێکار و پڕۆژەکانی  شــێــوەزارەکــان لەنێو سیستمی 

پاراستنی شێوەزارەکان.  
 

4ـ دەستەبەرخستنی فەرهەنگ:
دانــانــی فەرهەنگی تایبەت بە شــێــوەزارە جــیــاوازەکــان بۆ پاراستن و مــانــەوەیــان گرنگن، 
ئــەم لایــەنــە، ئەویش  کە دامـــەزراوە ئەکادیمییەکان زێــدەتــر بەرپرسن لە هاوکاریکردنی 
بــە دروســتــکــردنــی تــۆمــارێــکــی گشتگیر بــۆ زارەوەکـــانـــی شـــێـــوەزارە جــیــاوازەکــان، لــەوانــەش 
ــــوەزارە جــــیــــاوازەکــــان،  ــێـ ــ فـــەرهـــەنـــگ و ڕێــــزمــــان و تــــۆمــــارە دەنــگــیــیــەکــانــی قـــســـەکـــەرانـــی شـ

دەتـــوانـــرێـــت ئـــەم جــــۆرە فــەرهــەنــگــانــە وەک ســـەرچـــاوەیـــەک بـــۆ زاراوەکــــانــــی شــێــوەزارێــکــی 
تایبەت بەکاربهێنرێت.

٥ـ کەڵک وەرگرتن لە سۆشیاڵ میدیا و تەکنەلۆژیا:
سۆشیاڵ میدیا و تەکنەلۆژیا دەتوانن پردێک لەنێوان زمانی ستاندارد و شێوەزارەکاندا 
دروست بکەن، سۆشیال میدیا و خوولە ئۆناینەکان دەتوانن فێربوون و بەکارهێنانی 
زاراوەکـــانـــی شـــێـــوەزارە جــیــاوازەکــان ئــاســان بــکــەن، بــۆ نــمــوونــە ئــەپــەکــانــی فــێــربــوونــی زمــان 
دەتـــوانـــن خــوولــەکــان بــە هــــەردوو زمــانــی ســتــانــدارد و شـــێـــوەزارە جــیــاوازەکــان پێشکەش 
بــکــەن، هـــەروەهـــا دەتـــوانـــرێـــت ســــوود لــە ســۆشــیــال مــیــدیــا وەربــگــیــرێــت لــە دروســتــکــردنــی 
و  بۆ هاوبەشیکردن  لەنێوان قسەکەرانی شێوەزارە جیاوازەکان  بازنەیەکی گفتوگۆیی 

ئاڵوگۆڕکردنی زاراوەی تایبەت لەنێوان شێوەزارە جیاوازەکان.

ـــەو ئــەنــجــامــەی هــاوســەنــگــیــکــردن لـــەنـــێـــوان پــێــشــخــســتــنــی زمــانــێــکــی  لــــەمــــەوە دەگـــەیـــنـــە ئـ
یەکگرتوو و لەگەڵیدا پاراستنی شێوەزارە جیاوازەکان، پێویستی بە ڕێبازێکی فرەلایەن 
پــــەروەردە و میدیا و پاڵپشتی سیاسیی و تەکنەلۆژیا و هــەوڵــی لایەنە  هــەیــە کــە کــەرتــی 
جێبەجێکردنی  بــە  دەگــرێــتــەوە،  کۆمەڵگە  تاکەکانی  بەشداریکردنی  و  ئەکادیمییەکان 
ئەم ڕێکارانەش لەلایەن تاکەکانی کۆمەڵگەوە، زمانێکی یەکگرتوو بەدەست دەخرێت 
بەبێ ئەوەی شێوەزارەکان بکرێنە قوربانی، لەکاتێکدا شێوەزارەکان میراتێکی زمانەوانی 

و کولتوورین.

سەرچاوەکان:

- نــەریــمــان عــەبــدوڵــڵا خــۆشــنــاو، )2014(، کتێبی زار و زمــــان، چــاپــخــانــەی هــێــڤــی- هــەولــێــر، هەرێمی 
کوردستان

کـــوردی، چاپخانەی سیما، سلێمانی، هەرێمی  - کامیل عــومــەر، )2017(، کتێبی زمانی ســتــانــداردی 
کوردستان

- بەکر عومەر عەلی و شێرکۆ حەمەئەمین، )2017(، کتێبی زار و شێوەزار، کتێبخانەی چوارچرا، 
چاپی دووەم، هەولێر، هەرێمی کوردستان

ئابووریدا  بینای یەکگرتنی کۆمەڵایەتی و  لە  بناغەیەک  شــارەزایــی زمــان وەک   
کار دەکات. شارەزابوون لە زمانێکی یەکگرتوو، کاریگەرییەکی بەرچاوی لەسەر ئاستی 
خوێندن و هەلی کار و جووڵەی کۆمەڵایەتی هەیە. ئەم وتارە لە پەیوەندییە لێکنەچوو 
و ئاڵۆزەکانی نێوان توانای زمان و ئەم لایەنە ڕەخنەگرانە لەنێوان گروپە زمانەوانییە 

جیاوازەکاندا دەکۆڵێتەوە.
 

پەروەردە
پــەروەردەیــی.  بنەڕەتییە بۆ سەرکەوتنی  لە زمانێکی یەکگرتوودا دیاریکەرێکی  شــارەزایــی 
بــەربــەســتــی زمــــان دەتـــوانـــێـــت ڕێـــگـــری لـــە تــێــگــەیــشــتــن و بـــەشـــداریـــکـــردن لـــە پـــۆلـــدا بــکــات، 
بەمەش کاریگەری لەسەر ئەدای ئەکادیمی دەبێت. توێژینەوەکان ئاماژە بەوە دەکەن، 
کە ئەو خوێندکارانەی شارەزان لە زمانی باڵادەستی فێرکردندا ئاستی بەرزی تێگەیشتن 
و بــەشــداریــکــردن پــیــشــان دەدەن، ئــەمــەش بــۆ دەســتــکــەوتــی ئــەکــادیــمــی زۆر گــرنــگــە. بە 
پێچەوانەوە، خوێندکارانی گروپە کەمینە زمانەوانییەکان زۆرجار ڕووبەڕووی ئاستەنگ 
دەبــنــەوە کە ڕێگری لە پێشکەوتنی پــەروەردەیــیــان دەکــەن. ئــەم ئاڵەنگارییانە بریتین لە 
دەستڕاگەیشتن بە سەرچاوەکانی فێربوون بە زمانە زگماکییەکانیان و نەبوونی پشتیوانی 
بۆ پــەروەردەی دوو زمان. لەئەنجامدا، ئەم خوێندکارانە ڕەنگە کەمتر بە دەرئەنجامە 

 هیمالایا کامەران محەمەد

چۆن شارەزایی لە زمانێکی یەکگرتوودا 
پەیوەندی بە ئاستی خوێندن و هەلی 

کارەوە هەیە؟

ــزی. ــی ــگــل ــن ــی ئ ئــــەدەبــــی  ــان و  ــ ــ ــی زم ــەشـ بـ  *دەرچــــــــــووی 

 *مامۆستای زمان و ئەدەبی ئینگلیزی لە خوێندنگە ئامادەیی و ناوەندییەکان.
*راوێژکاری بازرگانی.

ئەکادیمییەکان بگەن بە بەراورد لەگەڵ هاوتەمەنەکانیان کە لە زمانەوانیدا باڵادەستن. 
ئەم نایەکسانییە جەخت لەسەر گرنگی جێبەجێکردنی سیاسەتی پەروەردەیی گشتگیر 
دەکاتەوە، کە پشتگیری لە هەمەجۆریی زمان دەکــەن لە هەمان کاتدا بەرەوپێشبردنی 

لێهاتوویی لە زمانی یەکگرتوودا.
 

هه لی كار
بـــــازاڕی کـــار تــا دێـــت داوای شـــارەزایـــی لــە زمــانــێــکــی یــەکــگــرتــوودا دەکـــــات، وەک   
پێشمەرجێک بۆ دامەزراندن. زۆرجار خاوەنکارەکان ئەو کاندیدانە لە پێشینە دادەنێن 
کـــە دەتــــوانــــن بـــە زمـــانـــی جــــیــــاواز پــەیــوەنــدیــیــەکــی کـــاریـــگـــەرانـــە دروســــــت بـــکـــەن، چــونــکــە 
کارێکی تیمیی باشتر، کارلێکی کڕیار و بەرهەمهێنانی گشتی ئاسان دەکــات. بۆ کەمینە 
زمانەوانییەکان، توانای سنووردار دەتوانێت ببێتە هۆی کەمبوونەوەی دەستڕاگەیشتن 
بــە هــەلــی کـــار و پــێــشــکــەوتــنــی پــیــشــەیــی. تــوێــژیــنــەوەکــان دەریــانــخــســتــووە، ئـــەو کــەســانــەی 
شارەزایی زمانیان زیاترە، ئەگەری دەستەبەرکردنی دامــەزرانــدن و وەرگرتنی مووچەی 
زیاتر و چێژوەرگرتن لە بارودۆخی کارکردنی باشتریان هەیە. ئەم لایەنە تیشک دەخاتە 
سەر ئەم بۆچوون و گریمانە  گرنگە لەنێوان کارامەیی زمان و دەرفەتە ئابوورییەکان. 
بۆیە پێشکەشکردنی ڕاهێنانی زمان و پشتیوانی بۆ کەمینە زمانەوانییەکان بە مەبەستی  

یەکسانکردنەوەی  گۆڕەپانەکە  لە بازاڕی کاردا،  کە زۆر گرنگە فەراهەم بکرێت.

"زمانێکی یەکگرتوو وەک پردێک بۆ تۆڕە
 کۆمەڵایەتییە فراوانەکان و سەرچاوەکان

 کاردەکات، کە بۆ جووڵەی بەرەو 
سەرەوە پێویستن ``

 بزاوتی کۆمەڵایەتی
ئــابــووری کۆمەڵایەتی،  بــزاوتــی کۆمەڵایەتی و تــوانــای بــەرزبــوونــەوەی هەنگاوی   
بە قووڵی لەژێر کاریگەری شــارەزایــی زماندایە. زمانێکی یەکگرتوو وەک پردێک بۆ تۆڕە 
کۆمەڵایەتییە فــراوانــەکــان و ســەرچــاوەکــان کــاردەکــات، کــە بــۆ جــووڵــەی بـــەرەو ســەرەوە 
پێویستن. تاکە شــارەزاکــان لــە زمــانــی بــاڵادەســت، دەتــوانــن بــە شێوەیەکی کاریگەرتر لە 
دامەزراوە کۆمەڵایەتییەکان بگەڕێن و دەستیان بە زانیاری بگات و بەشداری چالاکییە 
مەدەنییەکان بکەن. ئەم توانایە توانای ئەوان بۆ وەبەرهێنان لە دەرفەتەکانی خوێندن 
و دامــەزرانــدن بــەرز دەکــاتــەوە، بەمەش جــووڵــەی کۆمەڵایەتی پـــەروەردە دەکـــات. بەڵام 

ئەو کەمینە زمانەوانییانەی کە شارەزاییان نییە، ڕەنگە خۆیان پەراوێزخراو ببیننەوە، 
دەستڕاگەیشتنیان بە هەمان سەرچاوە و دەرفەتەکان سنووردارە. ئەم پەراوێزخستنە 
دەتوانێت خوولەکانی هەژاری و وەدەرنانی کۆمەڵایەتی بەردەوام بکات، ئەمەش تیشک 
دەخــاتــە ســەر پێویستی ئــەو ســیــاســەتــانــەی کــە فــێــربــوون و یەکگرتنی زمـــان بــەرەوپــێــش 

ببەن.

" سیستەمی پەروەردەیی دەبێ
 ڕێبازی گشتگیر بگرێتەبەر کە پشتگیری

 لە فرەچەشنی زمان بکات، لە هەمان
 کاتدا پەرە بە لێهاتوویی لەو زمانەدا بدات ``

 
لە  لە کۆتاییدا، شــارەزایــی لە زمانێکی یەکگرتوودا ڕۆڵێکی ســەرەکــی دەگێڕێت   
داڕشتنی دەرئەنجامە پەروەردەییەکان، هەلی کار و جووڵەی کۆمەڵایەتی لەنێوان گروپە 
زمانەوانییە جیاوازەکاندا. سیستەمی پەروەردەیی دەبێ ڕێبازی گشتگیر بگرێتەبەر کە 
پشتگیری لــە فرەچەشنی زمــان بــکــات، لــە هــەمــان کــاتــدا پــەرە بــە لێهاتوویی لــەو زمــانــەدا 
بدات کە باڵادەستە و پێی وابووە لەپێشینە بووە. سیاسەتەکانی دامەزراندن پێویستە 
ــــەوەی دەرفـــەتـــی یــەکــســان  ــان بــکــەنــەوە بـــۆ ئـ جــەخــت لـــەســـەر دابــیــنــکــردنــی ڕاهــێــنــانــی زمــ
بــۆ هــەمــووان دەســتــەبــەر بــکــرێــت. لــەکــۆتــایــیــدا، پـــەروەردەکـــردنـــی شـــارەزایـــی زمـــان لەنێو 
کەمینە زمانەوانییەکاندا، بۆ بەرزکردنەوەی جووڵەی کۆمەڵایەتی و دەستەبەرکردنی 
کۆمەڵگایەکی دادپـــەروەرانـــەتـــر زۆر گــرنــگــە. بــە چــارەســەرکــردنــی ئــەم پــرســانــە دەتــوانــیــن 
داهاتوویەکی گشتگیرتر و خۆشگوزەرانتر دروست بکەین کە بەربەستی زمان ڕێگری لە 

پێشکەوتنی کە�سی و کۆمەڵایەتی نەکات.

زمــان ئەو کەرەسەیەیە، کە فــۆڕم و واتــا لە ناویدا خۆیان دەبینەوە، زمــان لە   
شیعردا واتاکانی ناکەونە دەرەوەی دەق، بەڵکو دەق بە کۆمەڵێک واتا ئاوس دەبیت. لە 
شیعردا زمان ئەوە دەڵێت کە پێشتر نەیگووتووە، ئەدۆنیس دەڵێت )شیعر گەڕانە بە 
دووی نەزانراودا کە ناکرێت پێی بگەیت، سنوردار ناکرێت و کۆتای�سی نایەت(. کەواتە 
بــابــەت نییە،  زمــانــی شیعر زمــانــی خوڵقاندنە، زمــانــی شیعر گــوزارشــتــکــردن و وێناندنی 

بەڵکو ئەفراندی جیهانێکی نوێیە.
هەمیشە ئەو بابەتە لە زەیندایە کە شیعر گەمەکردنە لەگەڵ زمان و ژیان، کاتێک ئێمە 
گەمە لەگەڵ شتێک دەکەین، هەمیشە دەبێت شتەکان تێکبدەین بۆ ئەوەی ئەنجامی 
بــــردنــــەوە بـــەدەســـت بــهــێــنــیــن. زمـــــان ســیــســتــەمــێــکــی ســیــمــۆلــۆژیــایــە، وەکـــــو )دی ســۆســێــر( 
ئــامــاژەی بــۆ دەکـــات، هــەمــوو نیشانەیەک لــە دال و مــەدلــول پێک دێــت. لــە رێــگــەی ئەم 
نیشانەیییبوونەی زمانەوە، ئێمە لە ژیــان دەگەیەنێت و دیالۆگ دەکەین. بــەڵام زمانی 
لە یەکتر  ئێمە بەهۆیەوە  ئــەو سیستەمەی  لە تێکشکاندنی  یــان شیعر بریتییە  شیعر 
ئـــەوەی بگاتە  لـــەوەدا قوڵتر دەڕوات، چونکە هەوڵێکی بــەردەوامــە بــۆ  دەگــەیــن. شیعر 
ســنــوورێــک کــە زمـــان نــاچــار بــکــات دژی خواستی گـــەورەی تێگەیشتن بجوڵێتەوە، واتــە 
شیعر بەکارهێنانی زمانە دژ بە خۆی. هەروەها شیعر کۆی لادانە زمانی و نازمانییەکان 

 پ.ی.د. سەعید محەمەد بەرزنجی

زمان وەک بنەمای فیکر و 

بیرکردنەوەی شیعریی

* ماستەری لە کۆلێجی پەروەردەی ئیبن ڕوشد لە زانکۆی بەغدا
خوێندووە.

* بڕوانامەی دکتۆرای لە زانکۆی سلێمانی کۆلێجی زمان و
ئەدەبی کوردی بەدەستهێناوە

* مامۆستایە لە زانکۆی سلێمانی.

دەگــرێــتــەوە، لــێــرەدایــە زمـــان دژ بــە ســروشــتــی خــۆی دەوەســتــێــتــەوە. ســروشــتــێــک، کــە لە 
زمــانــدا هــەیــە بــۆ ئـــەوەی کـــردەی تێگەیشتن ڕووبــــدات. شیعر هەوڵێکە بــۆ ئـــەوەی ئەم 
تێگەیشتنە لە بارێکی ئاساییدا ڕوونــەدات، لێرەوە دەبیت ئەو قسەیە ڕەت بکەینەوە، 
کە پێی وایە ئەدەب و شیعر پەیامە چونکە دواجار پەیام لە کردەیەکی ئاسایی زمانەوە 

بۆ تێگەیشتنە.
پــەیــام، کــە کـــردەی تێگەیشتن رووبــــدات، کەسێک پەیامێک بۆ  کاتێک شتێک دەبێتە 
کەسێکی دیکە دەنــیــرێــت بــۆ ئــەوە بــۆی دەنــیــرێــت، تێی بــگــات. لــێــرەدا ئـــەدەب بــە گشتی و 
شیعر بــە تــایــبــەتــی بــەپــیــێ  ئــــەوەی تێکشکاندنی کــــردەی تێگەیشتنە بــە هـــۆی زمــانــەوە، 
ــیــــتــــەوە، چــونــکــە شــیــعــر داهـــێـــنـــانـــە، ئــاشــکــرایــە  ــێــــرەدا خـــاڵـــی دەبــ کــــەواتــــە ئـــەرکـــی پـــەیـــام لــ
داهێنانیش خوڵقاندنە، بە هۆی هێنانەدی شتێکی نوێیە. هەر بۆیە لە دەرەوەی زمان 
شیعر بــوونــی نییە تــەنــانــەت بــە گــوێــرەی تــێــزەکــەی هــایــدیــگــەر لــە دەرەوەی زمـــان بــوون 
نییە، زمان ماڵی بوونە، هەرچەندە کاتێک باس لە پێوەندی شیعر بە بوونەوە دەکەین، 
دەبێت فاشیزمییەتی شیعرمان لە بیر بێت، چونکە شیعر شتێکە ڕەنگدانەوەی بوون 

نییە شیعر هەوڵێکە بۆ یاریکردن لەگەڵ بوون.
ــنـــدوو و  قـــســـەکـــردن لــــەبــــارەی زمـــانـــی شـــیـــعـــرەوە، قــســەکــردنــە لــــەبــــارەی بـــوونـــەوەرێـــکـــی زیـ
قــســەکــەر کــە شــیــعــرە. )هــایــدیــگــەر( لــە وتـــاری زمـــان چییە؟ کــە تــێــرامــانــە لــەبــارەی زمانی  
شیعر. کــە دەکــاتــە زمــانــی قــســەکــەر، ڕســتــەیــەکــە ڕەهــەنــدی قــووڵــی فیکری هــەیــە؛ بۆیە 
دەڵێت: ) کاتێک ئێمە دەڵین زمان قسەکەرە ئەمە بەتایبەتی بەو واتایە دێت کە زمان 
قــســە دەکــــات. کــەواتــە ئــــەوەی قــســە دەکــــات زمــانــە نـــەک مــــرۆڤ(. کــەواتــە ئــــەوەی قسە 
دەکــات خــودی شیعرە، شیعر خۆی ناسنامەی خۆی دیــاری دەکــات. لەگەڵ ئەوەشدا 
مەعریفە و جیهانبینی پێوەندییان بەزمانەوە هەیە، بۆیە فکر یان بیرکردنەوە یەکێکە لە 
رەگەزە گرنگەکانی کولتوور، زمان و کولتووریش پێوەندی بەیەکداچوویان  هەیە، بۆیە 
گریمانەی ئەوە دەکرێت زمان و فیکر پێوەندی پتەویان هەبێت. پێوەندی نێوان زمان 
و فیکر یەکێکە لەو بابەتانەی سەرنجی زۆر لە فەیلەسووف و دەروونناس و زمانەوانی 
ڕاکێشاوە و بە شێوەی جیاواز لێکدراوەتەوە و ڕەوت و تێڕوانینی جیاواز سەبارەت بەم 
بابەتە هاتووەتە ئــاراوە. لە لایەکیترەوە کە  دەگوترێت مەعریفە کۆی بیر و زانینەکانە، 
بــەهــاکــانــەوە، بۆیە زمــان و مەعریفە زۆر  لــەبــارەی شتەکان و  ئێمەیە  ئاگایی  مەعریفە 
بــە وردی تــێــکــئــاڵاون، لــە نــوانــدنــدا هــەمــان بــنــەچــە و هــەمــان پــرەنــســیــپــی کـــاریـــان هــەیــە. 

هەردووکیان پشتگیری یەکتر دەکەن و یەکتر تەواو دەکەن.
ڕێـــچـــکـــەی فــەلــســەفــی هـــــەوڵـــــدەدات مــاهــیــەتــی زمـــــان لـــەســـەر بـــنـــەمـــای )فــیــکــر و بــــوون( 
دابمەزرێنێت، بۆیە کار بۆ تێکشکاندنی دیدی سوننەتگەرایی بۆ زمان و ئەرکی بیرکردنەوە 

و سروشتی گوتاری فەلسەفی دەکات. لەم سۆنگەیەوە دەشێت ئەو پێوەندییە نزیکەی 
نێوان هەر�سێ لایەنی: زمان و شیعر و بیرکردنەوەمان بۆ روون بێتەوە. ئەوە پێوەندییەش 
ئـــەوەمـــان بــۆ کــنــە دەکــــات، کــە ئــەگــەر بــنــەمــای تێگەیشتن لــە پــێــوەنــدی بــەهــێــزی نــێــوان 
خودی زمان و خودی بوون حەشار دابێت، کەواتە بوون بۆ خۆی لە ناوکۆیی زمانەوە 
کنە دەکــرێــت، ئینجا لــە نــاوکــۆیــی  شیعر و بــیــرکــردنــەوەی )شیعریی( کــە دەکــەوێــتــە ژێر 
پێوەندییەکی بەهێز لەنێوان فیکر و فەلسەفەدا  جێکەوتەی پر�سی بوونەوە. کەواتە: 
دەبینرێت، هەر بۆ خۆی پرسیاری بوونە. لێرەدا پرسیار لە وەرگر دەکات، کە کاریگەری 
پرسیارەکانی خۆی لەبارەی بوونەوە بەسەرەوە بمێنێتەوە و هەمیشە لێیەوە نزیک بێت.  
هەوڵی قسە لەسەرکردن دەدات، ئەو شتەیە کە زمانی بیرکردنەوە بەزمانی شاعیرانەوە 
دەبەستێتەوە، بەڵکو ئەوەی لەنێوان زمانی بیرکردنەوە و زمانی شیعرییەوە هاوبەشە، 
ئەوەیە کە هەرچەندە بیروڕایان ئاماژەبوونی هەبێت. بۆیە ئەو ڕاستییەی کە بەگشتی 
لە ئەدەبییاتدایە بانگەشە ئاکارییەکان لە ئەزموونکارەکان گرنگترن، مانای ئەوەیە کە 

نووسەران دەتوانن دووەمیان بگۆڕن، تاکو لە یەکەمیان بگونجێت.

"زمانی شیعر بریتییە لە تێکشکاندنی 
ئەو سیستەمەی ئێمە بەهۆیەوە لە یەکتر دەگەین``

ئەرستۆ ئاماژە بەوە دەدات شاعیر، پێچەوانەی مێژوونووس، پێویست ناکات پابەندی 
ئــەوەی کە هــەن، چونکە کــارە ئەدەبییەکان، بە ڕۆمانە  چۆنییەتی شتەکان بێت وەک 
مێژووییەکانەوە، مەرج نییە بە وردی لەگەل ڕاستییە مێژووییەکاندا بگونجێن، دەتوانن 
دووبارە ئەو ڕاستییە میژووییانە ڕێکبخەنەوە. لەپێناو دەرخستنی دەلالەتە ئاکارییەکانی 
بەپێی کۆدێک حوکمی  لەبەرئەوەنا کە  ئاکارییە،  بۆیە شیعر ڕاگەیاندراوێکی  خۆیاندا، 
مانا و مەبەستە  بەها،  لەبەرئەوەی هەڵسوکەوت لەگەڵ  بەڵکو  تووند دەسەپێنێت، 

مرۆییەکاندا دەکات. 
ــــراودا،  شــیــعــر ئـــەو نــووســیــنــەیــە کـــە دەتـــوانـــێـــت لـــە نـــائـــامـــادەیـــی خــوێــنــەر یـــان قــســە بـــۆ کـ
بەتەواوی کاری خۆی بکات. نەک لە نائامادەیی هەر قسە بۆ کراوێکدا، هیچ شیعرێکی 
دیــاریــکــراودا.  دەشێت  بۆ کراوێکی  نائامادەیی قسە  لە  بەڵکو  نییە،  نەخوێنراوە بوونی 
ناوبردنیان بە شیعر دەیسەلمێنێت  بــەڵام  شاعیر بۆ خوێنەرێکی دیاریکراو بنووسێت، 
کە خەیاڵ ئەو پنتەیە کە تێیدا ئاکاری بەسەر ئەزمووندا باڵا دەست دەبێت لە مێژووی 
پێگەیشتووە،  یەکگرتوو  زمانێکی  نــەتــەوە  کــە  چەسپاوە  ڕۆشنبیریدا  و  شارستانییەتی 
ئاکامی پچڕ  بەندە بەزمانەکەیەوە، تێکچوون و فەوتانی  نەتەوە  مــانــەوەی  و  هەبوون 

بـــەدەر نییە،  لــەم ڕاستییە  نــەتــەوەی کــوردیــش  پچڕی و لاوازی و نەمانی زمانەکەیەتی. 
بەڵکو وەکــو هــەمــوو نــەتــەوەیــەکــی ئــەم ســەرزەویــیــە ملکەچی ئــەو ڕاستییە و بــە پێوەری 
ڕادەی پێشکەوتن و دواکەوەتنی هەڵدەسەنگێنێت.  سەرئەنجام لە مێژەوە هەوڵیانداوە 

زمانێکی کوردی یەکگرتوو پێگەیشتوو بۆ نەتەوە بەدیبهێنن.

" شیعر بەکارهێنانی زمانە دژ بە خۆی. هەروەها 
شیعر کۆی لادانە زمانی و نازمانییەکان دەگرێتەوە ``

دەبـــێـــت ئــاگــامــان لـــەمـــێـــژووی دوور و درێـــــژی هــەڵــوێــســتــی نـــەتـــەوەکـــەمـــان بــێــت،   
بـــەوەی دەربــڕیــنــی زمــانــی کـــوردی لــەبــیــرکــردنــەوەمــانــدا لــە رادەی ئــاواتــی نەتەوایەتیماندا 
ئــەوە رابکێشێت،  رەنــگــدانــەوەی هەبێت، هــەر بۆیە دەبێت راستەوخۆ سەرنجمان بۆ 
کــە ئــامــانــجــی ســەرەکــیــمــان بـــووژانـــدنـــەوەی زمــانــی نــەتــەوایــەتــی کــوردیــیــە و وردە وردە لە 
ڕووناکی زانستی زمان نزیک دەبێتەوە، چونکە زمان لەبەر ڕۆشنایی زانستدا دیاردەیەکی 
نەتەوایەتییە، بۆ نموونە دنیابینی نالی بۆ هونەری شیعر )کردەی درککردنە( لە ڕێگەی 
)ئاگایی بێگەردەوە( ئەویش پەیوەستە بە وەستان لە حکومدان و خۆنەبەستنەوە بە 
تێڕوانینی پێشترەوە یــان وەرگــرتــنــی شتەکان وەک چــۆن بــە )ئاگایی تــاک( دەردەکــــەون و 

بەکاریدەهێنێت. نالی لە گۆشەنیگای خۆیەوە دەڵیت: 

کەس بە ئەلفازم نەڵێ خۆ کوردییە خۆکردییە 
هەرکە�سێ نادان نەبێ خۆی تالیبی مەعنا دەکا

دیـــارە شیعر زیــاتــر بــەزمــانــی بیانی نـــووســـراوە، وەک: فــار�ســی، عــەرەبــی، تــورکــی.   

کاتێک کــە نالی بــە زمــانــی کـــوردی شیعری نــووســیــوە بــەر تیر و توانجی ڕەخــنــە کــەوتــووە، 

ئـــەویـــش بــــەم دوو دێـــــرە وەڵامـــــی داوەتـــــــــەوە. کـــە لـــێـــوان لـــێـــون لـــە شــیــعــریــیــەت، نـــالـــی بــەم 

دەقــە شیعرییە شــەڕی زمانی نــەکــردووە، داکــۆکــی لە زمانی کــوردی نــەکــردووە بەڵکو بە 
رەخــنــەگــرانــی گـــووتـــووە، پــێــوەنــدیــتــان بــەســەر ئــــەوەوە نــەبــێــت بــە چ زمــانــێــک نـــووســـراوە، 

نــەک بە  گرنگ ماناکەیەتی، دەستەبژێرەکان بە دوای مانای دەقــی شیعریدا دەگــەڕێــن 

شوێن زمان یاخود بە چ زمانێک نووسراوە. بۆیە پێویستە سەرنجی ئەوە بدەین کە نالی 

لەبارەی شیعرەوە دەدوێــت، وەک ئــەوەی بیرکردنەوەیە، ئەم ئاست بــەرزە شیعرییەی 

دەنگدانەوەی لە نێو بواری بیرکردنەوەدا بەدەست هێناوە. نالی بەڵگەیەک بۆ دۆخێک 

لە  بیر  بــە گوزارشتێکی ناسک و شاعیرانە  تەنیا دەیــەوێــت  دادەنــێــت کــە ڕاستەقینەیە 

داهاتوو بکاتەوە. دەڵیت:

شیعری خەڵقی کەی دەگاتە شیعری من بۆ ناسکی؟
کەی  لە  دیققەتدا  پەتک  دەعوا  لەگەڵ هەودا  ئەکا؟

یەکتر بکەین، ئەمەش ڕێچکە  بەربەرەکانێی   بیرکردنەوە  و  ناسکی  بە  دەبێت   
راستەقینەکەیە کە فیکر تیایدا زاڵە، جارێکی دی دەگەڕیتەوە، بۆ شیعری ڕەسەن لە 
دەربڕینێکی ڕووپۆش و دەستکرد باڵا ترە، ئەو ڕەسەنایەتییە وەک کەسێکی ئامادەباش 
پێشەوای ڕەوتــی داهــاتــووی شیعرەکانی دەکــات و چێژ و ئاوازێکی مۆسیقی دیاریکراوی 

تێدا دەناسرێتەوە. ڕەمزی مەلا مارف لە وەسفی نالیدا دەڵێت: 

لە ئیعجازی زمانی خامەکەی نالی نەدوێی زینهاڕ 
کە ڕەوشەنتر لە تیشکی ڕۆژە دەستی مووسا و عومران

کــەواتــە نــالــی شاعیرێکی ســەردەســتــەیــانــە، کــە بــەڕاســتــی خــاوەنــی تــاج و تەخت   
و زانــســت و زانــیــاری و مــانــازان بـــووە. چونکە مـــرۆڤ هــەر بــە ســروشــت خــاوەنــی زمــانــە، 
بــۆیــە شتێکی نــامــۆ نــابــێــت، کــە مــــرۆڤ زمــــان لــە بـــەردەمـــی خــۆیــدا بــبــیــنــێــتــەوە، هــەڵــبــەت 
ئەوکاتەی کە بێردەکاتەوە لەو شتانەی کە بەریدەکەوەن یان ئەوان بەر ئەم دەکەون، 
لەبەر ئەمە زمان بەکاردەهێنرێت و گونجاو دەبیت بۆ ئەوەی بەهۆی ئەمەوە لەبارەی 
پێوەندییانەیە  ئەو  تێکدانی  بۆ قوڵایی، شیعر  ئەگەر بگەرێینەوە  شتەکانەوە بدویت. 
کە زمان بە پێچەوانەی مێژووی کۆمەڵایەتی و ڕامیاری خۆیەوە بجوڵێتەوە. سوبستانت 
گــوتــاری شیعریی وەک ژانــر لــەو فــشــارە قــوڵــەدایــە کــە دەیخاتە ســەر زمـــان. ئــەم فشارە 
نییە لە شوێن و مانا و چۆنییەتی گــوزارشــت و وشەکاندا  تەنیا فشارێکی فۆڕمالیستی 
دەربـــکـــەوێـــت، بــەڵــکــو فــشــارە لـــەو جیهانبینی و لــۆژیــک و وێــنــاکــردنــەی کــە زمــــان پێشتر 
وەک قاڵب لە زیهنی ئێمەدا دایڕشتووە، فشار  لەسەر زمــان  فشارە لەسەر کۆی ئەو 
ئەو  واتــە فشارە لەسەر  دەکـــات.  نوێنەرایەتی  زمــان  سیستەمە دەسەڵاتگەراییەی کە 

دەسەڵاتە سیمالۆژییەی لە ڕێگەی زمانەوە ئێمە کۆنترۆل دەکات. 
شیعر تاکە ژانرێکە دەتوانریت وێنەی جیاوازمان پێشکەش بکات، بێئەوەی ئەو وێنانە 
ببن بە وێنەی دەسەڵاتخواز،  سیستیماک سەقامگیر. ئەمە کرۆکی گوتاری شیعرییە، 
واتە شیعر ئەوە دووبارە دەکاتەوە کە دەسەڵات لە زماندا وەک قاڵبی نەگۆر دایڕشتووە. 

شیعرییەت بریتییە لــە خۆڕاپسکانی زمـــان لــە دەســتــەمــۆ بـــوون، جــۆرێــکــە لــە کــودەتــای 
زمان بەسەر خودی خۆیدا، بە کورتی کودەتایە بەسەر ئەو لۆژیک و قاڵب و وێنانەی 
کە لەناو زماندا چەسپاون. گوتاری شیعری لەوێوە دەست پێدەکات، کاری شاعیرانیش 
پــراکــتــیــزەکــردنــی ئـــەو هــێــزەی نـــاو شــیــعــرە، چــونــکــە زمــــان خـــۆی ئــەڵــتــەرنــاتــیــڤــی کـــەتـــوارە، 
واتــە شیعر  لێناکرێت،  ناکرێت، گوزارشتی  وێنا  ناگیرێت،  بەشەیە کە  ئــەو  کەتواریش 
بزێوترین و سەرکەشترین هەوڵی بیرکردنەوەی مرۆڤە، بۆیە شیعر هەمیشە راکێشانی 
زمانە تا سنووری مەحاڵ. ڕۆلان بارت پێداگری لەسەر ئەوە دەکات کە: )زمانی نووسینی 
لــەو ســاتــەوەی کــە شیعر خــۆی لە  لــە نووسینی شــیــعــردا،  شیعر، حاڵەتێکی جوانییە 
هــەمــوو گــوتــارێــکــی ئــیــدۆلــۆژی دادەبــــڕیــــت(. واتـــە ئـــەو زمـــانـــەی کــۆکــە لــەگــەڵ زمــانــی بــاو، 
گۆڕانی زمانی شۆڕشە دژ بە زمانی بــاو، شاعیری بە هەڵوێست کاتێک شاعیرە، کە دژ 
بــەو زمانە بــاوە هەڵوێست وەردەگــرێــت، واتــە زمانێکی بە هەڵوێست، زمانێکە ڕوون و 
رەوان و لەوانەشە پڕ لە سیمبول بێت. بەو مانایەی شیعر بەرگرییە، بیرکردنەوەیە، 
دژ بە هەموو ناشرینییەک هاوکات ڕەنگە ببێت بە ئامڕازێک بۆ گوزارشتکردن لە خودی  
یــەک دەنگی  پــێ دەربــبــڕیــت. شیعر و سیاسەت  لــەلای بۆدلێر ناشیرینی  ناشیرینی، وەک 
جیهانی پێکدەهێنن و زمانێکی سەربەخۆیی خۆیان دادەهێنن. شاعیر ئەگەرچی کەمجار 

دژی خۆیەتی، ئەمە لەبەر ئەوەیە کە دژ بە هەمووانە.

" قسەکردن لەبارەی زمانی شیعرەوە، قسەکردنە 
لەبارەی بوونەوەرێکی زیندوو و قسەکەر کە شیعرە ``

یــەکــدادان  بــە  بــکــات،  شاعیر گرنگە هەمیشە خــورپــەی شیعرییەت دروســـت   
بخوڵقێنێت، جۆرە هەژانێک لەناو تۆفانی وشە هەڵبسێنێت، بەوەی شاعیر سیاسەتی 
زمان وەک تەکنیکی دەربڕین بەکار دەهێنێت. کاتێک شیعر باس لە خود دەکــات، ئەو 
ئاوازێکی  بــە  پێویستی  لــە چێژ  بێجگە  بڵین شیعر  خــودە هەمیشە جیهانبینییە، گرنگە 

مۆسیقایە.
هـــەر شــاعــیــرێــک دەبــێــت جــۆرێــکــی وەهـــا ئــــاوازی خـــۆی هــەبــێــت کــە بــە بیستنی شیعرەکە 
شاعیرێکی دیاریکراوی تێدا بناسێت. کەواتە شیعری راستەقینە هەڵگری گیانی ڕزگاری 
و تــێــپــەڕانــدنــی ئـــەو ســاتــەوەخــتــەیــە کــە وەک ئــەبــەدی وێــنــا دەکـــرێـــت. هـــەر بــۆیــە شیعری 
جوان ژیان بە مرۆڤ دەبەخشێت، بە وردبوونەوە و بیرکردنەوە، پرۆسەی بیرکردنەوە 
لــە شــیــعــردا، خــۆی لــە گــەمــەی زمــانــی تەکنیک و ئــەفــرانــدن و چــڕکــردنــەوەی تــەواوەتــی  
زمانە تاکو ئاستی ئەوەی، گەمەی زمانی لەنێو دەقدا دەبینرێت. واتە: دووانەی تەکنیک 

و زمــان دەکــرێــت زۆرتــریــن پانتایی دەق داگــیــر بــکــەن، بـــەوەی گــەمــەی زمــانــی پانتاییەکی 
زۆر داگیر دەکات، بە هەمان شێوەش گەمەی تەکنیکیش پانتاییەکی زۆر داگیر دەکات 
بۆیە دەکرێت بڵێین ئەو هاوسەنگییەی کە پێویستە ڕەچاو بکرێت، لە گوزارشتکردنی 
تایبەتمەندی  بوونیادێکی  ئیستاتیکا(  زمــان،  )تەکنیک،  سیانەی  کە  ئــەوەیــە  شیعردا، 
شیعرییە، زمانی بنچینەیی شیعرە. کەواتە شیعر دەبێت پانتاییەکی فیکری هاوچەرخ 
تــێــیــدا ڕەنـــگـــبـــداتـــەوە، چــونــکــە فــەلــســەفــەی زمــــان بــە دوای ســروشــتــی زمــــان و پــێــوەنــدی 
زمــان بــە جیهاندا دەگــەڕێــت. لــە وێناکردنی زمــان بــۆ جیهان دەکــۆڵــێــتــەوە، بــە وێناکردنی 
فــەلــســەفــەکــاران بــۆ زمـــان دەڕوانـــێـــت. بــۆیــە شــاعــیــر دەبــێــت بــە دروســتــی زمـــان بــزانــێــت و 
گەشەی پێبدات، مانای نوێ و جیاواز لە مانا کۆنەکانی بدۆزێتەوە، لە شیعردا دەشێت 
ئـــایـــدۆلـــۆژیـــا هــەبــێــت، بـــــەڵام دەبـــێـــت بــــــــەردەوام شــیــعــر بـــەســـەر فــیــکــردا زاڵـــبـــێـــت. شیعر 
چونکە هونەرە و هونەریش لە کەتوار یاخی دەبێت و سەرلەنویێ هەوڵی بنیادنانەوەی 
یــان گۆڕینی دەدات، شیعر چونکە زمانە و زمانیش میراتێکە لە کۆمەڵەوە مــاوەتــەوە، 
هەڵگری بۆچوونی دێرینە و هەڵوێستی فیکری کۆن بەرجەستە دەکات یان دەشێت مانا 

و تێڕوانینی نوێی پێ ببەخشێت.

"هەبوون و مانەوەی نەتەوە بەندە بەزمانەکەیەوە، 
تێکچوون و فەوتانی نەتەوە لەئاکامی پچڕ پچڕی و

 لاوازی و نەمانی زمانەکەیەتی. نەتەوەی 
کوردیش لەم ڕاستییە بەدەر نییە ``

شیعر چونکە فۆڕمە و فۆڕمی هونەریش بارگاوییە بە فیکر و  دەفرێک نییە،   
خــاڵــی لــە واتـــا بــۆیــە هــەمــوو گۆڕینێک لــە فــۆڕمــدا، نیشانەی ڕوانــگــەیــەکــی نــوێــیــە، شیعر 
چونکە دەربڕی هەڵوێستە و هەڵگری فیکر و فەلسەفەی نوێیە بە زمان بە فۆڕمی تازە.

پێشەكی:
هەر  لە  فەرمییە  زمانی  گرنگی  بنەمایەكی  ستاندارد(  )زمانی  یەكگرتوو  زمانی   
وڵاتێكدا، كە بیەوێت لەپاڵ كیانێكی سەربەخۆ خاوەن زمانێكی فەرمی بێت، بەتایبەت 
لــە ســەردەمــی خــێــرایــی )عــصــر الــســرعــة( لــە پێشكەوتن و گــەشــەكــردن و پــەرەپــێــدان لە 
هەموو ڕوویــەكــەوە، چونكە لەگەڵ پێشكەوتنی ڕەوڕەوەی ســەردەم پێویستە زمانیش 
شانبەشانی بوارەكانی تری ژیان بــڕوات و لەگەڵ كاروانەكەدا بــەردەوام بێت، ئەگەرنا 
ئەوا زمان ڕووبــەڕووی زۆر كێشە دەبێتەوە و ناتوانێت هاوشانی بەشێك لە زمانەكانی 
و  فەرهەنگسازی  لەئاستی  بەتایبەت  بنێت،  داهێنان  و  پێشكەوتن  بـــەرەو  هەنگاو  تــر 
فەرهەنگنوو�سی و داهێنانە بــەردەوامــەكــانــی بــوارەكــانــی ژیـــان، بــەو واتــایــە فــراوانــبــوونــی 
پێداویستییەكانی ژیـــان و نــاونــان و دانــانــی زاراوەكـــــان و بــەزانــدنــی ســنــووری جــوگــرافــی و 
بەریەككەوتن و ملمانێی زمانەكان، وایــكــردووە، گــۆڕان و گەشەكردنەكان خێراتر بن 
لەلایەك، لەلایەكی ترەوە ناولێنان و وەرگرتنی زاراوەكان و كورداندنیان ئەركێكی گرانتر 
و قــورســتــر بــێــت بــەتــایــبــەت بــۆ خــــاوەن زمــانــی وەرگــــر، لــەكــاتــێــكــدا دەتــوانــرێــت لــە ڕێــگــەی 
ــانــــەوە لــە گــەنــجــی فــەرهــەنــگــی گشتیی زمـــانـــەكـــەدا هــەنــگــاو بــۆ بــنــاغــەی  فــەرهــەنــگــی زارەكــ
زمانێكی ستاندەر و پێشكەتوو بهاوێژرێت، كە لەگەڵ ڕەوتی پێشكەوتنەكانی سەردەم 

بڕوات. 

پ.د. ئومێد بەرزان برزو

فرەزاری و ڕۆڵی لە بونیادنانی
 فەرهەنگی زمانی یەكگرتـــــــوو

 *دکتۆرای زمان لە زانکۆی سلێمانی

 *پسپۆڕی رستەسازی

*مامۆستایە لە زانکۆی گەرمیان، کۆلێژی پەروەردە، 

بەشی زمانی کوردی

تەوەری یەكەم/ گۆڕان و گەشەی زمان و پەیدابوونی زار:
بــێــگــومــان زمـــــان هـــۆیـــه كـــى ســــه ره كــــى گـــه یـــانـــدن و دیــــارده یــــه كــــى پــێــویــســتــی ژیــانــى   
ــــزرى بـــیـــرمـــه نـــدان و فــه یــلــه ســوفــانــى خـــه ریـــكـــكـــردووه  و  كــۆمــه ڵایــه تــیــی مــــرۆڤــــه ، لـــه مـــێـــژه  هـ
هه وڵیانداوه  له  نهێنییه كانى ئه م دیارده یه  بگه ن، هەروەها چه مك و تایبه تمه ندییه كانى 
ڕوونــبــكــه نــه وه ، هــه رچــه نــده  ئــه مــڕۆ زمـــان ته نها بــه  ئــامــرازێــكــى گه یاندنى بیر و مه به ست 
دانــانــرێ ، چونكه  )زۆرجــــار ڕە فــتــاره  نازمانییه كان ده تــوانــن ئــه و ڕۆڵــە بگێڕن وه ك زمانى 
جه سته  و هێماكان و ...تــد، بــه ڵام به  شێوه یه كى گشتی زمــان به  سه ره كیترین ئامرازى 
په یوه ندیى نێوان مرۆڤه كان داده نرێت()جان بیرو ، 2001 :2-3(. بۆیه  )زمان ئاماده یی 
ئـــه وه ى تــێــدایــه ، كــه  بــه  هــه مــوو بــواره كــانــى ژیــانــى مـــرۆڤ و بــیــركــردنــه وه كــانــیــدا ڕۆبــچــێــت(. 
بـــه  ئـــاوێـــنـــه ى ڕە نــــگــــدانــــه وه ى تــێــكــڕاى  )نـــعـــوم تــشــومــســكــى )200٩: 34(. ده كــــــرێ  زمـــــان 
بۆیه   دابــنــرێ ،  ئاستی ڕۆشنبیرى كۆمه ڵگەیه ك  و  پله ى شارستانی  و  ژیــان  فه لسه فه ى 
ده بینین بۆ لێكجیاكردنه وه ى قۆناغه كانى مێژووى شارستانى كۆمه ڵگە جۆراوجۆره كان 
)كۆمه ڵگەى كشتوكاڵى، بازرگانى، پیشه سازى( كه ڵك له  زمان وه رده گیرێت. ســه ره ڕاى 
ــــان كـــه ره ســـتـــه ى گـــوزارشـــتـــكـــردنـــه  لـــه  هـــه مـــوو زانـــســـتـــه كـــانـــدا، هـــه ریـــه كـــه  لــه و  ــــه وه ش زمـ ئــ
زانستانه ش لــه  ڕوانــگــه ى خــۆیــه وه  زمــان به كارده هێنێت، ئــه و بـــواره  فــراوانــه ى كــه  زمــان 
نــه تــوانــرێ   بــه رهــه مــهــێــنــاوه ، كــه   ئــاڵــۆزى و به یه كداچونێكى واى  بــه كــارده هــێــنــرێــت،  تێیدا 
پێناسه یه كى گونجاو بۆ زمــان بكرێ ، بۆیه  ته نانه ت زمانه وانیش به پێی بیروبۆچوون و 
ئــه و تــیــۆره ى كــارى له سه ر ده كـــه ن، هه ریه كه  به جۆرێك پێناسه ى زمانیان كـــردووه ، به  
وێنه  هه ندێ  له  زمانه وانان له  ڕوانگه ى كۆمه ڵه وه  له  زمان ده كۆڵنه وه  و په یوه ندى نێوان 
زمان و كۆمه ڵ لێك ده ده نــه وه  و پێیان وایه  )زمان به رهه مى كۆمه ڵایه تیی هاوزمانانه  و 
كۆمه ڵه  ڕه فتارێكى پێویسته ، كه  كۆمه ڵ دایهێناوه ، بۆ ئه وه ى له  به كارهێنانیدا یارمه تى 

تاكه كانى بدات(. )فردینان دی سوسور )1٩8٥: 27(.      
بڵاوبوونه وه ى زمان یان ته شه نه كردنى زمان چه ند لق و به شێكى لێ ده بێته وه ، ئه مه ش 
بــۆ چه ند هــۆكــارێــك ده گــه ڕێــتــه وه:  )بــڕوانــه : نه سرین نــورى عــه بــدوڵــڵا )2016: 7( و ئه و 

سه رچاوانه ى له وێ  دراون(
1- تــێــكــه ڵــبــوونــى زمـــانـــه كـــان و چـــوونـــه  نـــاو یــه كــتــریــیــه وه  و مــلــمــانــێ لــه نــێــوانــیــانــدا، دواى 
ئــه م ملمانێیه  زمانێك سه رده كه وێت و شوێنی زمانێك داگیر ده كــات  تێپه ڕبوونى كاتى 
و ڕاده ى ته شه نه كردنى زاڵ ده بێت، وه كو زمانى عه ره بى و سه ركه وتنی به سه ر زۆر له  

زمانانى سامى و قیبتی.
پێكهێنانى  به هۆى  یان  داگیركردن،  و  به هۆى كۆچ  تاكه كانى كۆمه ڵ  2-ته شه نه كردنى 
ــــر زمـــانـــه كـــه ى  ــ ـــاواز لــــه  نــــه وه كــــانــــى نــــاوچــــه یــــه ك، كــــه  دواتـ ــیـ كـــۆمـــه ڵـــگـــەیـــه كـــى تـــایـــبـــه ت و جــ

پــه ره ده ســێــنــێــت و نــاچــار كــۆمــه ڵ به كاریده هێنێت و فــــراوان ده بــێــت، وه كـــو چــۆن زمانى 
ئیسپانى بووەته  زمانى فەرمیی مه كسیك.

"بڵاوبوونەوەی یەک زمان لە ژینگە
 دابڕاوەکاندا، زار دروست دەکات، بێگومان

 سەربەخۆ دەبن و بە خەسڵەتی 
تایبەت جیا دەبنەوە ``

3-هەبوونى هۆكاره كانى سه رهه ڵدانى سروشتی و خستنه به رده ستی تاكه كان له  شوێنه  
بنه ڕە تییه كه ى خۆى، ئه مه ش وا ده كات، تاكه كانى ناو كۆمه ڵگەكه  به ره و فراوانبوون 

بڕوات و چالاكى بزوتنه وه ى ئاوه دانى له و ناوچه یه  و ڕاده ى زمانه كه ى ته شه نه  بكات.
ئه م بڵاوبوونه وه ى زمان ده ورێكى باڵا له  دروستبوونى زار یان شێوه زار ده بینێت، هه ندێ 
لــه  زمــانــه  گـــه وره  قــورســه كــان بـــه ره و ته شه نه كردنى زیــاتــر ده ڕۆن و جــیــاوازن لــه  زمانانى 
بــچــووك و ســــووك و ســـاده كـــان، ئـــه م تــه شــه نــه كــردنــه یــش ده بــێــتــه  هـــۆى دابـــه شـــبـــوون و 
زۆربوونى لقه كان و زمانه كان، له  پاڵ ئه مه شدا ده بینین له  هه موو جیهاندا ئه ركێكى زۆر 

بۆ پارێزگاریكردن ده هاوێژن له  زمانه  ساده  و ساكاره كان له پێناو پاراستن و مانه وه یان.
     مــــــرۆڤ و بـــیـــركـــردنـــه وه كـــانـــى هـــه مـــیـــشـــه  لــــه  گــــــــۆڕان و گــــه شــــه كــــردن و هـــه ڵـــكـــشـــان و 
داكشاندان، زمانیش ئامرازى گوزارشتكردنه  له  بیرى مرۆڤ، بۆیه  هه میشه  له  گه شه 
 و گۆڕانێكى به رده وامدایه ، واته  زمان هه رگیز و به  هیچ شێوه یه ك ناتوانێت به  وه ستاوى 
گــۆڕان و گه شه كردنێكى له سه رخۆیه ، هه موو كۆمه ڵ  له   به ڵكو هه میشه   بمێنێته وه ، 
و نــه تــه وه كــان له ژێر كاریگه ریى یــه كــتــردان، ئــه م كاریگه ربوونه ش ده گــه ڕێــتــه وه  بۆ چه ند 
ئــابــوورى و  ئاینی،  )ئاستی ڕۆشنبیرى و شارستانى و ته كنه لۆژى و هــۆى  هۆیه كى وه ك 
پــه یــوه نــدیــى كــۆمــه ڵایــه تــى و ...( ئــه م حــاڵــه تــه  لــه  زمــانــیــشــدا ڕە نـــگـــده داتـــه وه ، هه ندێكجار 
ده گاته  ئاستێكى وا كه  زیان به  نه ته وه ى كارتێكراو ده گه یه نێت و مه تر�سی ده خاته  سه ر 
ڕە سه نایه تى زمانى زگماك، له به ر ئه وه یه  زۆر له  گه لان و كۆمه ڵانى پێشكه وتووى جیهان 
بۆ به ره نگاربوونه وه ى ئه م شه پۆله  حه تمییه ى گــۆڕان و گه شه سه ندن، له  ده ستورى 
وڵاتــدا به پێی پێویستی هــه ر قۆناغێك یاساى ســنــووردار و ناچارى داده نــێــن بۆ ڕێگرتن 
له و گۆڕانكارییانه ى كه  بواره كانى كۆمه ڵایه تى و ئابوورى و ڕۆشنبیرى گرتووەته وه ، ئه م 
یاسایانه  بۆ پاراستنی سه ربه خۆیى و تایبه تییه كانى زمانى نه ته وه ییه  و سزاش دانراوه  بۆ 
هه ر كه س و لایه نێك هه وڵى شێواندنى زمــان و هێنانه  نــاوه وه ى وشــه ى بێگانه  و نامۆ 



 ....................................................................................................................................................................................................................................................

.........................................................................................................................................................................................................................................................

ژمارە )٤(، بەهارى ٢٠٢٤ گۆڤاری زمانەوانی

84

بـــده ن بــۆ نــاو زمــانــى زگــمــاك،  ســه بــاره ت بــه  گـــۆڕان به گشتی پێویسته  �ســێ  ڕاســتــی له بیر 
نه كه ین: )محمد معروف فتاح، 2010: 118-11٩(

1. هه موو زمانه كانى جیهان له  گۆڕاندان و له  تواناى كه سدا نییه ، ئه م گۆڕانه  ڕابگرێت 
یــان كــه مــى بــكــاتــه وه ، یــان بـــه تـــه واوى نه یهێڵێ ، چونكه  گـــۆڕان لــه گــه ڵ هه ڵكه وتنی زمــان 

خۆیدایه .
2. مه رج نییه ، گۆڕان زمان به ره و تێكدان و هه ڵوه شاندنه وه  و له ناوچوون ببات وه ك 

هه ندێك ده یڵێن، به ڵكو گۆڕان له وانه یه  زمانه كه  ئاسانتر بكات و زمان بپارێزێت.
3. گــۆڕان به پێی یاسا و ده ستور ده ڕوات، له خۆوه  و به  هه ڕه مه كى نابێت، هــه ر له به ر 
ئه مه شه  ته نیا چه ند جۆرێك له  گۆڕان له  زمانى مرۆڤدا ده بینرێت و هه ر ئه وانه ش به  

گۆڕانی ئاسایى داده نرێن.

"زمان ده ربڕینى گشتى نه ته وه یه كه ،
 بەڵام زار شێوازى ده ربڕینى به شێكى نه ته وه كه یه  ``

به  یه كتر هه وڵێكى سه رنه كه وتووه   له  كاریگه ربوونى زمانان  نییه ، ڕێگرتن  گومانى تێدا 
و هه رگیز هیچ زمانێك ناتوانێت دووره په رێز له  زمانانى پێشكه وتوو و گۆڕانكارییه كانى 
ــێ  بــــژی، بــــه ڵام ئـــه و یــاســا و ده ســـتـــوورانـــه ى كــه  وڵاتــــان ده ریــــده كــــه ن بۆ  ــ جــیــهــان و دراو�ســ
كــه مــكــردنــه وه ى كــاریــگــه ریــیــه كــانــه ، یــاخــود ڕێــگــرتــنــه  لـــه و شــه پــۆلــه  بـــه رفـــراوانـــه ى وشـــه  و 
زاراوه  نوێیه كان بۆ نێو زمان. هەروەها )فاكته رى جوگرافی كاریگه رییه كى زۆرى له سه ر 
ــان هـــه یـــه ، ئــــه و نـــه تـــه وانـــه ى لـــه  نــاوچــه   ــ گـــــۆڕان و گــه شــه  و بــــڵاوبــــوونــــه وه ى زمــــان و زاره كـــ
شــاخــاویــیــه كــانــدا ژیــــاون لــه بــه ر ســه خــتــی شــوێــنــی جــوگــرافــیــیــان، ده ســتــی داگــیــركــه رانــیــان 
پــێ نــه گــه یــشــتــووه ، توانیویانه  زمــانــه كــه یــان بــپــارێــزن، لــه  هــه مــان كــاتــدا زمــانــه كــه یــان له و 
ســنــووره  تــه ســكــه دا مـــاوه تـــه وه  و بــــوارى گــه شــه و بـــڵاوبـــوونـــه وه ى بــۆ نـــه ڕە خـــســـاوه ، بــه ڵام 
پێچه وانه  ده بێته وه (. )حوسێن محه مه د  و ده شته كاندا هاوكێشه كه   بیابان  ناوچه   له  
1٥2-1٥3(. بەو واتایە )هــۆى جوگرافى له  جیاوازى سروشتی وڵاتاندا  عه زیز، 200٥: 
ده رده كه وێت، وه ك كه ش و ئاو و هه وا و ژینگه  و شێوه  و شوێنی وڵاته كه ، كه  ده بێته  
هــۆى جــیــاكــردنــه وه ى هــه ر نــاوچــه یــه ك له یه كتر بــه هــۆى چیا و ڕووبــــار و ده شـــت و گرد 
و دۆڵ و ...تـــد، كه  ئه مه ش جــیــاوازى ده خــاتــه  نــاو سروشتی وڵاتــانــه وه ، له ئه نجامیشدا 
گۆڕان و گه شه  و جیاوازى له نێوان زمان و زاره كاندا دروست ده بێت(. )ره فیق شوانى، 
2001: 67(. بەڵام هەندێک لە زمانەوانەكان هۆکاری سەرهەڵدانی زاریان گەڕاندەوە بۆ 

دوو فاکتەری سەرەکی لە جیهاندا:

1/ دابــــڕان لــەنــێــوان ژیــنــگــەکــانــی یـــەک نـــەتـــەوە، یـــان بــە واتــایــەکــی تــر دابـــڕانـــی جــوگــرافــی و 
لــە شاخ  کاتێک فاکتەرە سروشتییەکان  نــەتــەوە،  یــەک  ژینگەکانی  نــێــوان  کۆمەڵایەتیی 
و ڕووبــار و بیابان و ...تــد لەنێوان ژینگەکانی یــەک زماندا جیا دەبــنــەوە، یەکێکیان لە 
یەکێکی تر دابڕاوە، هەر ژینگەیەکیش لە بارودۆخی ژینگەیی و کۆمەڵایەتیی جیاواز لە 
بارودۆخی ژینگەکەی تر گەشە دەکــات، لێرە ژینگەیەکی کشتوکاڵی و لــەوێ ژینگەیەکی 
پیشەسازی و هەروەها ژینگەیەکی شوانکاری یان بازرگانی لەوێ، بارودۆخی کۆمەڵایەتی 
لە هــەر یەکێک لــەو ژینگانەدا جــیــاوازە لە ژینگەکەی تــر. کــەواتــە: بــڵاوبــوونــەوەی یەک 
ــــات، بــێــگــومــان ســەربــەخــۆ دەبــــن و بە  ــانــــدا، زار دروســـــت دەکــ زمــــان لـــە ژیــنــگــە دابــــڕاوەکــ
خەسڵەتی تایبەت جیا دەبنەوە، هەروەها سیستەمی کۆمەڵگە و جیاوازی چینەکانی و 

گۆڕانی هەلومەرجەکانی، ڕەنگە ببێتە هۆی لقبوونی زمانەکە بۆ زارەکان.
2/ ملمانێی زمانیی لەئەنجامی داگیرکاری یان کۆچکردن، یان بە واتایەکی تر بەرکەوتن 
ــیـــرکـــاری یــــان کـــۆچـــکـــردن یــــان هــاوســێــتــی  و تــێــکــەڵــبــوونــی زمـــانـــەکـــان کـــە لـــە ئــەنــجــامــی داگـ
ســـەرهـــەڵـــدەدات، ملمانێیەکە بــەزەحــمــەت هــیــچ زمــانــێــک لــە زمــانــەكــان دەتــوانــێــت لێی 
ڕزگاری بێت. لەئەنجامدا دەبێتە هۆی لاوازبوونی كارامەیی و لەدەستدانی تایبەتمەندی 
زمان، ئەمەش خووی قسەکردن یان شێوازێكی كارامەیی دروست دەکات، کە لە زمانی 

دایکی جیاوازە. 

" سیستەمی کۆمەڵگە و جیاوازی چینەکانی و
 گۆڕانی هەلومەرجەکانی، ڕەنگە ببێتە هۆی 

لقبوونی زمانەکە بۆ زارەکان ``

تەوەری دووەم/ بەراودكاری زمان و زار:
ئــامــرازێــكــى لێكگه یشتن له نێوان  لــه  دیــارده یــه كــى كــۆمــه ڵایــه تــى و  زمـــان بریتییه    
لێ  لقى  لــه وانــه  گه شه  ده كـــات،  تایبه تمه ندی هــه یــه،   كــۆمــه ڵــگــه دا، كۆمه ڵێك  تاكه كانى 
ده بێته وه ، ده مرێت ...تد، زمان گه شه  ده كات، ئه و گه شه كردنه  به پێی كات و سه رده م 
و شوێن ده بێت و له ئه نجامدا گۆڕانكارى به سه ردا دێت، به هۆى زۆر هۆكاره وه  دابه ش 
ده بــێــت و لــقــى لــێ ده بــێــتــه وه ، بــه مــه ش ده گــوتــرێــت )زار/ دیــالــێــكــت(، واتـــه  زمـــان بریتییه  
ــیـــروڕا و دروســـتـــكـــردنـــى پــه یــوه نــدیــیــه   لـــه  ئـــامـــرازێـــك بـــۆ لــه یــه كــتــرگــه یــشــتــن و گـــۆڕیـــنـــه وه ى بـ
به پێی  نــه تــه وه یــه ك، به گشتی  یــان  كــۆمــه ڵــه یــه ك  ئــه نــدامــانــى  لــه نــێــوان  كۆمه ڵایه تییه كان 
ــــان شـــێـــوه ى جــیــاجــیــا وه رده گـــــرێـــــت، بـــه  واتـــایـــه كـــى تـــر لــقــى لـــێ جیا  شــوێــنــی جــوگــرافــیــی زمـ

ده بێته وه  و ئه و لقه  جیاجیایانە پێیان ده وترێت زار، واته  زمان ئامێره  گشتییه كه یه  و 
هه موو ئه ندامانى نه ته وه  ده گرێته وه  له  هه ر ناوچه  و وڵاتێكدا بن، به ڵام زار بواره كه ى 
ته سكتره ، واته  پانتاییه كى سنووردارى ئه ندامانى ئه و نه ته وه یه  ده گرێته وه ، كه  به  زمانه  
گشتییه كه  قسه  ده كه ن، به  واتایه كى تر )تاکو زمان نه بێ، زار دروست نابێت، زمانیش 
به بێ زار نییه ، له به رئه وه  په یوه ندیى نێوان زمان و زار په یوه ندییه كى ته واوكارییه ، واته  
 .)13 په یوه ندیى به شه  به  گشته وه  ( )به كر عمر على و شێركۆ حه مه ئه مین ، 2006: 
هــه ریــه كــه  لــه م زارانــــه  لــه ســه ر بــنــه مــاى كۆمه ڵێك جــیــاوازى وه ك )ده نـــگ و فــه رهــه نــگ و 
ڕێزمان( له  زارێكی ترى هه مان زمــان جیا ده كرێته وه ، )زۆرێــك له  زمانه وانه كان واى بۆ 
ده چــن، كه  )زار( شێوه یه كى دیــاریــكــراوى زمانه  و لــه لایــه ن كۆمه ڵه  مرۆڤێك به كاردێت 
و جـــیـــاوازى نــێــوان زار و زمــــان، تــه نــهــا جـــیـــاوازى تــایــبــه تــى و گشتییه ، بــۆیــه  بــه  بــۆچــوونــى 
ئه وان نابێت باس له  زمان بكرێت، به ڵكو پێویسته  باس له  زار بكرێت، واته  باس له و 
زارانه  بكرێت، كه  بوونه ته  زمانى ستانده ر، ئه گینا ئه ویش وه كو ئه وانه ى تر زاره ، به ڵام 
پــێــدراوه (. )عه بدولمه ناف رە مــه زان ئه حمه د  به هۆى به ستانده ربوونه وه  سیفه تى زمانى 

.)30 :200٩(

"زمان ئامێره  گشتییه كه یه  و هه موو ئه ندامانى
 نه ته وه  ده گرێته وه  له  هه ر ناوچه  و وڵاتێكدا بن،
 به ڵام زار بواره كه ى ته سكتره ، واته  پانتاییه كى 

سنووردارى ئه ندامانى ئه و نه ته وه یه  ده گرێته وه ،
 كه  به  زمانه  گشتییه كه  قسه  ده كه ن ``

به  گشتی ده توانین بڵێین )زار به شێكه  له  زمان و هه ر زمانێك له  كۆمه ڵێك زار   
پێكدێت، كه واته  په یوه ندیى نێوان زمان و زار، په یوه ندى گشته  به  به شه وه . هه ریه ك 
لــه و زارانـــه ش خــاوه نــى تایبه تمه ندیى خۆیه تى، كــه  لــه وانــى تــر جیای ده كــاتــه وه ، هه موو 
زاره كانیش له  كۆمه ڵێك سیفه تى زمانى و نه ریتی ئاخاوتندا هاوبه شن، له  ئه نجامیشدا 
زمانێكى سه ربه خۆ پێك دەهێنن(. )إبراهیم أنیس )2003: 13(، وه ك وتمان په یوه ندیى 
نـــێـــوان زار و زمـــــان، پــه یــوه نــدیــه كــى بــه شــه  بـــه  گـــشـــتـــه وه ، واتــــا )زمـــــان پــانــتــایــه كــى فــــراوان 
دیاریده كات، بەڵام زار پانتایه كى له و ته سكتره ، ئه گه ر زمان نه بێت زار دروست نابێت و 
هیچ زمانێك به بێ زار نابێت(. )به كر عومه ر عه لى و شێركۆ حه مه ئه مین )2006: 13( و 
پێچه وانه كه �سی دروسته ، واته  ئه گه ر زار نه بێت، زمانیش دروست نابێت، چونكه  زمان 

خۆی�سی له  بنه ره تدا زارێك بووه ، گه شه ی كردووه  و فراوانبووه ، به  هۆى زۆر هۆكاره وه  
كه  پاڵپشتی بوونه  بۆ ئه و گه شه سه ندنه  و جێگیریان كردووه  وه كو زمانێك، به م شێوه یه  
زمــان و زار بــه  تــه واوكــه رى یه كتر داده نــرێــت، پێشتر بــاس لــه وه  كــرا، كــه  په یوه ندییەكى 
تــونــدوتــۆڵ لــه نــێــوان زمـــان و زاردا هــه یــه ، بـــه ڵام ))زمــــان و زار لــه  ڕووى زانــســتــی زمــانــه وه  
پێنووسین و نووسینه وه ى  ڕێــى  له   له نێوانیاندا هه یه ، هــه ر زارێــك  گــه وره   جیاوازییه كى 
ڕێزمانه كه ى و دانانى فه رهه نگه وه  ده شێت له ئه نجامدا پله و پایه ى زمان په یدا بكات 
12(، هــه روه كــو چــۆن په یوه ندییه كى  و ببێته  زمـــان((. )ڕێــژنــه  معروف حوسێن )2010: 
توندوتۆڵ و ته واوكارى له نێوان زار و زماندا هه یه ، ئاواش له  چه ند ڕوویه كه وه  له یه كترى 
جیاوازن، له وانه ش: )بڕوانە: ئاریا یاسین ) : 32-34( و ئەو سەرچاوانەی لەوێ هاتوون(

بـــه ڵام زار ســنــووره كــه ى ته سكتره ،  1. زمـــان گشتییه  و ســنــوورى فــــراوان ده گـــرێـــتـــه وه ، 
كه واته  زمان لایه نێكى گشتی و سنوورێكى جوگرافیی فراوان ده گرێته وه ، به هۆیه وه  به  
هــه مــوو لایــه كــى وڵاتـــدا په لده كێ�سێ ، تــاڕاده یــه كــیــش هــه مــوو دیالێكته كان كــۆده كــاتــه وه ، 
بــه ڵام دیالێكت ناوچه یه كى ســنــوورى جوگرافیی دیــاریــكــراو ده گــرێــتــه وه ، واتــه  لایه نێكى 

تایبه تییه .
2. زۆرێك له  زمانه  وانان پێیان وایه ، زمان په یوه سته  به  بنه ماى له یه كترنه گه یشتن، به ڵام 
زمان په یوه سته  به  بنه ماى له یه كترگه یشتن، واته  ئه گه ر قسه كه رانى دوو زار له یه كتر 
بـــه ڵام ئــه گــه ر قــســه كــه رانــى زاره كـــان  ئـــه وا ئــه و دوو زاره  زمــانــێــك پێكده هێنن،  گه یشتن، 
له یه كتر نه گه یشتن، ئه وا هه ریه ك له مانه  به ره و ئاراسته ى زمانێكى سه ربه خۆ ده ڕۆن، 
به ڵام ئه م بنه مایه  زۆر سه ركه وتوو نییه  و ناكرێت به  پێوه رێك بۆ جیاكردنه وه ى زمان 
و زار، چونكه  هه ندێك له  ئاخێوه رانی زاره كانى زمانى كوردى باش له یه كتری تێناگه ن، 
وه ك ئه و تێگه یشتنه ى نێوان زارى كوردیى ناوه ڕاست و زارى كرمانجی، له لایه كى ترەوە 
ڕه نــگــه  ئـــه م پــێــوره  بــكــه وێــتــه  ژێـــر كــاریــگــه ریــى ئــاســتــی ڕۆشــنــبــیــرى بــه كــارهــێــنــه ران و جــۆرى 
ئاستی ڕۆشنبیریى  هــه رچــه نــده   جــیــاوازه كــان،  دیالێكته   به كارهێنه رانى  نــێــوان  تــێــكــه ڵاوى 
تاك به رز بێت و زیاتر تێكه ڵاویان هه بێت، یاخود خوێندنه وه ى هه بێت بۆ زاره كانى تر، 

هێنده  لێكتێگه یشتن ئاسانتر ده بێت.
3. بنه مای ناوداری و قبوڵكردن، به  باوه ڕی زمانه وانی كۆمه ڵایه تی ته نها یه ك جیاوازی 
له نێوان زمــان و زار هــه یــه ، ئــه ویــش ئــه وه یــه  زمــان نــاودارتــره ، هیچ خــه وش و له كه یەکی 
پێوه  نییه ، واته  كه س گله یی لێناكات، بەڵام زاری ناوچه یی له  ڕووی كۆمه ڵایه تییه وه  به  
چاوێكی تر سه یر ده كرێت، به تایبه تی كه  كه سێك ده چێته  ناوچه یه كی تر، ئه گه ر به  
زمــان )زمانی ستاندارد( قسه  بكات، به ئاسایی داده نــرێــت، بــەڵام ئه گه ر به  )زار( قسه  

بكات، ئه وا به ئاسایی دانانرێت.

4. زمان كۆى هه موو ئه و جیاوازیانه  ده گرێته وه ، كه  له نێوان زاره كانى زمانه كه دا هه ن، 
بەڵام زار له سه ر بنه ماى ئه و جیاوازییانه  دروست ده بێت، كه  له ناو زماندا هه یه .

٥. بــه  شــێــوه یــه كــى گشتی زمـــان بــۆ جــۆره كــانــى )زمـــانـــی نــووســیــن، زمــانــى ئــاخــاوتــن، زمــانــى 
شعرى،...تد( دابه ش ده كرێت، بەڵام زار ئه م جۆرانه  ده گرێته وه  )زارى ناوچه یى، زارى 

كۆمه ڵایه تى، زارى جوگرافى، زارى په تى، پیشه یى، ...تد(.
لــه لایــه ن به شێكى  بــه ڵام زار  لــه لایــه ن تێكڕاى دانــیــشــتــوانــه وه  به كارده هێنرێت،  6. زمــان 

دیاریكراوى دانیشتوانه وه  به كارده هێنرێت.
7. زمان ڕێنو�سی ستانده ر و ڕێزمانى هه یه  و له  فێرگه  و دامه زراوه كان و میدیاكان...تد 

به كارده هێنرێت، بەڵام زار مه رج نییه ، له  فێرگه  و دامه زراوه كان به كاربهێنرێت.
بـــه ڵام زار به رهه مێكى سروشتی  بــۆ داڕێــــــژراوه ،  پــان  8. زمـــان به رهه مێكى ده ســتــكــرد و 

ناوچه یه كى دیاریكراوه .
٩. بــه ریــتــانــیــیــه كــان جـــیـــاوازى نــێــوان زمــــان و زار لـــــه وه دا ده كـــــه ن، ئــــه وه ى لــه  نــووســیــنــدا 

به كاردێت زمانه ، ئه وه ى بۆ نووسین به كارناهێنرێت، زاره . 
10. جـــیـــاوازى چــڤــاكــى، هــه نــدێــك لـــه  زمـــانـــه وانـــانـــى بـــه هـــۆى ئـــه م پــێــنــاســه یــه وه  جـــیـــاوازى 
نێوان زمان و زاره كانیان ده ستنیشانكردووه ، كه  ده ڵێن: زمان به  هۆى ده ربڕینی گشتی 
نــه تــه وه یــه كــه ، بــەڵام زار شــێــوازى ده ربــڕیــنــی به شێكى نــه تــه وه كــه یــه ، كــه  بــه  هــۆى پچڕانى 

ناوچه كانیان و خزمایه تى و چه ند هۆكارێكى تر ئه و شێوازه یان گرتووه .
11. )دى سۆسێر( پێی وایه ، زمانه كان له  جۆره كانى سیسته مى فۆنۆلۆجى و سینتاك�سی و 
سیمانتیكى جیاوازییان له نێوانیاندا هه یه ، بەڵام زاره كانى جیاوازییان له  ئاستی ئاخاوتن 

و دیارده  زمانییه كاندایه .
12. زمان به پێی ڕە گه زى ئه ندامانى كۆمه ڵ ناگۆڕێت، به ڵام زار به پێی ڕه گه ز و جوگرافیا 

و دابه شبوونى چینه كانى كۆمه ڵگە دابه ش ده بێت.
13. جیاوازى به ستانده ربوون، زۆرێك له  زمانه وانان واى بۆ ده چن، كه  جیاوازى نێوان 
زمان و زار ته نها له  ڕووى ستانده ره كه وه یه ، واته  زمانه كه ش وه كو زاره كان زاره ، بەڵام 

به هۆى ستانداردبوونه وه  سیفه تى زمانى پێدراوه .

سێیەم/ فرەزمانی و فرەزاری:
     مەبەست لە فرەزمانی بەکارهێنانی زیاتر لە زمانێک، یان توانای قسەکردنی زیاتر لە 
زمانێک، جا پەیوەندی بە تاکێکەوە یان کۆمەڵگەیەکەوە هەبێت. لە فەرهەنگی وردی 

زمانەوانیدا، زاراوەی فرەزمانی بەم شێوەیە پێناسەکراوە:
1.کەسێکە کە زیاتر لە دوو زمان قسە دەکات.

2.تایبەتمەندی کۆمەڵگایەک کە زیاتر لە دوو زمان تێیدا بەکاردەهێنرێت.
زه قــتــریــن ئـــه و دیـــاردانـــه ى كــه  لــه ئــه نــجــامــى تــوێــژیــنــه وه  زمــانــه وانــیــیــه كــانــه وه  ده ركـــه وتـــووه ، 
هه مه جۆرى زمانییه ، واتــه  جیاوازى زمانى له  ناوچه یه كه وه  بۆ ناوچه یه كى تر، ئه گه ر 
)ده ســـه ڵات سیاسه تى پاندانان و تــوانــای بــڕیــاردانــى نه بێت، ئــه وا له  كۆمه ڵى فره زمان 
ئــه گــه رى دروستبوونى جه نگ و لێكترازانى  فــــره زاردا وڵات ده كــه وێــتــه  مه ترسییه وه  و  و 
پــایــه ى زمــانــه كــان تێكه ڵ ده بــن و زمانى  كۆمه ڵایه تى ســه رهــه ڵ ده دات، چونكه  پێگه  و 
دایـــك بــه  شــێــوازى جــیــاواز لــه لایــه ن تــاكــه كــانــه وه  ده نــرخــێــنــرێــت، ئـــه م ملمانێیانه ش به  
درێــژایــی مــێــژوو هــه بــووه  و تاکو ئێستاش بـــه رده وامـــه (. )ملیكة بــوخــاری، 2012: 222(. 
بــــەڵام )دى ســۆســێــر( پــێــی وایـــــه ، زمـــانـــه كـــان لـــه  ســیــســتــه مــى فــۆنــۆلــۆجــى و ســیــنــتــاكــ�ســی و 
سیمانتیكى جیاوازییان له نێوانیاندا هه یه ، بەڵام زاره كانى جیاوازییان له  ئاستی ئاخاوتن 
و دیارده  زمانییه كاندایه . واتە زار كۆى هه موو ئه و جیاوازانه یه ، كه  له  شێوه ى لێدوان 
ترى  كۆمه ڵه  خه ڵكێكی  له گه ڵ  نه ته وه یه كدا  له   هه یه   كۆمه ڵه  خه ڵكێكدا  ئاخاوتنی  و 
هـــه مـــان نــــه تــــه وه ، كـــه  هـــه ریـــه ك لــــه و زارانــــــه  تــایــبــه تــمــه نــدى ده نـــگـــســـازى و وشــــه ســــازى و 
ڕسته سازى خۆى هه یه ، به ڵام له  هه مان كاتدا به شێكه  له  زمانى نه ته وه یى ئه و خه ڵكه 

 و په یدابوونی�سی دیارده یه كى سروشتییه . 

"ئه گه ر زار نه بێت، زمانیش دروست نابێت
 چونكه  زمان خۆیشى له  بنه ره تدا زارێك بووه ،

 گه شه ی كردووه  و فراوانبووه  ``

ــیـــریـــى كــــۆمــــه ڵ لــــه  هـــه مـــوو  ــبـ ــنـ هــــەرچــــەنــــدە جــــیــــاوازیــــى زمـــــــان و جــــیــــاوازیــــى رۆشـ  
هه رێمێكدا دروســـت ده بــێــت، ئــه م جــیــاوازیــیــه ش پێی ده وتــرێــت زار یــان شـــێـــوه زار، واتــه  
هــه مــوو زمــانــه كــان بــه پــێــی شــوێــنــی جــوگــرافــى كــۆمــه ڵــێــك لــقــى لــێ ده بــێــتــه وه ، كــه  بــه  زار یــان 
شێوه زار ناوده برێن، بۆیه  زمان و زار جیاوازیان هه یه ، له گه ڵ ئه وه شدا زاره كان ده بنه  
هۆى ده وڵه مه ندكردنى فەرهەنگی زمانەكە. بۆیە هه ردوو زارى جوگرافى و كۆمه ڵایه تى 
پێكه وه  هۆكارن بۆ دروستبوونى زمانی ستاندارد، ئه مڕۆ به هۆى پێشكه وتنی ته كنه لۆجیا 
و جیهانگیرییه وه ، وایكردووه ، كه  سنوورى نێوان زار و شێوه زاره كان له  هه موو جیهان 
و زمانى كــوردیــدا نەمێنێت و بــەرەو تێكچرژان و تێكەڵبوون بــڕوات، بەمەش فــرەزاری 
یان فرەشێوەزاری دەتوانن ڕۆڵ لە كۆكردنەوە و یەكخستن و دانانی زاراوە كوردییەكان 
ببینن و فەرهەنگێكی كوردی_ كوردی بۆ زمانی ستانداردی كوردی و تەنانەت ماڵپەڕی 

وەرگێڕانی گۆگڵ دابنرێت.

ئەنجامەكان:
1-هـــەر زار و شــێــوەزارێــك بەپێی ژینگە و تایبەتمەندی خــۆی نــاو لــە شــتــەكــان دەنــێــت، 
لەنێوان  مــۆرفــۆلــۆژیــیــانــە  وشــە  و  فەرهەنگییانە  لێكسێمە  لــەو  زۆر  بەشێكی  بێگومان 
زارەكــانــدا هاوبەشن و بەكاردەهێنرێن، بۆیە دەتــوانــرێــت ســوود لــەو زاراوە و وشــانــە لە 

هەریەك لەو زارانە وەربگیرێت بۆ دەوڵەمەندكردنی فەرهەنگی ستاندارد.
2-پــێــویــســتــه  هـــه مـــوو هــه وڵــێــك بـــۆ بــه هــێــزكــردن و پێشخستنی زمـــانـــى ســـتـــانـــدارد بــدرێــت 
و لــه  ڕێــگــه ى )وه رگــێــڕان، دانـــان و ڕێكخستنی زاراوه ، به كارهێنانى لــه  بـــوارى خوێندن و 
راگه یاندن و نووسینی كتێب و ...تــد( پــه ره ى پێ بدرێت و بڵاو بكرێته وه ، چونكە زمانه  

جیهانییه كانیش هه ر به  هه مان ڕێگە بره ویان پێده درێت و خزمه ت ده كرێن.

سەرچاوەكان:
1-ئاریا یاسین عبداللە )2016(، پێكهاتەی ئاخاوتن و ڕەنگدانەوەی ناوچەیی لە شێوەزاری گەرمیاندا، 

نامەی ماستەر، كۆلێجی پەروەردە ـ زانكۆی گەرمیان.
2-إبراهیم أنیس )2003(، اللهجات العربیة، مطبعة  ابناء وهبة حسان، مكتبة  الانجلو المصریة.   

3-به كر عمر على و شێركۆ حه مه ئه مین )2006(، زارو شێوه زار، چاپخانه ی چوارچرا، سلێمانی.
4-جان بیرو   )2001(، اللسانیات، ت/ الحواس مسعودی و مفتاح بن عروس، دار الآفاق، سلسلة 

العلم والمعرفة. 
٥-ره فیق شوانى )2001(، چه ند بابه تێكى زمان و رێزمانى كوردى، چاپى یه كه م، ده زگاى توێژینه وه  و 

بڵاوكردنه وه ى موكریانى، چاپخانه ى وه زاره تى په روه رده ، هه ولێر.
6-ڕێژنه  معروف حوسێن )2010(، رِۆڵی شێوه زاره  كۆمه لآیه تییه كان له  ده وڵه مه ندكردنی فه رهه نگی 

كوردیدا، زانكۆی سه لاحه دین، كۆلێژی زمان. 
7-فردینان دی سوسور )1٩8٥(، محاضرات فی علم اللسان العام، ت/ عبدالقادر القنینی، افریقیا 

الشرق.  
8-حوسێن محه مه د عه زیز )200٥(، سه لیقه ی زمانه وانی و گرفته كانی زمانی كوردی، چاپی دووه م، 

چاپخانه ی كارۆ، سلێمانی. 
٩-عه بدولمه ناف رە مه زان ئه حمه د )200٩(، ئه تڵه �سی زمانی، زانكۆی سه لاحه دین.

10-محمد معروف فتاح )2010(، لێكۆڵینه وه  زمانه وانییه كان، چاپى یه كه م، چاپخانه ى رِۆژهه ڵات، 
هه ولێر.

11-ملیكة بوخاری )2012(، دور التنوع اللغوی فی تماسك هویات المجتمعات چد العولمة  الكونیة  
وانهیار اللغة  العالمیة، اعمال الملتقى الوطنی حول: التخطیط الغوی 3- 4- ٥ دیسمبر 2012، الجزء 

الثانی.   
نــورى عه بدوڵڵا )2016(، كاریگه ریى زمانه  دراوســێــكــان له سه ر شــێــوه زارى خانه قین،  12-نــه ســریــن 

نامه ى ماسته ر، سكوڵى زمان/فاكوڵتی زانسته  مرۆڤایه تییه كان، زانكۆى سلێمانى.
13-نعوم تشومسكى )200٩(، آفــاق جدیدة  فی دراســة اللغة  والعقل ، ت/ عدنان حسن، الطبعة  

الأولى، دار الحوار للنشر والتوزیع - سوریة. 

زمــانــی کـــوردی دەگــەڕێــتــەوە بــۆ گــروپــی زمــانــەوانــی "ئــیــنــدوئــێــرانــی"، کــە بەشێکە   
ناوچە جیاوازەکانی خۆرهەڵاتی  لە  ئیندوئەوروپی، هاوکات بوونی  لە خێزانی زمانەوانی 
ــــاوەی چــەنــد ســـەدەیـــەک لــەنــێــو جــوگــرافــیــای فــیــزیــایــی تــونــد و ژیــنــگــەی  نــــاوەڕاســــت بـــۆ مـ
سیاسیی نالەبار، بووە هۆکاری سەرەکی دابەشبوونی کوردی pra-language   بۆ چەن 
شێوەزارێکی جــیــاواز. ئــەم شــێــوەزارانــە بـــەردەوام لە دابەشبووندا بــوون، ئەمەش بووە 
هۆی دروستبوونی چەند شێوەزارێکی تری بچووک. ســەرەڕای �سێ گروپ لە شێوەزاری 
سەرەکی "باکوور یان کرمانجی، ناوەندی یان کــوردی سۆرانی و کــوردی بــاشــوور"، دوو 
زمانی تر یان شێوەزاری تر هەیە ئەوانیش زازا' زازاکی" و گۆرانن، کە لە بەشێک لە ناوچە 
دوورەکان لەنێو کەمەنەتەوە کوردی و بەشێک لە ناوچەکانی خۆرئاوا بەکاردەهێنرێت، 
بەشێوەیەک کــە بەشێک لــە پسپۆڕانی کـــوردی بــە بەشێک لــە زمــانــی کـــوردی هــەژمــاری 
ناکەن، ئەمە لەکاتێکدایە قسەکەرانی زازا و گۆران خۆیان بە بەشێک لە زمانی کوردی 

هەژمار دەکەن.
�سێ شێوەزار بوونەتە خاوەنی ئەدەبی خۆیان، کە دووان لەوانە کرمانجی و سۆرانییە 
ــیـــدان. کــێــبــەڕکــێــیــەکــە هــێــنــدەی تر  ــێــــوەزاری ســـەرەکـ و لـــە کــێــبــەڕکــێــی بــەدەســتــهــێــنــانــی شــ
بەهێزبووە بە تایبەتیش دوای ئەوەی هەریەکە لە دوو شێوەزارەکە خاوەنی سیستەمی 

توێژینەوەی: گیڤی تاڤادزێ
و: نەورۆز محەمەد* 

بڵاوبوونەوەی شێوەزارەکانی

 زمانی کوردی

 * بەکالۆریۆسی لە بەشی وەرگێڕانی زانکۆی سلێمانی خوێندووە.
- ماستەر لە لێکۆڵینەوەی وەرگێڕان لە زانکۆی چەرمۆ 

 بەدەستهێناوە.

- مامۆستایە لە بەشی وەرگێڕان لە زانکۆی جیهان سلێمانی

نووسینی جـــیـــاوازن، هــەرچــەنــدە ئــەم کێبەڕکێیە لــەنــێــوان ئــەو گــروپــانــەدا نییە، کــە لە 
هەرێمەکانی تردا دەژین بەڵکو لە ناوچەی کوردستانی بە نیمچە دەوڵەتداری، هەرێمی 
کــوردســتــانــی عـــێـــراق، کــە بــۆ یــەکــەمــجــار لــە مـــێـــژوودا بـــەدەســـت هـــات. ڕکــابــەریــیــەکــی لــەم 

شێوەیە چەسپاندنی گەورەترین کەمینە لە ڕۆژهەڵاتی ناوەڕاست ئاڵۆزتر دەکات.
وشە سەرەکییەکان: کرمانجی، سۆرانی، کوردی باشوور، گۆرانی، زازا

ــــی نــــاوچــــەکــــە دەژی و  ــتـ ــ ــــاوەڕاسـ ـــت، لــــە نـ ــ ـــاوەڕاســ ــ ــــورد لــــە ڕۆژهــــــەڵاتــــــی نــ ــ گــــەلــــی کـ  
دانیشتووانی خۆسەپێنن. ناوچەی نەتەوەیی کــورد/ کوردستان نزیکەی    3٥00000 
کـــم2 ]1[، کــە بــەشــێــک لــە تــورکــیــای مـــۆدێـــرن، ئـــێـــران، ســوریــا و عــێــراق پــێــک دێــــت، کە 
ناوەڕاست،  لە ڕۆژهەڵاتی  ناوچەیەکی گرنگی کوردنشین  ناوچەیەکی قەومیی،  لە  جگە 
ئەو ناوچەیەی بە درێژایی سنووری ئێران و تورکمانستان، بە�سی باکووری خۆراسانی 
باکوور و ئوستانەکانی خۆراسانی ڕەزەوی لە ئێرانە. کورد لە شارە گەورەکانی ڕۆژهەڵاتی 
ناوەڕاستیشدا دەژی و لە هەندێک دەوڵەتی تری ڕۆژهەڵاتی ناوەڕاست و دوای سۆڤیەت 

و ئەوروپی و ئەمریکای باکووردا ڕەوەندی گەورەی کورد هەیە.
ــــورد لــــە ڕۆژهــــەڵاتــــی  ــــارەت بــــە ژمــــــــارەی دانـــیـــشـــتـــووانـــی کــ ــــەبـ ــــەیـــــەک هـــەیـــە سـ ــــاری دژبـ ــیـ ــ زانـ
نـــاوەڕاســـت، کــە لــەنــێــوان 2٥ بــۆ 40 مــلــیــۆن کـــەس مـــەزەنـــدە دەکـــرێـــت. بــەپــێــی هەندێک 
داتــا، لە کۆتایی ســەدەی بیستەمدا 12-13 ملیۆن کــورد لە تورکیادا هــەبــووە. هەمان 
سەرچاوە پشتڕاستی دەکاتەوە، کە ٥-6 ملیۆن کورد لە ئێران و 3.٥ ملیۆن لە عێراق و 

0.8 ملیۆن لە سوریا لە هەمان ماوەدا ژیاون ]1: 308[.
دەریاچەی ورمێ )لە ئێران( لە ڕۆژهەڵاتەوە هاوسنوورە لەگەڵ ناوچەی نەتەوەیی کورد؛ 
ئەلجەزیرە )لە سوریا و عێراق( لە باشوورەوە؛ ڕیزبەندی ڕۆژهەڵاتی تۆرۆس )لە تورکیا( 
لە ڕۆژئــاواوە. سنووری باکووری ناوچەی نەتەوەیی کورد لە ئەنادۆڵی ڕۆژهەڵاتی تورکیا 

تا ڕادەیەک ناڕوونە و سنووری جوگرافیای فیزیکی ڕوون نییە.
لـــە تـــورکـــیـــادا زۆریـــنـــەی کــــوردەکــــان لـــە پــارێــزگــاکــانــی  نــاوچــەکــانــی بـــاشـــووری ڕۆژهــــــەڵات و 
ڕۆژهەڵاتی ئەنادۆڵ دەژین، کە بەزۆری نوێنەرایەتی زۆرینەی دانیشتوان دەکەن. جگە 
لەوەش بەشێک لە دانیشتوانی کورد لە هەرێمی ئەنادۆڵی ناوەڕاست و لە ناوەندەکانی 

شاردا دەژین.
لــە ئــێــران نــاوچــەی ســەرەکــی کــوردنــشــیــن بــە�ســی ڕۆژئـــــاوای وڵاتــەکــەیــە کــە زۆربـــەیـــان ئــەو 
پارێزگایانەن کە هاوسنوورن لەگەڵ تورکیا و بە�سی باکووری عێراق )هەرێمی کوردستان(. 

هەندێک لە کوردەکان لە سەدەی 17دا لە ناوچەی خوراسانی ئێران نیشتەجێ کران.
لە عێراقدا کورد بەشێوەیەکی گشتی لە بە�سی باکووری ڕۆژهەڵاتی خۆیدا نیشتەجێیە، 

هەرێمی  حکومەتی  لەلایەن  کە  بەدەستهێنا،  ڕاستەقینەی  خۆبەڕێوەبەرییەکی  لەوێدا 
کــوردســتــانــەوە حــوکــم دەکــرێــت )چــــوار پــارێــزگــا: پــارێــزگــای دهــــۆک، هــەولــێــر، سلێمانی و 

هەڵەبجە نزیکەی 47 هەزار کیلۆمەتر چوارگۆشە پێک دێنن(.
کورد لە ناوچەکانی باکووری ڕۆژهەڵات و باکووری ڕۆژئاوای سووریا نیشتەجێن، بەڵام 
دوای ســەرکــەوتــنــی لــە شـــەڕی دژی تــیــرۆریــســتــانــی “داعـــــش”، نــزیــکــەی تــــەواوی پــارێــزگــای 
حەسەکەیان گرتە دەست، هەروەها بەشەکانی باکووری پارێزگاکانی ڕەقە و حەلەب، 

ناوچەی ئۆتۆنۆمی دیفاکتۆ، کە پێی دەوترێت "ڕۆژاڤا"  لەوێ دامەزراند ]3[.
زمانی کــوردی سەر بە گروپی زمانەوانیی هیندۆئێرانییە، کە لە بەرامبەردا بەشێکە لە 
بنەماڵەی زمانەوانیی هیندۆئەوروپی. ژیان بۆ چەندین سەدە لە ناوچەیەکی بەرفراوانی 
ڕۆژهــەڵاتــی نــاوەڕاســت، کە ژینگەیەکی توندی فیزیکی و سیا�سی زاڵ بــوو، یەکێک بوو 
لە هۆکارە سەرەکییەکانی دابەشبوونی زمانیpra-language  کوردی بۆ چەند زمانێکی 
جــیــاواز یــان گــروپــی شـــێـــوەزاری: بــاکــووری )کــرمــانــجــی(، نــاوەنــدی )ســۆرانــی( و بــاشــووری. 
دوو زمانی تری کوردی هەن: زازاکی و گۆرانی، کە لەلایەن بەشێک لە فیلۆلۆژیستەکانی 
ئەوروپی و کوردەوە بە کوردی نازانرێت، بەڵام ئەو کەسانەی بەو زمانانە قسە دەکەن 
پێیان وایە کوردن ]2[. کەواتە، دەتوانین بەو ئەنجامە بگەین کە زمانی کوردی دابەش 

کراوە بەسەر بەشەکانی “1+1+3”.

"ژیان بۆ چەندین سەدە لە ناوچەیەکی
 بەرفراوانی ڕۆژهەڵاتی ناوەڕاست، 

کە ژینگەیەکی توندی فیزیکی و سیاسی
 زاڵی هەیە، یەکێکە لە هۆکارە سەرەکییەکانی 
دابەشبوونی زمانی کوردی بۆ چەند شێوەزارێک ``

ســــــــەرەڕای ئــــــەوەی بـــە�ســـی ســــەرەکــــی هـــەرێـــمـــی نـــەتـــەوەیـــی کــــــورد، شـــاخـــاویـــیـــە و   
ــنـــووردارە، بـــەڵام خــەڵــک لــەمــاوەی  بــەرکــەوتــن لــەگــەڵ نــاوچــە دوورە کــوردنــشــیــنــەکــان سـ
مێژووی خۆیاندا دەبوو لەنێوان دوو ئیمپراتۆریەتی دژ بە یەک یان زیاتردا بژین و هیچ 
لەبەر  سەربەخۆیی.  بەدەستهێنانی  بۆ  نــەبــووە  یەکگرتوویان  سیا�سی  و  فیزیکی  هێزێکی 
ئەم هۆکارانە، ئەو کەسانەی بە یەک زمان قسەیان دەکــرد، لە شوێنی ژیانی خۆیاندا 
قفڵ بــوون و زۆرێــک لە تایبەتمەندییە کولتوورییەکان )زمـــان، ئایین و هتد( لە ڕووی 

ناوچەییەوە جیاواز بوون.

گروپی شێوەزاری ناوەڕاست )سۆرانی( و باشوور، هەروەها شێوەزاری گۆران لە عێراق 
و ئێراندا بــڵاوبــوونــەتــەوە. بــەڵام گروپی شــێــوەزاری بــاکــووری )کرمانجی( بەربڵاوترینە  لە 
ناوچەکانی تورکیای بــاشــووری ڕۆژهـــەڵات و ڕۆژهــەڵاتــی ئــەنــادۆڵ، لــە تـــەواوی ناوچەی 
کوردنشینی سوریا و لە پارێزگای هەولێری عێراق قسەی پێ دەکرێت. جگە لەوەش ئەو 
زاراوەیەی باسکراوە لەلایەن ڕەوەندی کوردی قەفقازی باشوورەوە قسەی پێ دەکرێت، 
لە کاتێکدا زازاکی تەنها لە تورکیا بەکاردێت. زۆرترین ڕەوەندی کوردی قەوقازی باشوور 
لە ئەرمینیا دەژین، کە ژمارەیان نزیکەی ٥0-60 هەزار کەس بووە  لە کۆتایی سەدەی 

بیستەمدا ]1: 308[.
کرمانجی، بەربڵاوترین شێوەزاری بەکارهاتووە، کە زۆربەی کوردەکانی تورکیا )نزیکەی 
10 ملیۆن کەس( قسەی پێ دەکەن، هەموو کوردەکانی سوریا )ڕەنگە نزیکەی 1-٥.1 
ملیۆن کــەس(، بەشێک لە کۆمەڵگەی کــوردی عێراق )نزیکەی 1 ملیۆن و ٥00 هەزار 
کەس( و بەشێک لە کوردەکانی ئێران )نزیکەی ملیۆنێک کەس(، لەوانەش کۆمەڵگەی 
کـــوردی بــاکــووری ڕۆژهــەڵاتــی ئــێــران. کرمانجی لــەلایــەن ڕەوەنـــدە کوردییەکانی بــاشــووری 
قـــەوقـــازەوە قــســەی پــێ دەکــرێــت و لــە نـــاوەنـــدی شــارەکــانــی ڕۆژهـــەڵاتـــی نـــاوەڕاســـت وەک 
ئــەســتــەنــبــوڵ و دیــمــەشــق بـــڵاوبـــووەتـــەوە. جــگــە لــــەوەش کــرمــانــجــی لـــەلایـــەن بــەشــێــک لە 
ڕەوەنـــدی کــوردی لە یەکێتی ئــەوروپــا )فەرەنسا، ئەڵمانیا، سوید( قسەی پێ دەکرێت. 

ئەم شێوەزارە نزیکەی 6٥٪ی ئێتنۆکانی کوردی قسەی پێ دەکەن ]2.ل.31[.
کرمانجی، دابەش بووە بەسەر دوو گروپ لە شێوەزاری لاوەکی:

 1. بــادیــنــی لـــە پـــارێـــزگـــای دهــــۆک )عـــێـــراق( و پـــارێـــزگـــای هـــەکـــاری )تـــورکـــیـــا( و لـــە بـــاکـــووری 
ڕۆژئــــاوای پــارێــزگــای ئازەربایجانی ڕۆژئـــاوا )ئــێــران( و دەوروبــــەری شــارۆچــکــەی ورمــێ و لە 

بە�سی باکوورییدا بەکاردێت.
ــێـــوەزاری لاوەکــــی زیــاتــر دابــــەش دەکـــرێـــت بـــەســـەر: “کــورمــانــجــی  ــــی شـ 2. کــۆمــەڵــەی دووەمـ
ناوەڕاست” )لە ناوخۆی: ماردین، باتمان، دیاربەکر ئیلس، پارێزگای حەسەکەی سوریا و 
قەزای شەنگالی پارێزگای نەینەوای ئێزدینشینی عێراق، ڕۆژهەڵاتی موسڵ بڵاوبووەتەوە(، 
“ڕۆژئــاوای موسڵ کرمانجی” )لە: سوریا، باکووری حەلەب؛ غازی عەنتاب، ئادیامان، 
کەهرامانماراس و مەلاتیا ئیلس(، “کورمانجی باکوور” )لە: تونجەل، بینگۆڵ، موس، 
ئاگری، ئــەرزروم و قەرس بڵاوبووەتەوە، هەروەها لە ئێران، باکووری ورمێ و ڕەوەنــدی 

کوردی جۆرجیا و ئەرمینیا(.
کرمانجی لەلایەن گروپی ئایینی ئێزیدییەوە قسەی پێ دەکرێت، کە خۆیان بە نەتەوەیەکی 
جیا لە کورد – ئێزیدی دەزانن. سۆرانی تەنیا لە عێراق و ئێران بڵاوبووەتەوە، وا مەزەندە 
دەکــرێــت دەقــەکــانــی ســۆرانــی 200 ســاڵ دواتـــر لــە دەقـــی کرمانجی و گــۆرانــی نــووســراون، 

لـــەگـــەڵ ئــــەوەشــــدا ســـۆرانـــی وەک گــروپــێــکــی ســـەرەکـــیـــی شــــێــــوەزاری ئـــەدەبـــی بــاڵادەســتــی 
بەدەست هێناوە. سەرەڕای ئەوەی کرمانجی بە "ڕێنێسانس"ی خۆیدا تێپەڕیوە، سۆرانی 
هێشتا گروپێکی گەورەی شێوەزاری ئەدەبی ڕۆژنامەگەری، ڕادیۆ، پەروەردە و کارگێڕییە. 
ئەو باڵادەستییەش بەوە پاڵپشتی دەکرێت، کە سۆرانی لە هەرێمی کوردستانی عێراقدا 

بەکاردێت.
ســۆرانــیــش وەک کــرمــانــجــی بــەســەر چـــوار شـــێـــوەزاری لاوەکـــیـــدا دابـــەشـــکـــراوە: “بــابــانــی”، 
ــێـــراق( و دەوروبـــــــەری بـــەکـــاردێـــت؛ هـــەروەهـــا “هـــەولـــێـــری” لــە عــێــراق،  کــە لــە ســلــێــمــانــی )عـ
پارێزگاری هەولێر، نزیک شارۆچکەی ڕەواندوز و دەوروبەری بەکاردێت؛ “موکریانی” لە 
“موکریان”دا قسەی پێ دەکرێت؛ “ئــەردەلانــی” لە ئێران، لە شــاری سنە و دەوروبــەری 
ــێـــوەزاری لاوەکــــی یــەکــەم لــە عــێــراق  قــســەی پــێ دەکـــرێـــت. بــە پــێــی ئـــەم زانــیــاریــیــانــە دوو شـ
بەکاردێت، دوو شێوەزاری لاوەکی کۆتاییش لە ئێران بەکاردێت. بەڵام سەرەڕای هەموو 
ئەو فاکتەرانەی ســەرەوە، ئەو شێوەزارە لاوەکییانەی کە لە چوارچێوەی دەوڵەتێکدا 
بەکاردەهێنرێن، هاوشێوە نین، لە کاتێکدا “بابانی” و “ئەردەلانی” هاوشێوە دەردەکەون 
بــەو پێیەی بــاکــووریــیــن، و “مــوکــریــانــی” و “هــێــلــەری” وەک ئـــەوەی بــاشــوورن. “بــابــانــی” و 

“موکریانی” سەرچاوەی ستانداردن بۆ بنەمای سۆرانی.

"وا مەزەندە دەکرێت دەقەکانی زاری
 سۆرانی ٢٠٠ ساڵ دوای دەقی کرمانجی و

 گۆرانی نووسرا بێت، لەگەڵ ئەوەشدا
 سۆرانی وەک گروپێکی سەرەکیی شێوەزاری
 ئەدەبی، باڵا دەستی بەدەست هێناوە ``

ــێـــــوەزاری کــــــوردی بــــاشــــوور وەک ســــۆرانــــی تــەنــهــا لـــە ئـــێـــران و عــێــراق  گـــروپـــی شـــ  
بڵاوبوونەتەوە. ئەم زاراوەیە بە ئەندازەی کوردی باکوور یان کوردی ناوەڕاست چالاک 
نییە، بـــەڵام تــاکــو ئێستاش ســۆشــیــال میدیا و ڕۆژنــامــەگــەری بــەکــاری دەهــێــنــن. کــوردی 
باشوور چوار شێوەزاری لاوەکی هەیە: “کرماشانی”، کە لە شاری کرماشان و دەوروبەری 
بڵاوبووەتەوە؛ “گەڕوو�سی”، کە لە شارۆچکەی بیجاڕ و دەوروبەری بەکاردێت؛ “لەکی” – 
لە بە�سی باشووری پارێزگاکانی کرماشان و ئیام و لە بە�سی باکووری پارێزگای لوڕستان 
قسەی پێ دەکــرێــت؛ “فەیلی” لە هەندێک ناوچەی پارێزگاکانی ئیام و کرماشان و لە 

بە�سی باشووری کوردستانی عێراق بڵاوبووەتەوە.

بــۆچــوونــەکــان ســەبــارەت بــە نــاونــانــی گــۆرانــی دابـــەش بــــوون،  ســــەرەڕای ئـــەوەی لــەلایــەن 
هەندێک لــە فیلۆلۆژیستەکانی ڕۆژئــــاوا و کــــوردەوە شــێــوەزاری گــۆرانــی بــە زمــانــی کــوردی 
نــازانــرێــت، بـــەڵام ئــەو کــەســانــەی کــە قــســەی پــێــدەکــەن پێیان وایـــە کــــوردن. زمــانــەکــە لە 
بــە�ســی بــاشــووری ڕۆژئــــاوای پــارێــزگــای سنە لــە ئــێــران و لــە پــارێــزگــای هەڵەبجە قسەی پێ 
دەکرێت. گۆران )گۆرانی( خاوەنی کۆنترین ئەدەبیاتی هەموو شێوەزارە کوردییەکانە، کە 
مێژووەکەی بۆ سەدەی 16 دەگەڕێتەوە و زمانی ڕەسمی میرنشینی ئەردەڵان بووە– نیمچە 
نــاوەڕاســتــدا، کــە وەسیەتێکی ئیمپراتۆریەتی  لــە ســەدەکــانــی  کـــوردی  دەوڵــەتــی پاشایەتی 
فـــار�ســـی ســـەفـــەوی بـــوو. زۆرێــــک لــە قــســەکــەرانــی گــــۆران پـــەیـــڕەوی “یـــارســـانـــیـــزم”ن. دەقــە 

ئاینییەکانیان بە زمانی گۆرانی نووسراون.
"زمـــان"ێـــکـــی تـــری کــــوردی زازاکـــــی نــــاوی جــــۆراوجــــۆری هــەیــە و هــەنــدێــک لــە پــســپــۆڕان بە 
کوردی نازانن، بەڵام وەک گۆران، زازاکیش بانگەشەی ئەوە دەکەن کە کوردن. نزیکەی 
2-3 ملیۆن کــەس لــە تورکیا بــە شــێــوەزاری زازاکـــی قسە دەکـــەن. زمــانــەکــە بــەســەر �سێ 
شـــێـــوەزاری لاوەکــیــدا دابــەشــکــراوە: بــاکــوور، نـــاوەڕاســـت و بــاشــوور. شـــێـــوەزاری لاوەکــی 
ــێـــوەزاری  نـــاوەڕاســـت – لــە بینگۆل و دیــاربــەکــر  بــاکــوور لــە تــونــجــەل و ئــەرزیــنــجــان و شـ
هـــەروەهـــا  شـــێـــوەزاری بــاشــوور – لــە دیــاربــەکــر و لــە بەشێکی ئــورفــە بـــڵاوبـــووەتـــەوە. لە 
هەشتاکانی ســـەدەی ڕابـــــردووەوە ڕەوەنـــدی زازاکـــی زمـــان، دەستیان کــرد بــە پەرەپێدانی 
زمانی ئەدەبی و دروستکردنی فەرهەنگ و کتێبخانە و ڕۆژنامەگەری و تیڤی و سۆشیال 

میدیا و هەروەها سایتەکانی ئینتەرنێت.
بــەکــاردەهــێــنــن: کـــوردانـــی نیشتەجێی  شـــێـــوەزاری زمــانــی کــــوردی دوو سیستمی نــووســیــن 
تورکیا و سوریا ئەلفوبێی لاتینی بەکاردەهێنن، لەکاتێکدا زۆرینەی کوردانی دانیشتووی 
عێراق و ئێران ڕێنووسێکی دەستکاریکراوی فار�سی- عەرەبی بەکاردەهێنن. ئەم ڕاستییە 
دەبێتە ڕێگر لە پڕۆسەی یەکگرتنی نەژادی کوردی، بەو پێیەی نەبوونی یەک ئەلفوبێی 
هـــاوبـــەش گــرفــت دروســـــت دەکـــــات، چــونــکــە تــەنــانــەت ئـــەگـــەر مــــرۆڤ بـــڕیـــاری فــێــربــوونــی 
شێوەزاری نوێش بدات، ناچار دەبێت فێری ڕێنووسێکی نوێ بێت. کورد بەدرێژایی مێژوو 
پانزەهەمەوە  لە ســەدەی  داوە.  نووسینی جــۆراوجــۆری  بەکارهێنانی سیستەمی  هەوڵی 
تا بیستەکانی ســەدەی ڕابــردوو، سیستەمی نووسینی فار�سی- عەرەبییان بەکارهێناوە،  
هەندێک لە کــوردەکــان )لــە بنەڕەتدا کــورد و ئێزیدی و ئــەرمــەن( هەوڵێکیان هەبوو بۆ 
لــە بیستەکانی ســـەدەی ڕابـــــردوودا. زۆربـــەی کــوردەکــان  ئــەرمــەنــی  بەکارهێنانی ئەلفوبێی 
ئــەمــەش بەهۆی  کــــردووە،  ئەلفوبێی لاتینی  بــە بەکارهێنانی  لــە ســاڵــی 1٩27 دەســتــیــان 
چــاکــســازیــی ئــەلــفــوبــێــی تـــورکـــیـــاوە بــــووە کـــە مــســتــەفــا کـــەمـــال ئـــەتـــاتـــورک ئــەنــجــامــی داوە. 
ڕەوەندی کوردی جۆرجیا و ئەرمەنستان لە ساڵی 1٩4٥ هەوڵیان دا ڕێنوو�سی سیریلیک 



 ......................................................................................................................................................................................................................................................

.........................................................................................................................................................................................................................................................

ژمارە )٤(، بەهارى ٢٠٢٤ گۆڤاری زمانەوانی

97

بەکاربهێنن، بەڵام ئەم بیرۆکەیە بە شکستخواردوو هەژمارکرا، لە ساڵی 1٩٩1ـەوە کە 
کورد و ئێزیدی دەستیان بە کۆچ کرد بۆ ئەوروپای ڕۆژئاوا.

"هەرچەندە کرمانجی بە "ڕێنێسانس"ی
 خۆیدا تێپەڕیوە، بەڵام سۆرانی هێشتا 

گروپێکی گەورەی شێوەزاری ئەدەبی ڕۆژنامەگەری،
 ڕادیۆ، پەروەردە و کارگێڕییە. ئەو باڵادەستییەش 

دەگەڕێتەوە بۆ ئەوەی کە سۆرانی لە هەرێمی 
کوردستانی عێراقدا بەکاردێت ``

ئەلفوبێی لاتینی لە تورکیا و سوریا و فار�سی-عەرەبی لە عێراق و ئێران لە کۆتاییەکانی 
بە پرسەکانی هەڵبژاردنی  پەیوەست  ناکۆکی  دامــــەزران.  ڕابــــردوودا  بیستەکانی ســەدەی 
یـــەک ئــەلــفــوبــێــی هـــاوبـــەش لــە ســاڵانــی شــەســتــەکــانــەوە دەســتــی پــێ کـــــردووە، هــەرچــەنــدە 
دۆخەکە لە عێراقدا لە هەمووی ئاڵۆزترە. هێشتا دوو بەرەی سەرەکی "بەرەی لایەنگری 
ــــاون. هــەڵــوێــســتــی یـــەکـــەم لـــەلایـــەن کــرمــانــجــی  لاتــیــنــی" و "لایـــەنـــگـــری فـــار�ســـی- عـــەرەبـــی" مـ
ئــەم گروپە شــێــوەزارە  بــەو پێیەی ئەلفوبێی لاتینی بۆ  زمانەکانەوە پشتگیری دەکــرێــت، 
بەکارهاتووە و لەلایەن کــوردانــی دانیشتووی تورکیا و سوریا و بەشێک لە کوردەکانی 
ئـــێـــران و هــــەروەهــــا بــــاشــــووری قــــەوقــــاز و بــەشــێــک لـــە ڕەوەنــــدەکــــانــــی یــەکــێــتــیــی ئـــەوروپـــا 
پاڵپشتی دەکرێت کە  نزیکەی �سێ لەسەر چــواری تــەواوی نــەژادی کــورد پێک دەهێنن. 
لەلایەن گروپێکی بچووکترەوە پشتگیری دەکرێت: زۆرینەی کوردانی  تر  بۆچوونەکەی 
عێراق و ئێران و بەشێک لە ڕەوەندی ئێرانی و عێراقی، کە لە ئەوروپا و ئەمریکای باکوور 
نــووســەر و شاعیر و ئەکتەر و مامۆستای کورد  نیشتەجێن، لەساڵی 2012دا )471( 
واژۆیــــان لــەســەر داواکــاریــیــەک کـــرد، کــە لــە بــانــگــەوازێــکــدا بــۆ پــەســەنــدکــردنــی ئەلفوبێی 
فار�سی- عەرەبی وەک ڕێنوو�سی فەرمی بۆ هەرێمی کوردستانی عێراق ڕەوانەی پەرلەمانی 
کــوردســتــانــی عــێــراق کـــرا، بـــەڵام بــێ وەڵام مــایــەوە، وەک داواکــاریــیــەکــی تــر کــۆکــرایــەوە بۆ 
هــەڵــوەشــانــدنــەوەی یەکەمیان. داواکــاریــیــەکــەی تــر لــەلایــەن )472 ( کەسایەتی گشتی 

کرمانجی زمان واژۆ کراوە، بۆیە هێشتا کێشەکە چارەسەرنەکراوە. ] 2:31[.
ڕۆڵــــی کــرمــانــجــی پــەرەیــســەنــد بــەهــۆی چــالاکــیــیــە ســـەربـــازی و ســیــاســیــیــە بــەردەوامــەکــانــی 
ـــەرزبــــوونــــەوەی بــــەرچــــاوی چــالاکــیــیــە هــاوشــێــوەکــانــی کـــوردەکـــانـــی  کـــوردەکـــانـــی تــورکــیــا و بـ
سووریا، کە لەساڵی 2012ـــەوە دەستی پێ کرد، کاتێک گروپی سەربازییان پێک هێنا و 

بادینی  ئۆتۆنۆمی دیفاکتۆیان دامــەزرانــد. لەگەڵ بەرزبوونەوەی ڕۆڵــی کرمانجی، گرنگی 
)ژێر شێوەزاری عێراقی کرمانجی( بەرز بووەوە. جگە لەوەش زۆرێک لە سۆرانی زمانەکان 
وایانزانی ئەلفوبێی لاتینی بۆ شێوەزاری خۆیان ئاسانترە. لەلایەکی ترەوە، ژمارەیەکی زۆر 
لە سۆرانی زمانەکان، کە ئەلفوبێی فار�سی– عەرەبی بەکاردەهێنن، هەستیان بەوە کرد 

دەتوانن باڵادەستی خۆیان لەدەست بدەن، کە سۆرانیی دەیان ساڵە هەیبووە.
ئەنجام

وەک چـــۆن زمـــانـــی کـــــوردی لـــق و پــۆپــی زۆری هــەیــە و لـــەســـەر خــاکــێــکــی گـــەورە   
بــڵاوبــوونــەتــەوە، زەحــمــەت دەبــێــت بــۆ قــســەکــەران لــەســەر یــەک زاراوەی ســەرەکــی ڕێک 
ــانــــەوە قــســەی پێ  بـــکـــەون. هـــەرچـــەنـــدە کــرمــانــجــی لـــەلایـــەن زۆربــــــەی نــوێــنــەرانــی نــــەژادەکــ
دەکرێت، بــەڵام سۆرانی باڵادەستی سیا�سی خۆی هەیە و هــەردوو گروپی شێوەزارەکە 
بەکاردەهێنن،  ئەلفوبێی جــیــاواز  لــەوەش  ئەدەبیاتی دەوڵــەمــەنــدی خۆیان هەیە، جگە 
ئەمەش وای کـــردووە کێبڕکێکانیان بێ ئــیــرادە بن و ســـەرەڕای ئــەوەی کە شــێــوەزاری تر 
بەو شێوەیە چالاک نین، بەڵام پێگەی بچووکتریان هەیە و بەو پێیەش گرینگی خۆیان 

هەیە.

سەرچاوەکان:

Georgian(. 

Vienna. 
3. Balanche F. )2016( Rojava’s sustainability and the PKK’s regional strategy. Lion; 
Washington. D.C.

نووسین:  پ.ی.د. سه عید محه مه د به رزنجی

محه مه دی مه لا كریم؛ هزرێكی 
هه ڵكشاو له  زمان و ئه ده بی كوردیدا

ــتـــه كـــردن و ســـه لـــیـــقـــه  و  كــــاكــــه  حــــه مــــه ی مـــــه لا كــــه ریــــم پــێــویــســتــی بــــه  هـــه ڵـــوێـــسـ  
به تایبه ت كه سێكی وه ك كاكه   كــوردی هه یه ،  بــواری ڕۆژنــامــه وانــیــی  شاره زاییه كی زۆری 
حه مه  به �سی زۆری ته مه نی بۆ ڕۆژنامه وانی كوردی ته رخانكردووه ، زیاتر له  )٥0( ساڵ 

ئه زموونی به رده وام و دانه بڕاوی هه یه .
نرخاندن و مێژووی كاروبه رهه مه كانی زۆر باس و خواست هه ڵده گرێت، كارێكی سه رپێیی 
و ئاسان نییه ، مایه ی وه ستانه وه  و لێڕامان و به دواداچوونی ورد و گشتگیره ، شانبه شانی 
باڵاده ستی، له ده ست ڕاگه یشتن به  ئه رشیف و مێژووی گۆڤار و ڕۆژنامه كانی ڕابردوو، 
تاکو ئاسانتر په ی به  خه زێنه  نه بڕاوه كانی مێژووی گه شاوه ی ببرێت، له م وتاره  كورته دا 
نامه وێت به  وردی ڕۆچینه  قووڵایی و ناخی كاره  ناوازه كانی كاكه  حه مه ، چونكه كات و 

شوێن مه ودا نادات.

محه مه دی مه لا كه ریم ده ستێكی هه میشه  سه وز، قه ڵه مێكی به توانا و هۆشمه ندانه یه  
له بواری توێژینه وه ی زمان و شیعریی كاسیكی كوردیدا، له ده سته  هه ره  سپی و باڵاكانه . 
له  بیروبۆچوونی فیكری و نووسینی ره خنه گرانه دا خاوه نی دیدی ڕووناك و هه ڵوێستی 
پــێــشــكــه وتــنــخــوازانــه ی خــۆیــه تــی، هـــه ر لـــه ســـه ره تـــای ژیــانــیــیــه وه  بــه گــیــانــی ئـــازادیـــخـــوازی و 
نووسیویه تی  هــه ژاره كــانــی گه له كه یه وه   و  ڕه وای چینی چــه وســاوه   مافی  لــه   به رگریكردن 
و ڕووی ڕاسته قینه ی داگیركه ر و كۆنه په رستانی ده رخستووه . له و پێناوه شدا توو�سی 
گــه لــێــك گــرفــتــی ژیـــان و به ته نگهێنان و زیــنــدانــیــكــردن هـــاتـــووه ، بـــه ڵام هــه رگــیــز ڕووی له 

 خه باتی شۆڕشگێڕانه ی خۆی وه رنه گێڕاوه  و له  ڕیزی نه ته وه كه ی دوانه كه وتووه .
ئه م قه ڵه مه  باڵازراڤه ، چ خۆی چ بنه ماڵه كه ی هه میشه  ماندوونه ناسانه  له  سۆراخی 
ئه و ده ستنووسه  تۆز له سه رنیشتوانه وه  بوون، كه  له  تاق و میحرابی مزگه وته  دووره  
ده سته كان و لای خه ڵكانی ته ریك و په ناكه وته دا ده ستیان خستووه  و له نێو په راوێزی 
نیمچه  كــوژاوه  و حاشیه ی چــه وت و چێڵدا زانیارییه كانیان ســاغ كــردووەتــه وه  و مانای 
نــوێــیــان دۆزیـــــوه تـــــه وه . هـــه ربـــۆیـــه  یــه كــێــك لــــه و پــێــنــاســانــه ی مـــرۆڤـــیـــان پـــێ ده نـــاســـرێـــتـــه وه ، 
پــیــاوه  پشوو درێـــژه  كاكه  حه مه یه ، چ لــه  كــاری نووسین  هه ڵوێسته كانێتی، ئــه ویــش ئــه و 
و وه ڵامدانه وه ی و چ له  یارمه تیدانی توێژه ران و خوێندكارانی خوێندنی باڵای ماسته ر 
و دكــتــۆرا له  نـــاوه وه  و ده ره وه ی وڵات، هــه ر كه سێك داوای یارمه تی لێ بكردبا، له كاتی 
پێویستدا، نه ك هه ر یارمه تی ده دا، به ڵكو له سه ر ئه رك و خه رجی خۆی هه موو جۆره  
ســه رچــاوه یــه كــی كــه وتــبــا بـــه رده ســـت لــه هــه ر شوێنێك بـــا، یـــان وێــنــه ی لــه بــه ر ده گـــرتـــه وه ، 

یانیش به  خه ته  خۆشه كه ی خۆی بۆی ده نووسیه وه  و بۆ ئه و كه سه ی ده نارد.
جگه  لــه وه ش محه مه دی مــه لا كه ریم كوردێكی به هه ڵوێست و بوێر و به خشش بوو، 
یه كێك له  ئاواته كانی دروستبوونی ده وڵه تێكی كوردی یه كگرتوو بوو، له  شیعرێكدا له 

 گۆڤاری هیوا به ناوی )به ڵام دڵنیام( ده ڵێت: 

ئه ترسم بمرم، نه گه م به هیوای پیرۆزی ژینم
كوردستانێكی یه كگرتووی ئازاد به چاو ببینم

گه وره ی وڵات بن پاڵه  و جووتیار و ڕۆشنبیرانی
ئیشیان ته رخان بێ بۆ ئاسایش و بۆ كامه رانی

به ڵام قه یناكا منیش نه یبینم ماده م دڵنیام
رۆژێ له ڕۆژان هیوای خه یاڵم ئه گاته  ئه نجام

كوردستانێكی جوانتر له مه ی من دێته  سه ر ڕووی كار
خه ڵكی تیا ئه ژین به كامه رانی و ئاشتیی پایه دار

هــه ر بــۆیــه  مــحــه مــه دی مــه لا كــه ریــم نــاو و ناوبانگی زۆر لـــه وه  گــه وره تــره  لــه م پرۆفایله دا 
بــه خــوێــنــه رانــی بناسێنین، بـــه ڵام ئـــه م قــه ڵــه مــه  گـــه وره یـــه  پــڕ لــه  ئــه ده بــیــاتــه  كــوردیــیــه مــان 

له هزردا به گه وره یی بمێنێته وه  فه رامۆ�سی نه كه ین.

"حەمەی مەلا کەریم له  بیروبۆچوونی 
فیكری و نووسینی ره خنه گرانه دا، خاوه نی دیدی

 ڕووناك و هه ڵوێستی پێشكه وتنخوازانه ی خۆیه تی ``

جگه  له وه ش له  گۆڤاری )رۆڤار( ژماره  67 شێركۆ بێكه س له  شیعرێكدا به ناوی )ته ون(؛ 
بۆ كاكه  حه مه ی هه رمێ گوڵاویی! ده ڵێت: 

هه ورامان كوڕی شاخه  و
سیاچه مانه  كچی باخه  و

له م دووانه یه یش نه وه ی شیعر و په خشان كه وتنه وه 
له  دار گوێزێكی نوورانیش ))مه لای عه بدولكه ریمی موده ریس(( كه وته وه 

له ویش كۆمه ڵێ دره ختی ڕووناكبیر
كه  یه كێكیان حه مه ی مه لا كه ریمی هه رمێ گوڵاویی بوو!

بنه ماڵه یه ك له  مۆم
كاتێ مۆم ئه بێ به  قه ڵه م و
قه ڵه میش له ناو مۆمدان

خۆشه ویستی زمانی كوردیدا ئه توێته وه .
ته مه نێك له  ئارەقه ی شین و مۆری

زه نگۆڵ زه نگۆڵ
وه ختێ ئارەقه  ئه بێ به  وشه  و

وشه ییش ئه بێ به  دڵۆپه ی نێوان
بیرو په نجه  و به سه ر ته وێڵی

په ڕه  كاغه زدا ئه تكێته وه 
حه مه ی مه لا كه ریم

ئه و ناوه ی نیو سه ده  زیاتر
له  زاری زمانی كوردیدا نوقڵه .

له سه ر ته خته ی نووسین و
پۆله كانی فێركردندا ته باشیره  و

له  كوژاندنه وه ی دێڕه كاندا و
بۆ نووسینه وه ی ڕسته یه كی جوانتر

ته خته سڕه 
ئه و هه ڵوێسته ی نیوسه ده  زیاتر

))بیاره ((ی به فره !

بۆیه  ده بێت جیاوازییه كانی ژیان و ڕابردووی گه له كه مان، وامان لێبكات زیاتر   
ڕوویه كی ڕووناك و ڕۆحێكی زیندوو بین بۆ خزمه تكردن. له ئاستی دڵسۆزی وه فای ئه و 
مرۆڤه  دیار و هه ڵكه توانه مانه وه  بێت. چونكه  كاكه  حه مه  فه رهه نگی زمانی كــوردی و 
گوڵدانی چرای كه لام و تاڤگه یه ك له  وشه  و مه شخه ڵێ بوو له  تاریكیدا، له ڕووی زمان 

و ئه ده بی كاسیكیدا ده دره وشایه وه ، با ڕێچكه كه ی ون نه كه ین.

"حەمەی مه لا كەریم هە ر له سه ره تای
 ژیانییه وه  به گیانی ئازادیخوازی و به رگریكردن 
له  مافی ڕه وای چینی چه وساوه  و هه ژاره كانی 

گه له كه یه وه  نووسیویه تی و ڕووی ڕاسته قینه ی
 داگیركه ر و كۆنه په رستانی ده رخستووه  ``

ژیاننامەی محه مه دی مه لا كه ریمی مودەریس
له  1٩31/8/14 له بیاره  له دایكبووه . تاکو ساڵی 1٩٥2 هه ر له  بیاره  بوو. پاشان   
هاتووه ته  سلێمانی. له ساڵی 1٩٥4 خوێندنی مه لایه تی تــه واو كــردووه . بــه ڵام ئــاره زووی 
مه لایه تی نه بووه ، هه ر له و كاته وه  كه  له  بیاره  بووه  ئــاره زووی ڕۆژنامه نووسیی هه بوو، 
له گه ڵ مامۆستا گۆرانیش  ئاشنایه تی  كـــردووه  و  به  زمانی عــه ره بــی  به  نووسین  ده ستی 

په یداكردووه .
له ساڵانی 1٩47-1٩48 ئاشنایه تی له گه ڵ ئه ده بیاتی حیزبی شیووعیدا په یداكردووه ، 
ــیــــژنــــه ی ئــــاشــــتــــیــــخــــوازی ســـلـــێـــمـــانـــی بـــــــــووه . لــه   ــاڵــــی 1٩٥3 ـــــــوه  ئـــه نـــدامـــێـــكـــی كـــــــــارای لــ لــــه ســ
 1٩٥4/11/17 گیراوه  و پاشان به كه فاله ت ئازادكراوه ، له  مانگی نیسانی ساڵی 1٩٥٥دا 

گیراوه ته وه  به تۆمه تی شیووعیه ت و حكومی دووســاڵ زیندانی دراوه ، له ساڵی 1٩٥6دا 
مـــــاوه ی چـــاودێـــریـــیـــه كـــه ی پــۆلــیــ�ســی تـــــه واو ده بـــــێ، ده بـــرێـــتـــه وه  بـــۆ ســلــێــمــانــی، ئــــه م مــــاوه ی 
گیرانه ی له  گرتووخانه ی گشتی به غداد و ڕوومادی به سه ربردووه  و له  سه ره تای ساڵی 
ـدا حوكمی پێنج ساڵ زیندانی و �سێ ساڵ چاودێری پۆلی�سی ده درێ به سه ردا،   1٩66
پاش �سێ ساڵ له  زیندان ڕزگاری ده بێ، به ڵام چاودێری پۆلی�سی هه ر به سه ره وه  ده بێ تا 
كووده تای 17ی ته مووزی 1٩68 كه  له  زیندان ده رده چێ له  هه ردوو ڕۆژنامه ی )التأخی و 
برایه تی(دا داده مه زرێ و ده ستبه كار ده بێ، ماوه یه ك ئه م دوو رۆژنامه یه  ده وستێ، پاش 
ده رچوونی ڕێكه وتنامه ی 11ی ئایاری 1٩70 ده گه ڕێته وه  بۆ التأخی و برایه تی، له گه ڵ 

دامه زراندنی كۆڕی زانیاری كورددا ده چێته  كۆڕ و تاکو ساڵی 1٩78 له وێ ده مێنێته وه .
لــه ســاڵــی1٩73دا بــه غــدا به جێ ده هێڵێ و ده چــێ بــۆ مۆسكۆ بــۆ فێربوونی زمــانــی روو�ســـی. 
لــه پــاش شــۆڕ�ســی 14ی تــه مــووز، ده ركـــردنـــی گــۆڤــاری )شـــه فـــه ق(ی پــێ ســپــێــرراوه  و تاکو 

سه ره تای 1٩٥٩ به رپر�سی بووه  و شه ش ژماره ی لێ ده ركردووه .
بــه شــداربــووه  لــه  ده ركـــردنـــی رۆژنـــامـــه ی )ئـــــازادی( لــقــی كــوردســتــانــی حــزبــی شیوعیی تاکو 
له ساڵی 1٩61دا داخـــراوه . پــاش كــووده تــا و تاکو گیرانه وه ی له  1٩64/7/14دا بێ كار 

ماوه ته وه .
له ساڵی 1٩78دا خۆی له سه ر سه ندیكای ڕۆژنامه نووسان خانه نشین ده كــا و ئیتر له  

هیچ ڕۆژنامه یه كدا كار ناكات.
ــتــــان  ــــاش گــــواســــتــــنــــه وه ی ڕۆژنـــــــامـــــــه ی )الاتــــــــحــــــــاد(ی یـــه كـــێـــتـــیـــی نـــیـــشـــتـــمـــانـــیـــی كــــوردســ ــــه پـ لـ
ـــی دیـــمـــوكـــراتـــی  ــارتـ ــــی پــ ــتــــأخــــی(ـ ــتــــنــــه وه ی )الــ ـــاش گــــواســ ــه پـ لــــه  ســـلـــێـــمـــانـــیـــه وه  بــــۆ بــــه غــــدا و لــ
كوردستانیشه وه  له  هه ولێره وه  بۆ به غدا، هه فته ی جارێك له  هه ر یه كێكیاندا وتارێكی 
نووسیووه ، كه  )الاتحاد(یش له  سلێمانی ده رده چـــوو، جاروبار به ناوی خــوازراو وتاری 
بــۆ ده نــــوو�ســــی. لــه پــێــش گـــه ڕانـــه وه یـــه وه  لــه  بـــه غـــداوه  بــۆ سلێمانی لــه  2006ـــــــدا، لــه پــاش 
گه ڕانه وه یه وه  تاکو ئه م نه خۆش كه وتنه ی له ساڵی 200٩ـدا، هه فته ی جارێك وتارێكی 
ــــدا پــاش وه فــاتــی بــاوكــی لــه  بــه غــداد و  لــه  ڕۆژنــامــه ی )ئــاســۆ(ـــدا بـــڵاوده كـــرده وه . لــه  2006ـ

به خاكسپاردنی له وێ، ماڵی هاتووه ته وه  بۆ سلێمانی.
ــیــــاری )كــــوردســــتــــان(ه . له  ــــۆڕی زانــ ــــوردی كـ ــــارای ئــه كــادیــمــی كــ لـــه  2007ـــــــــه وه  ئـــه نـــدامـــی كــ
 )200٩/4/14(ـه وه  نه خۆش كه وتووه ، تاکو ئێستا خاوه نی زیاتر له  30 كتێب و نامیلكه یه  
لـــه  بـــه �ســـی زۆری گـــۆڤـــار و ڕۆژنـــامـــه  كــوردیــیــه كــانــی عــێــراقــدا بــه رهــه مــی بــــڵاوكــــردووەتــــه وه . 
وتــاری نووسراو و وه رگێڕاوی له  چه ندین گۆڤاری لوبنان و سووریا دا بڵاوكردووەته وه ، 
مــخــابــن نــه خــۆشــیــه كــه ی كـــاكـــه  حـــه مـــه  وه ك ســـێـــبـــه ره كـــه ی هــه مــیــشــه  بـــه  دوایـــەوەیـــه تـــی 
له كۆڵی نابێته وه  له  ڕۆژی 11/ئــازاری 2017 بۆ یه كجاری ماڵئاوییی لێ كردین و هه ڵاڵه  
و چــنــووری بــه ركــه مــه ری شاخه كانی هــه ورامــان هــه ڵــوه ری و ڕووی لــێ وه رچــه رخــانــدیــن و 

ئاوڕی لێ نه داینه وه .





فەرهەنگی زمانەوانی

مــردنــی زمـــان ئــامــاژەیــە بــۆ ئـــەو پــرۆســەیــەی کــە زمــانــێــک لـــەلایـــەن هـــەر تاکێکی   
ــــدووەوە  لـــە قـــســـەکـــردن دەوەســــتــــێــــت. ئـــەمـــەش دەتـــوانـــێـــت وردەوردە یــــان لــەنــاکــاو  ــنــ ــ زیــ
ئاماژەیە بۆ کۆتایی هاتنی زمانێک، کە لە پەیوەندییەکانی ڕۆژانـــەدا بەکار  ڕووبـــدات و 
دەهــێــنــرێــت، هـــەروەهـــا دەکــرێــت بڵێین مــەرگــی زمـــان کۆتاییهاتنی زمــانــێــکــی دیــاریــکــراوە لە 

پراکتیزە کولتووری و کۆمەڵایەتییەکاندا. 
مردنی زمان کاتێک ڕوودەدات، کە زمانێک دوا قسەکەری ڕەسەنی خۆی لەدەست بدات 
و لەناو بچێت. ئەم پرۆسەیە بە شێوەیەکی گشتی وردەوردە ڕوودەدات، زۆرجار بەهۆی 
فشارە کۆمەڵایەتی، ئابووری یان سیاسییەکانەوە ئەم کردەیە ڕوودەدات. ئەم پرۆسەیە 
بریتییە لــە کــەمــبــوونــەوەی ژمـــارەی قــســەکــەران گواستنەوەی نــێــوان نــەوەکــانــی زمانەکی 
دیاریکراو. فاکتەرەکانی وەک جیهانگیری، شارنشینی و پەراوێزخستنی کەمینەکان زیاتر 
لاوازی زمــانــە کــەم قــســەپــێــکــراوەکــان خــراپــتــر دەکــــەن. کاتێک دوا قــســەکــەرانــی زمانێک 
دەمرن و زمانەکە لە پەیوەندی ڕۆژانەدا بەکارنەهێنرێت، ئیدی وردەوردە بە شێوەیەکی 

کاریگەر زمان دەمرێت و ئاسەواری نامێنێت.
کاریگەری مردنی زمان لە لەدەستدانی پەیوەندیکردن زیاترە؛ چونکە زمان نوێنەرایەتی 
ــاوازە، زانــیــاری  نــ بێبەشییەکی قــووڵــی کــولــتــووری و فیکری دەکــــات. زمــانــەکــان جیهانبینی 
نەریتی و ناسنامە کولتوورییەکان لەخۆ دەگــرن. لەناوچوونیان بە واتــای لەدەستدانی 
ــــەن کـــە زۆرجــــــار بـــە هــیــچ فــۆرمــێــکــی تر  ــیــــی و حــیــکــمــەتــی ڕەســ فــۆلــکــلــۆر و مـــێـــژووی زارەکــ
بەڵگەدار نین. جگە لەوەش زمانەوانی وەک بوارێک زەرەرمەند دەبێت، بەو پێیەی هەر 
لــەبــارەی ناسینی مــرۆڤ و پێکهاتە کۆمەڵایەتییەکان و ئەو  نـــاوازە  تێڕوانینێکی  زمانێک 
ڕێگایانەی کە ئێمە هەستی پێ دەکەین، کارلێک لەگەڵ جیهاندا دەکەین. هەوڵەکان بۆ 

 م.ی. عەزیز ڕەئووف

مەرگی زمانیی

زیندووکردنەوەی زمان بریتین لە بەڵگەنامەکردن، پەروەردە و بەشداریکردنی کۆمەڵگە 
بۆ دڵنیابوون لەوەی ئەم گەنجینە زمانەوانییانە بۆ نەوەکانی داهاتوو دەپارێزرێن.

مێژووی مردنی زمان لەگەڵ مێژووی بەرفراوانی کۆچ و کۆلۆنیالیزم و گۆڕانی کولتووری 
ــــژوو، کــــولــــتــــوور و زمــــانــــە بــــاڵادەســــتــــەکــــان  ــێـ ــ ــێـــــت. بــــە درێـــــژایـــــی مـ ــ ــــدا درووســـــــــت دەبـ ــــرۆڤـ مـ
کــاریــگــەریــیــان لـــەســـەر زمـــانـــە بــچــووکــەکــان و کــۆمــەڵــگــە پـــەراوێـــزخـــراوەکـــانـــی دنــیــا هــەیــە. 
مــردنــی زمـــان دەتــوانــرێــت بگەڕێتەوە  تــۆمــارکــراوەکــانــی  لــە سەرەتاییترین نموونە  یەکێک 
بۆ شارستانییەتە کۆنەکان، وەک ئیمپراتۆریەتی ڕۆمــانــی، کە لاتینی بــڵاوبــووەوە و بووە 
سێبەر بۆ چەندین زمانی ناوخۆیی و وردەوردە زمانەکانی تری کاڵ کردەوە. فراوانبوونی 
ئـــیـــمـــپـــراتـــۆریـــیـــەتـــەکـــان، لــــەوانــــەش ئــیــمــپــراتــۆریــیــەتــەکــانــی ئـــەســـکـــەنـــدەری مـــــەزن و دواتــــر 
ئیمپراتۆریەتی عوسمانی و بەریتانی، بوونە هۆی سەرکوتکردن و لەکۆتاییدا لەناوچوونی 

زۆرێک لە زمانە ڕەسەنەکان.
تەمەنی کۆلۆنیالیزمی ئەوروپی لە سەدەی پانزەیەم بەدواوە قۆناغێکی بەرچاوی مردنی 
زمــان بــوو. لــەگــەڵ فــراوانــکــردنــی خاکی زلهێزە ئــەوروپــیــیــەکــان لــە ســەرانــســەری ئەمریکا، 
ئەفریقا و ئاسیا، زمان و کولتوورەکانیان بەسەر دانیشتووانی ڕەسەندا سەپاند. ئەم 
پرۆسەیە زۆرجار دڕندانە بوو، دەسەڵاتی زۆرەملێ و دامەزراندنی زمانە ئەوروپییەکان 
وەک پێوەرێکی فەرمی و پــەروەردەیــی و پەراوێزخستنی زمانی زگماکی لەخۆ گرتبوو. بۆ 
نموونە بڵاوبوونەوەی زمانی ئیسپانی، پورتوگالی، ئینگلیزی و فەرەن�سی بووە هۆی دابەزینی 
ژمارەیەکی زۆر لە زمانە ڕەسەنەکانی ئەمریکا و ئەفریقا. لە مێژووی نوێتردا، جیهانگیری 
و زاڵــبــوونــی زمــانــەکــانــی وەک ئینگلیزی و ئــیــســپــانــی، مــردنــی زمــانــەکــانــی خــێــراتــر کــــردووە، 
چونکە قسەکەرانی زمانە کەمینەکان بۆ سوودی ئابووری و کۆمەڵایەتی دەچنە سەر 
ئەم زمانە جیهانییانە. سەرەڕای هەوڵەکان بۆ بەڵگەنامەکردن و زیندووکردنەوەی ئەو 
زمانانەی لەژێر مەترسیدان، دیاردەی مردنی زمان بەردەوام دەکات، کە ڕەنگدانەوەی 
گۆڕانکارییە بەردەوامەکانی کولتووری و زمانەوانی لە جیهانی مۆدێرندا پرۆسەی مردنی 

زمانی خێراتر کردووە.
زمان هەروا لەخۆوە نامرێت، بەڵکو چەندین هۆکای لەپشتەوەیە، لەوانە:

یەکەم: ڕۆڵی جیهانگیری لە مردنی زماندا
ئاڵوگۆڕی کولتووری  جیهانگیری جیهانی لێک نزیکتر کــردووەتــەوە، ئەمەش وایــکــردووە 
ــابـــووری بــێ وێــنــە ڕووبــــــدات. بــۆیــە ئـــەم دیـــاردەیـــە مــردنــی زمــانــیــش خــێــراتــر  و یــەکــگــرتــنــی ئـ
دەکــــات. بــەو پێیەی زمــانــە ســەرەکــیــیــەکــان، لــەوانــە ئینگلیزی، زاڵـــە بــەســەر بــازرگــانــیــی و 
پـــــەروەردە و مــیــدیــای نــێــودەوڵــەتــیــیــدا، زۆرجــــار زمــانــە بــچــووکــەکــان ســێــبــەریــان لــەســەرە. 

ـــەدوای دەرفـــەتـــی ئــابــووریــی بــاشــتــر و جــووڵــەی کۆمەڵایەتییدا  ئـــەو کــۆمــەڵــگــایــانــەی کــە بـ
ئــەم زمانە باڵادەستانە بەکاردەهێنن، ئیدی وردەوردە واز لە زمانی زگماکی  دەگــەڕێــن، 
خۆیان دەهێنن. ئارەزووی بازاڕی جیهانیی بۆ چەند زمانێک کە بە شێوەیەکی بەرفراوان 
قسەیان پێ دەکــرێــت، زمانە بێشومارەکانی تر پــەراوێــز دەخــات، ئەمەش دەبێتە هۆی 
دابـــەزیـــنـــیـــان. بــەبــێ هـــەوڵـــی چــالاکــانــە بـــۆ پــاراســتــن و بـــوژانـــدنـــەوەی ئـــەم زمـــانـــانـــە، ڕەنــگــە 
جیهانگیری لە کۆتاییدا ببێتە هۆی لەدەستدان و لەناوبردنی چەندین زمانی جیاواز لە 

سەرتاسەری جیهاندا.

" مردنی زمان کاتێک ڕوودەدات، کە زمانێک
 دوا ئاخێوەرى ڕەسەنی خۆی لەدەست

 بدات و لەناو بچێت ``

دووەم:  شارستانییەت و کاریگەرییەکانی لەسەر پاراستنی زمان
شارنشینی خــەڵــک لــە نــاوچــە گــونــدنــشــیــنــەکــانــەوە بــــەرەو شـــارەکـــان دەبــــات، کــە زۆرجـــار 
زمانی باڵادەست لە زمانی زگماکی خۆیان جــیــاوازە. لە سەنتەری شارەکاندا، دەرفەتە 
ئابوورییەکان، پەروەردە و پەیوەندی کۆمەڵایەتی زۆرجار پێویستیان بەو دیدگایە هەیە 
لە زمانی باڵادەستدا. لەگەڵ کۆچکردن و نیشتەجێبوونی دانیشتووانی گوندەکان لە 
شارەکاندا، ئیتر بە فێربوون و بەکارهێنانی زمانی شارەکان خۆیان دەگونجێنن، زۆرجار 
لەسەر حیسابی زمانی باوباپیرانیان ئەم کردەیە ڕوودەدات و ئــەوەی دەبێتە قوربانی؛ 
زمانی دایکە. بە تێپەڕبوونی کات ئەم گۆڕانکارییە دەتوانێت ببێتە هۆی پەرتبوونی زمان 
و لــەکــۆتــایــیــدا مــردنــی زمــانــەکــە. مــیــراتــی کــولــتــووری و زمــانــەوانــی زیـــنـــدوو، کــە ئـــەم زمــانــە 
زمانەوانی شارستانی گەورەتر  دیمەنێکی  و  دەبێتەوە  کــەم  گوندنشینانە هەڵی دەگــرن 

جێگەی دەگرێتەوە و شوێن بە زمانی دایک لەق دەکات.

سییەم:  گواستنەوەی نێوان نەوەکان 
مانەوەی هەر زمانێک بەندە بە گواستنەوەی لە نەوەیەکەوە بۆ نەوەیەکی تر. کاتێک 
ــــاوک واز لـــە فــێــرکــردنــی زمـــانـــی زگــمــاکــی خـــۆیـــان بــــۆ  مــنــداڵــەکــانــیــان دەهــێــنــن،  دایـــــک و بـ
ــار ئــەمــە کــاتــێــک ڕوو دەدات، کــاتــێــک دایــــک و  ــ داهـــاتـــووەکـــەی نــاجــێــگــیــر دەبـــێـــت. زۆرجــ
بــاوک بەهرەی زیاتر لە منداڵەکانیاندا هەست پێ بکەن، کە شارەزابوونە لە زمانێکی 
باڵادەست و بۆ نموونە بە با�سی بە ئینگلیزی قسە دەکەن، جا چ بە هۆکاری پەروەردەیی، 

ئابووری، یان کۆمەڵایەتی بێت، فێربوونی زمانی باڵادەست وا دەکات لای نەوەکان زمانی 
دایک وەک زمانێکی نامۆ دەربکەوێت. پچڕانی گواستنەوەی نێوان نەوەکان دەبێتە هۆی 
تێپەڕبوونی  بە  نــەوە گەنجەکاندا.  دابەزینی وردەوردەی زمــان و بەکارنەهێنانی لەنێوان 
کات، بەبێ هیچ بەربەستێک، زمانەکە دەکەوێتە مەترسییەوە و دواجار لەناو دەچێت.

" هەوڵەکان بۆ زیندووکردنەوەی زمان بریتین لە 
بەڵگەنامەکردن، پەروەردە و بەشداریکردنی

 کۆمەڵگە بۆ دڵنیابوون لەوەی ئەم گەنجینە 
زمانەوانییانە بۆ نەوەکانی داهاتوو دەپارێزرێن ``

چوارەم:  سیاسەتی حکومەتەکان و مردنی زمان
سیاسەت و بەرنامەی حکومەت ڕۆڵێکی چارەنووسساز دەگێڕن لە پشتگیریکردن یان 
تێکدانی هــەمــەجــۆریــی زمــانــەوانــی. لــە زۆر حــاڵــەتــدا پێشخستنی یــەک زمــانــی نــەتــەوەیــی 
بــۆ یــەکــڕیــزی و کــارامــەیــی کــارگــێــڕی زمــانــە کەمینەکان پــەراوێــز دەخــــات. ئــەو سیستەمە 
پەروەردەییانەی کە زمانی نەتەوەیی لە پێشینەی زمانە ڕەسەنەکان یان ناوخۆییەکان 
ئــەم پرسە زیاتر خراپتر دەکــەن. لەمەوە وردەوردە سەرکوتکردنی زمانەوانی  دادەنــێــن، 
ئـــەگـــەری ڕوودانــــــی هـــەیـــە، کـــە بــەکــارهــێــنــانــی زمـــانـــی کــەمــیــنــەکــان بــەشــێــوەیــەکــی بــەرچــاو 
فـــەرامـــۆش دەکـــرێـــت و تــەنــانــەت زمــانــی دایـــک لـــەلایـــەن دەوڵـــەتـــەوە بــۆ هــەنــدێــک کەمە 
نـــەتـــەوەکـــان قـــەدەخـــە دەکـــرێـــت و بــەکــارهــێــنــانــیــان ســــزای تـــوونـــدی لـــەســـەرە. ئـــەم جـــۆرە 
سیاسەتە دەبێتە هۆی دابەزینی بەکارهێنانی ئەو زمانانە و  بەرەو لەناوچوونیان دەبات. 
هــەوڵــەکــان بــۆ پــاراســتــن و پێشخستنی هــەمــەجــۆریــی زمــانــەوانــی پێویستی بــە سیاسەتی 

گشتگیر هەیە کە چەندین زمان لەناو نەتەوەیەکدا بناسێت و پشتگیری بکات.

پێنجەم:  کاریگەری میدیا و تەکنەلۆژیا لەسەر مانەوەی زمان
لە سەردەمی تەکنەلۆژیا و زانیاریدا، میدیا و دیجیتاڵ میدیا کاریگەرییەکی بەرچاویان 
هەیە لەسەر بەکارهێنان و پاراستنی زمان. زمانە باڵادەستەکان میدیای جیهانی و کات 
بەسەربردن و ئینتەرنێتیان داگیر کردووە و زۆرجار زمانی کەمینەکان پەراوێز دەخەن. 
لە  پەیوەندییەکەی  نییە،  دیجیتاڵییەکاندا  پاتفۆرمە  لە  نوێنەرایەتی  زمانێک  کاتێک 
ژیانی ڕۆژانــە و بەکارهێنانی لە قسەکردنی ژیانی ڕۆژانــەدا لەدەست دەدات. بە تایبەتی 
نـــەوە گــەنــجــەکــان بــــەرەو ئـــەو زمــانــانــە ڕادەکــێــشــن، کــە لــە ســۆشــیــال مــیــدیــا و ئــۆنــایــن و 

ــــاون. ئـــەم گــۆڕانــکــاریــیــە دەتـــوانـــێـــت مـــردنـــی زمـــان  ئـــامـــرازەکـــانـــی پـــەیـــوەنـــدی دیــجــیــتــاڵــیــیــدا بـ
خــێــراتــر بــکــات چــونــکــە زمــانــە نــەریــتــیــیــەکــان کــەمــتــر بــەکــاردەهــێــنــرێــن و بـــەســـەردەچـــن. بۆ 
بەرەنگاربوونەوەی ئەم ڕەوتە، تێکەڵکردنی ئەو زمانانەی مەتر�سی لەدەستدانیان هەیە 

لە پاتفۆرمە دیجیتاڵییەکان و میدیاکان بۆ مانەوە و بوژانەوەیان زۆر گرنگە.

"مێژووی مردنی زمان لەگەڵ مێژووی
 بەرفراوانی کۆچ و کۆلۆنیالیزم و گۆڕانی 

کولتووری مرۆڤدا دروست دەبێت ``

دواجــار، مردنی زمان پرۆسەیەکی تــەواو فرەلایەنە و مانەوەی هەر زمانێک پەیوەندی 
بــە بــەکــارهــێــنــان و قسەپێکرنێتی بــەشــێــوەیــەکــی بــەرنــامــە بــۆ داڕێــــــژراو، ئــەگــەر ئـــەوا ئــەو 
زمانانە وردەوردە لەناو دەچن. ئەم دیاردەیە وەک باسمان کرد لەژێر کاریگەری هۆکاری 
جــۆراوجــۆردایــە، لــەوانــە فــشــارە ئــابــووریــیــەکــان، پــەیــوەنــدی و یەکخستنی کۆمەڵایەتی، 
پـــەروەردەیـــی، بــڕیــاری ســیــا�ســی و جیهانگیری. دەرئــەنــجــامــەکــانــی مــردنــی زمــان  سیاسەتی 
کــاریــگــەرن، کــە دەبێتە هــۆی لەدەستدانی شوونا�سی  تـــەواو قــوڵ و  دەرئەنجامگەلێکی 
کــەلــتــووریــی و فــرەچــەشــنــی زمــانــەوانــی. پــاراســتــنــی ئــەو زمــانــانــەی لـــەبـــەردەم مەترسیدان 
بەرجەستەی  کە  فکرییەی  میراتە  ئــەو  و  دەوڵەمەندەکەیان  کولتوورە  هێشتنەوەی  و 
دەکــــەن زۆر گــرنــگــە. هـــەوڵـــدان بـــۆ  دۆکــیــومــێــنــتــکــردن و زیـــنـــدووکـــردنـــەوەی ئـــەو زمــانــانــە 
گرنگە بەتایبەت وەک بەرگریکردنێک لــە بــەرامــبــەر ئــەو فــاکــتــەرانــەی کــە مــردنــی زمــان 

خێراتر دەکەن، ئەمەش بۆ  ئەوەی زمانە پەراوێزخراوەکانی دنیا لە مردن رزگار بکرێن.

سەرچاوە:
•Sasse, Hans-Jürgen. Theory of language death. Institut für 
Sprachwissenschaft, Universität zu Köln, 1990.
•Crystal, David. Language death. Cambridge university press, 2002.





 تەوەری ژمارەی داهاتوو
 داڕشتنی سیاسەتی زمان لە هەرێمی کوردستان 

گۆڤاری زمانەوانی لە ژمارەی داهاتوودا، تەوەرێکی گرنگ و هەنووکەیی دەکاتەوە کە 
بریتییە لە »داڕشتنی سیاسەتی زمان لە هەرێمی کوردستان«،  لەم سۆنگەیەشەوە 
ــــات، ئــێــمــە بە  پــێــشــوازی لـــە تــوێــژیــنــەوە و نــووســیــنــی پــســپــۆڕانــی زمــــان و تــــوێــــژەران دەکــ
کــاری ئەکادیمی، هــەوڵ دەدەیــن  بە بنەمای  پابەندبوون  جەختکردنەوەمان لەسەر 

وەڵامی چەند پرسیارێکی گرنگ بدەینەوە:

داواکــــاریــــن لــە تـــوێـــژەران و لــێــکــۆڵــەرانــی بــەڕێــز کــە تــوێــژیــنــەوە و نــووســیــنــەکــانــیــان 
لەسەر ئەو تەوەرانەی ئاماژەیان پێکراوە تاکو رێکەوتی 2024/8/1٥ بنێرن بۆ 

گۆڤاری زمانەوانی.

• سیاسەت و پلاندانانی زمان چییە؟ پایەکانی کامانەن و چۆن لێیان تێبگەین؟ 

• پێشکەوتنە  مێژوویی و سیاسی_ کولتورییەکان چۆن کاریگەییان لەسەر دۆخی زمان و 
سیاسەتی زمانی هەرێمی کوردستان هەیە؟ 

و  سیاسەت  داڕشتنی  چۆن  ئاستێکدایە؟  چی  لە  کوردستان  هەرێمی  لە  زمان  دۆخی   •
پلاندانانی زمان خزمەت بە دۆخی زمان دەکات؟  

• ئاڵەنگاریی و ئاریشەکانی زمانی کوردی لە هەرێمی کوردستان چین؟ حکومەتی هەرێم 
دەبێ چی بکات بۆ خزمەتی زمانی کوردی؟

• چۆن دارشتنی سیاسەتی زمان بۆ هەرێمی کوردستان خزمەت بە زمانی کوردی و زاراوە 
و شێوەزارەکان دەکات؟ 

مامەڵەکردن  بۆ  چییە  بەرپرسیارییەتیان  هەرێم  حکومەتی  پەیوەندیدارەکانی  وەزارەتە   •
باڵا،  و خوێندنی  پەروەردە  بوارەکانی  لە  و شێوەزارەکانی  زاراوە  و  کوردی  زمانی  لەگەڵ 

میدیا و رۆشنبیری، کولتوور و کەلەپوور؟ 

گۆڤاری زمانەوانی

سیاسەت و ڕێنمایی نووسین 

       گۆڤارێكی وەرزی، ئەکادیمی و زمانەوانییە، کە )دەزگای زمانەوانیی کوردی - زانکۆی 
جیهان( دەریدەکات و لە کاتی پێویستدا پاشکۆی دەبێت. پەیامی سەرەکی کارکردنە لە 

پێناو دارشتنی سیاسەتی زمانیی بۆ هەرێمی کوردستان.

ڕێنمایی نووسین و وەرگێران

1. ڕێنمایی نووسین
1.نووسین بە تایپكراوی و بە فایلی Word وەردەگیرێت.

2.پەیکەری نووسین و توێژینەوەكان لەم بەشانە پێكدێت: پێشەكی، ناوەڕۆك، ئەنجام، 
پێشنیار و ڕاسپاردە)ئەگەر هەبوو(، لیستی پەراوێز و سەرچاوەكان.

3. پێشەكی توێژینەوە لە نێوان 100 بۆ 1٥0 وشەدا بێت.
4.كۆی توێژینەوەكە لە نێوان 3000  بۆ ٥000 وشەدا بێت.

٥.جێهێشتنی )2.سم( بۆشایی بۆ هەر چوارلای لاپەڕە.
6.بۆشایی نێوان دێڕەكان )1.1٥سم( بێت.

ــنـــەوە 16-ی بـــۆڵـــد بـــێـــت و نــاونــیــشــانــە  7.قــــــەبــــــارەی فـــۆنـــتـــی نـــاونـــیـــشـــانـــی ســــەرەكــــی تـــوێـــژیـ
لاوەكییەكان 14-ی بۆڵد بێت.

8.قەباڕەی فۆنتی ناوەڕۆكی توێژینەوە 14 بێت.  
ــنـــەكـــان بــــە زمــــانــــی كـــــوردی  ــێـــكـــەوتـ ــــڕان، ڕانــــــــان و چـــاوپـ ــ ــێـ ــ ــ ــنــــەوە، وەرگـ ٩.ســــــەرجــــــەم تــــوێــــژیــ

بڵاودەكرێنەوە.
10.پێویستە توێژەر فۆنتی یۆنیكۆد )Calibri( بەكار بهێنێت.

11.وێنە و چارتەكان بەشێوەی )JPG( و هاوپێچی فایلی نووسراو بە جیا بنێردرێن.
12.تــوێــژیــنــەكــەوە لــە هــیــچ شوێنێكی بــڵاونــەكــرابــێــتــەوە و پـــاش بـــڵاوکـــردنـــەوەش مــافــی بۆ 



 ......................................................................................................................................................................................................................................................

.........................................................................................................................................................................................................................................................

ژمارە )٤(، بەهارى ٢٠٢٤ گۆڤاری زمانەوانی

117

گۆڤاری زمانەوانی پارێزراوە. 
13.لە ئەگەری ڕەچاونەكردنی ڕێنماییەکان یان پێویستیی چاککردن، توێژینەكەوە بۆ 

توێژەر دەنیردرێتەوە.
14.پادداشتی توێژینەوە لە بە�سی كارگێڕی گۆڤارەكە وەردەگیرێت و پێویستە توێژەر یان 

ڕاسپێردراوێكی بە نووسراو ئامادەی وەرگرتنی بێت.

2. شێوازی نووسینی پەراوێز و سەرچاوە:
 Insert( پــەراوێــز و ســەرچــاوە پێکەوە لــە کۆتایی تــوێــژیــنــەوەکــەدا دەبــێــت و بــە شــێــوازی-

footnote( لە پرۆگرامی )Word(دا دەبێت.
-ژمارەی هەر پەراوێزێك لە كۆتایی ڕستە یان پەرەگراف لە ناو كەوانە)...(دا دابنرێت و 

لە لیستی سەرچاوەكاندا بە هەمانشێوەی ڕیزبەندی ناو توێژینەوەكە دابنرێتەوە.
-پەراوێزی خوارەوەی لاپەڕە پەسەند نییە و بەكارناهێنرێت.

-لـــە لــیــســتــی ســـەرچـــاوەكـــان، بـــۆ هـــەر جــــۆرە ســـەرچـــاوەیـــەك بــەمــشــێــوە بــنــووســرێــت و بە 
هەمان زمانی سەرچاوەكەش ئاماژەكانی وەك )هەمان سەرچاوە و سەرچاوەی پێشوو 
 Ibid ،بۆ كوردی، همان و همانجا بۆ فار�سی، مصدرالسابق و المصدر نفسە بۆ عەرەبی

بۆ ئینگلیزی( دابنرێت:

كتێب
ــــڕ و  ــێــ ــ ـــی چـــــــــاپ(، نـــاونـــیـــشـــانـــی كـــتـــێـــب، وەڕگــ ـــاڵــ ـــەر )ســ ــ ــــووسـ ــێــــزانــــی نــــــووســــــەر، نــ -نـــــــــاوی خــ
پێداچوونەوە)ئەگەر هەبوو(، شوێنی چاپ: دەزگای بڵاوکردنەوە گەر نەبوو چاپخانە، 

ل )لاپەڕە(.
نمونە: م.س.لازیف و ئەوانیتر )2010(، مێژووی كوردستان، وەرگێڕان هۆشیار عبداللە 

سەنگاوی، هەولێر: ڕۆژهەڵات، ل)لاپەڕە(.
تێبینی: بەوپێیەی كە لە عێڕاق و هەرێمی كوردستان بە گشتی ناوی خێزانی بوونی نییە، 

لەم كاتەدا ناوی سیانیی نووسەر دەنووسرێت.
نـــێـــوان ســـاڵانـــی 1٩٥8-1٩4٥،  لـــە  كـــەریـــم )2012(، ســلــێــمــانــی  تـــوانـــا ڕەشـــیـــد  نـــمـــونـــە: 

لێکۆڵینەوەیەک لە بارودۆخی سیا�سی و رۆشنبیری، سلێمانی: ئەندێشە، ل)لاپەڕە(.
گۆڤار و توێژینەوە

-ناویی خێزانی نووسەر، نووسەر )ساڵی چاپ(، "ناونیشانی توێژینەوەكە"، ناوی گۆڤار، 
ژمارەی خول)بەرگ(، ژمارەی گۆڤار، ل )لاپەڕە(.

نمونە: حضرتی، حسن و دیگران )13٩٥(، "جنگ ایــران و عــراق در گفتمان سیا�سی 

نهضت آزاد اسامی"، فصلنامه ژرفا پژوه، سال چهارم، شماره 10، ل )لاپەڕە(.
ڕۆژنامە

-نــــــاوی خــێــزانــیــی نــــووســــەر، نــــووســــەر )ڕۆژ و مـــانـــگ و ســـاڵـــی دەرچــــــــــوون(، "نــاونــیــشــانــی 
بابەتەكە"، ناوی رۆژنامە، ژمارەی ڕۆژنامە، لاپەڕە.

تێبینی: ئــەگــەر بابەتەكە نــووســەری نــەبــوو، بەمشێوەیە: نــاوی ڕۆژنـــامـــە)ڕۆژ و مانگ و 
ساڵی دەرچوون(، "ناونیشانی بابەتەكە"، ژمارەی ڕۆژنامە، ل )لاپەڕە(.

نمونە: كەنعان مەكیە )6-2020/3/7(، "هاوڵاتیبوون و بیرۆكەی عیراق"، وەرگێڕانی: 
كوردەوان محەمەد سەعید،  ڕۆژنامەی كوردستانی نوێ، ساڵی بیست و نۆیەم، ژمارە 

8103، ل8.
ماڵپەڕ

ـــاوی خـــێـــزانـــیـــی نـــــووســـــەر، نــــــووســــــەر)ڕۆژ و مـــانـــگ و ســـاڵـــی دەرچـــــــــــوون(، "نــاونــیــشــانــی  ــ -نــ
بابەتەكە"، لینكی ماڵپەڕەكە.

 Brexit: What to expect from UK-EU trade"  ,)2020/3/2(Adler, Katya :نمونە
 :accessed(  ,٥16٥7084-talks ", https://www.bbc.com/news/world-europe

 .)2020/3/11
رێکەوتنەکەی  لــە  رۆژئـــاوا  "مەترسییەکانی   ،)2020/3/6( فتاح  رەفــیــق  ئومێد  نمونە:  
https://www.centerfs.org/matrsekani-rozhawa-la- ــــەردۆگـــــان"،  ئـ  – پــۆتــیــن 

rekawtnakay-potin-ardoghan/، )بەردەستە: 2020/3/14(.
https:// ،"نمونە: الساقل، فراس )2020/3/3(، "حقيقة الاجئین أمام أبواب أوروبا

blogs.aljazeera.net/blogs/3/3/2020، )متاح علی: 2020/3/6(.
ابــعــاد  نــمــونــە: محمد قــراســويــى، محمد )13٩6/11/28(، "مــحــور مــقــاومــت اســامــی، 
دســـتـــر�ســـی:  )قـــابـــل   ،/12438٩/http://alwaght.com/fa/News مـــؤلـــفـــه¬هـــا"،  و 

.)13٩6/11/30
تێبینی1: بەوپێیەی كە لینكی ماڵپەر لەوانەیە دوای ماوەیەك لەبەردەست نەمێنێت و 
بسردرێتەوە، پێویستە لە كۆتایی لینكی سەرچاوەكە، ڕێككەوتی تەواوەتی سەردانیكردنی 

توێژەر بۆ ماڵپەڕەكە بنووسرێت.
تێبینی2: ئەگەر بابەتەكە نووسەری نەبوو، بەمشێوەیە: نــاوی ماڵپەڕ )ڕۆژ و مانگ و 

ساڵی بڵاوبوونەوە(، "ناونیشانی بابەتەكە"، لینكی ماڵپەڕ.
ڕێككەوتی  تەنیا  كــاتــەدا  لــەم  پێوەنەبوو،  ڕێككەوتی  ماڵپەرێك،  بابەتی  ئەگەڕ  تێبینی3: 

سەردانكردنە دەنووسرێت.

چاوپێكەوتن
-چاوپێکەوتنی )ناوی ئامادەکاری دیدار( لەگەڵ ئەو کەسەی دیدارەکەی لەگەڵ کراوە، 

ڕێككەوتی دیدار، شوێنی دیدار.
نمونە: چاوپێکەوتنی یاسین تەها لەگەڵ هشام الهاشمی )2020/2/2٥(، سلێمانی. 

ڤیدیۆ
-ناونیشانی ماڵپەڕ )رۆژ و مــانــگ و ســاڵــی دانــانــی ڤــیــدیــۆ(، "ناونیشانی ڤــیــدیــۆ"، لینكی 

ماڵپەڕ.
نمونە: یوتیوب )2020/2/26(، "الاتجاه المعاكس - هل ينفجر الوضع بین تركيا وروسيا 
 ،https://www.youtube.com/watch?v=MxGY4GLu4nw ســوريــا؟"،  شمال  فــي 

)متاح علی: 2020/3/3(.

3.ڕێنمایی وەرگێڕان:
-وەڕگێڕان تەنیا بە زمانی كوردی وەردەگیرێت.

-پێویستە لە پەرەگرافێكدا پرۆفایلی )٥0( وشەیی نووسەری بابەتەكە یان ئەو سەنتەر 
و گۆڤارەی كە توێژینەوەی لێوەرگیراوە ئامادە بكرێت.

-وەڕگێڕانی بابەت، پێویستە بە هەمان شێوازی بابەتە وەرگێڕدراوەكە بێت لە شێوازی 
پەراوێز و سەرچاوەدا.




